
UIMIKYE TEOWIRU _
1Pyno mesuwat waku uimiwan ewawiat mehi

Teowiru atipo'oro. Uito ti ewy Iruka. Ha'a-
wyte atipo'oro wétup uimiwan Iesui etiat ewawi
mehi. Ha'awyte uimiwan me ahenoi epe yne Iesui
minug sa'awy'iwuat hap ko'i ete i'ewyte imienoi
sa'awy'iwuat ko'i hap ahenoi. Mekewat miwan
ahet'ok Iesui etiat Iruka mienoi are.

MAKU 16.15 IRUKA 24.51 PIATEWY

2 Sa'awy'i Iesui ti'atu'airo temiit'in sese hawyi
to'e i'atuepe — Uiwyria'in e woroho'opo'oro eipe
uimoherep wuat'i ywania piat hamo e. 3 Mi'i
hawyi Iesui iku'uro ra'yn aikawiano ma'ato ti
toku'uro pyi toine'en pakup i ra'yn. Mi'i hawyi
tuwemoherepira'yn temiit'in kape. 40 e'at kapiat
tuwemoherep i'atuewawiat tuwétem gu'uro py-
wiat hawyi. W&étup ewaty hap ewy toi'atumu'e
itote hawyi ta'atumohey sese ra'yn heine'en pakup
1 hap. Toi'atumu'e aikotd aru Tupana topyhu'at
Miit'in Porekuat no hap ete. 4 Wétup ewaty toi'a-
tumu'e hawyi te'eruwa'atunug yne Iesui kape.
Mi'i hawyi to'e temiit'in me — Uiwyria'in apuete
meitliran ti aru Ui'ywot tipo'oro Topad'du ehowawi
e. 5 Aikotd sa'awy'i are'e ehepe hap ewy — Tu-
pana ehet'ok kahato irane Topd'du wo uiwyria'in
are'e sa'awy'l. Sa'awy'i sese [luwau ehet'ok y'y wo
ma'ato mesup Tupana to'e uhepe — Uha'yru e
wetup e'at pe aru yne esaipepiaria ati'atuset'ok

Uipd'du Wakuat no e uhepe. Pyno mi'i to'e hap
ewy irane einug eipe Topd'du Wakuat no uiwy-
ria'in e. Mi'i pote waku ewehekatup o meiilipe
tawa lerusaréi me Tupana Pa'du Wakuat ut hap
e'at e. Areto irane atipy kape hawyi Ui'ywot
tipo oro meremo ehowawi Uipd'au Wakuat aikota
are'e sa'awy'i ehepe hap ewy e. Mi'i hawyi waku
kahato eweikupte'en eipiit yne puo Tupana Pa'au
Wakuat topyhu'at hawyi e Iesui temiit'in me.

6 Wetup e'at tokosap hawyi apo'i'atu'e Iesui pe —
Uruka'iwat i'atu'e koitywy apo eti'atuehakyera'at
irane ra'yn ai'ywania ahewanikaptia po pyi sio
yt i'atu'e. Koitywy apo ai'ywania pe etum i ra'yn
ahe'yi sio yt i'atu'e. 7 Mi'i hawyi toi'atuwesat —
Uiwyria'in e Tupana yn ni ikuap kat e'at pe aru
tutum ai'ywania pe i'atue'yi Kana'a i ra' yn hap e.
Tupana yn ni ikuap kat e'at pe tutum i ai'ywania
popehapira'yne. Mi'ipote yteipopekuapie. Ta'i
Ai'ywot yn ikuap kardpe ahewanikaptia po pywiat
ai'ywania e'yi hep hamuat e. Kat e'at pe kat ewaty
pe hap Tupana yn ni ikuap e. 8 Ma'ato pywo tut
irane Tupana Pa'du ehowawi eimoesaika hamo e.
Totopag Topa'au Wakuat ehepe hawyitiaru Uimo-
herep ta'yn eipe wuat'imiit'in mee. Sa'awy'itiaru
tawa Ierusaréi miaria pe Uimoherep ehehay wo
e. Mi'1 hawyi ti aru yi Iuteu piaria pe uimoherep
hawyi yi Samaria piaria pe Uimoherep e. Mi'i
hawyi yi wato hap ok td wyti aru Uimoherep eipe
ehehaywowuat'iywania puo e Iesui topotmu'eria
pe ahepe.

MAKU 16.19 IRUKA 24.50 PIAT EWY

9 Mio ta to'e rokiré Iesui ta'am na'yn yity'ok
pyi. Mi'i hawyite'eraha'at turan teke ra'yn ywyhig
me. Mi'i hawyi yt heremo i ra'yn Iesui. 10 Mi'i
hawyi te'eraha'at re turan typy ok atipy kaipy-
wiat put'ok'e i'atuete i’atuesokpe ikytsig kahato
rakaria. ! Mi'iria te'ero'e Iesui saipepiaria pe
— Kat pote1 eweha'at atipy kape eipe yi Karireia
p1ar1a 'atu'e katupono toto ra'yn Iesui atipy kape
I'atu'e ma'ato aikota toto hap ewy te ti aru ta'aipok
ii'atu'e ipotpo'ororia pe ahepe.

12Mi'i hawyi Ipotpo'oria te'era'aipok i ra'yn Uri-
weira ypia pyi tawa wato Ierusaréi kape yity'ok
apype kaipyi te'era'aipok i. Yt pya pyi i te'era-
'aipok aikotd Iuteu ywania i'atuewyry yt pya i
Tupana mdotypot e'at turan hap ewy. 13 Mi'i hawyi
put'ok'i'atu'e i ra'yn ipotpo'ororia mekewat okipy
ywaiti rakat pe. Mi'i hawyi itote tukupte'enira'yn
aikope sa'awy'i Iesui wywo tukupte'en hap tote.
Itote tukupte'en ipotpo'ororia PETERU ITUWAU
hawyi TIAKU hawyi ATERE WIRIPI TUME PATO-
RUMEU MATEU TIAKU mekewat Auweu sa'yru
SIMAU mekewat surara IUTA mekewat Tiaku
ywyt. Mi'iria ipotmu'eria sese tukupte'en aikope
sa'awy'l lesui tenuk okipy ywaiti tote hap tote
te'eropyhu'at 11 ok takaria. 14 Mi'i hawyi irania'in
Iesui mohey haria i'ewyte haryporia'in ko'i Iesui
ty Maria tukupte'en itote. Mi'i hawyiIesui ywyt'in
ity mépyt'in tukupte'en itote torania. Mi'i hawyi
at ka'ap i'atuehay Tupana kape mi'iria. To'o'ewy-
'ewy ta'atuhétup Tupana kape wétup wanétup hap
ewy yn. Itote wétup ehay yn i'atuwanétup hap
Tupana kape.

15 Wétup e'at pe 120 ok takaria Iesui mohey
haria tuwehyt'ok ywaiti pe. Mi'l hap tote Peteru
ipol'dm i'atupy'asetpe tehay i'atuewawiat hamo.
16 Mio ta to'e i'atuepe — Uiwyria'in e sa'awy'i sese
ti Tupana Pa'du henoi kahato Tosa'yru Iesui etiat
aha'ase'i morekuat Tawi pe — Meifiran aru atipo-
'oro esaipepiat Wuat'i Porekuat nuat e. I'ewyte
Uimipo'oro ma'at hanuat aru toine'en wétup ok
hemiit sese e Tupana sa'awy'i morekuat Tawi pe
yiannote Aika'iwat Iesui ma'at hanuat Iuta etiat
tohenoi e Peteru. Mi'i hap ewy Iuta tima'at sa'ag
Aiporekuat Iesui aikotd Tupana to'e aha'ase'i Tawi
pe hap ewy ra'yn e. 17 Ga'atpo Iuta wywo watoi-
ne'en 12 ok te. Ta'i ipotpap kahato mi'i aiwywo
e. 18 Ha'awyte Aika'iwat ma'at hap sa'up wywo
toikyi'at te'yi. Mi'i hawyi Iuta yt iwepit hin i
tominug sa'ag hap ete hawyi tuwe'auka ra'yn
tuwe'ut'yp kytyt pe. Mi'i hawyi ipiit ipuk kahato.
Mi'i hawyi 'oghyt'at yi itote hap tote i'ok pok'e
hawyi ime'en wétem e. 19 Mi'i hawyi ti Ierusaréi
miaria ikuap ta'yn Iuta iku'uro hap. Mi'i hawyi
iku'uro hap tote ta'atuset'ok — Suu sa'up muat
mikyi'at yii'atu'e ma'ato i'atupusu puo Akeutama
i'atu'e. 20 Ta'i sa'awy'iwuat mienoi morekuat Tawi
pypy'e hap ewywuat — Ewei'atoiat ro iwat he'yi
e I'ewyte ewei'atoiat i'yat e. Waku yt uwe 1
toine'en itote e. Mi'i hawyi mono waku wétup
ok po pe ra'yn iwat motpap topyhu'at e Tupana
Tawi pe sa'awy'l Iuta piat pe Saumu 109.8 pe e.
21 Pyno uiwyria'in waku Iuta potpap wétup ok po
pe watopag aikota sa'awy'i Tupana to'e Tawi wé
pywiat hap ewy e Peteru. 22 Waku ti watopag
wétup miit wakuat po pe Iuta mipun motpap e Pe-

teru. Waku wati'airo wétup ok miit ha'awytewuat
Iesui wywuat hewyry rakat e. Waku wati'airo
wétup ok yne Iesui minug ko'i kapiat akasa hat
i'ewyte ITuwdu miat Iesui het'ok hawyi ta'am i
ra'yn To'ywot kape hap kapiat akasa hat e. Waku
wati'airo wétup ok wakuat yne Iesui toku'uro
hawywiat toine'en pakup i hap kapiat akasa hat
e Peteru Iesui potmu'eria pe. 23 Mi'i hawyi ta'a-
tukat hawyi ta'atupuéti typy ok Iesui potmu'eria
ha'awyte wuaria ikuap kahato haria ipotmu'eria
sese wétup ok Matia hawyi wétup ok Iuse. Typy
ok ta'atupuéti Iuta saipepiat waku rakat. Iuse
set wétup Parasapa i'ewyte Iutu i'atu'e. — Pyno
waku watikat uwe Tupana miky'esat eywuat 12

ok takat sio mehi Matia sio mehilusei'atu'e. 24 Mi'i
hawyita'atuhétup—Tupanai'atu’e ehenoi uruepe

aili emiky'esat ewywuat Iuta saipepainuati'atu'e.
Katupono En yn miit'in py'a wanétup hap kuap
hat. Mi'i pote En yn etikuap uwe waku rakat sio
Matia sio Iuse i'atu'e. 25 Katupono yt uwe i Iuta
potpap nug hat mesup i'atu'e. Toto ra'yn Iuta
teiam aria wo'omoso'opot hap kape i'atu'e. Pyno
waku eti'airo wétup ok Iuta saipepainuat sio Iuse
sio Matia i'atu'e Tupana pe. 26 Mi'i hawyi ti te'eru-
wemahara ra'yn aikotd Tupana tiky'esat typy ok
takaria kaipywiat kuap hamo. Mi'i hawyi i'atu-
wemahara hap henoi ra'yn Matia e. Mi'i hawyi
— Ta'i Matia ti Tupana mi'airo i'atu'e to'ope. Mi'i
hawyi ta'atupag 11 ok takaria kape mehi Matia
hawyi 12 ok 1 ra'yn topyhu'at ipotmu'eria sese
ra'yn tukupte'en itote. Waku ira'yn.

Aikotd hap ewy ahenoi mesuwe uimiwan me
uito Iruka.

2

1 Mi'i hawyi 50 e'at Iesui gu'uro pyi hap ete
Iuteuria enuk wato hap e'at put'ok'e tawa Ieru-
saréi me yahig wato sakpuat tokoka'at hap e'at
kapiat ta'atuwatetup hamo. Ta'atueko wuat'i
eanu piat hap ewy. Mi'i hap tote Iuteu ywania
te'eruwa'atunug kahato kat e hap yi kat e hap
tama kaipyi. I'ewyte Iesui mohey haria te'eru-
wa'atunug wy itote Iuteu ywania mi'iria pote.
2 Mi'i hap tote put'ok'e Iesui mohey haria ete
muehay ewywuat. Ta'atukuap muehay wasere
wato puehay ewy. Mi'i kaipyi 1'atuehay wuat'i
ywania kape. Teke i'atupy'asetpe muehay hap
ewy. 3 Mi'i hawyi irania'in te'era'akasa Iesui
mohey haria apypeke aridty ewy. Mi'li put'ok'e
Iesui mohey haria apypeke atipy kaipyi ariaty
ewywuat. 4 Mi'i ti Tupana Pa'au tuwehik Iesui
mohey haria ete. Mi'i kaipyi kat pusu kat pusu
puo i'atuehay kahato Tupana Pa'du kaipyi. Ira-
nia'in pusu ta'atsepap ta'yn i'atuehay kuap ta'yn
yt ta'atuwat ta'atupusu pytkai i kat pote Tupana
P34'du kaipyi pote ta'atukuap. Ta'i Tupana Pa'au
ihay kahato i'atuwé pyi yt i'atumikuap wuat
pytkai. Katupono Tupana ihay i'atuewawi topusu
puo. ° Itote tawa lerusaréi me tukupte'en ka-
hato Iuteuria aikope pyi aikope pyi mesuwat yi
wato hap ok ta te'eruwa'atunug Tupana mohey
kahato haria. 6 Mi'iria py'asetpe Iesui mohey
haria i'atuehay. Mi'i kape ¢'é haria wuat'i pusu
puat ihay rakaria te'eruwanétup kahato — Aikota
tupono som ta'atukuap aimotag hap ahe'yi pusu
yt kardpe i te'eremu’e aiwywo pytkai i'atu'e. Mi'i
hap kape te'eruwa’atunug kahato mi'i hap kuap

hamo. — To'iro watuwanétup i'atuehay kape
i'atu'e. 7 Mi'i hawyi wa'atunug haria te'eraha'at
kahato Iesul mohey haria kape. Mi'i hawyi te'e-
rewanétup kahato — Aikotd aikotd tupono ta'a-
tukuap aipusu wétup tawa kaipywiaria pytkai
I'atu'e. Aikotd aiwemotag hap ahe'yi pusu ko'i
ta'atukuap i'atu'e. Uruikuap ti meimuéwuaria
yt kardpe i ikohyewyry ahe'yi puo i'atu'e. Yne
meimuéwat yi Karireia piaria wemotag haria ko'i
i'atu'e. 8 Aikota tupono som ta'atusu'at kuap ai-
pusui'atu'e. Aikotd som ta'atusepap kahato aimo-
tag hap pusu ai'ewywuaria i'atu'e. Aikotd hap
kaipyi som Iesui mohey haria meilipiaria tikuap
kahato yne yne aipusu ko'i i'atu'e to'ope. 9 Aikota
hap kaipyi som pyno aimotag hap ko'l yi Patui
ywania pusu yi Metui ywania pusu yi Eramita
ywania pusu yi Mesuputamia ywania pusu yi
Iuteu ywania pusu yi Kapatusia ywania pusu yi
Puntu ywania pusu yi Asia ywania pusu ko'i ta'a-
tusepap i'atu'e. 10 Aikotd tupono som aimotag
hap ko'i yi Wirisia pusu yi Pawiria pusu yi Esitu
ywania pusu ko'l yi Iripia pusu yi Sirene popy
etiaria pusu ta'atukuap i'atu'e. Aikotd hap kaipyi
ta'atukuap i'atu'e. I'ewyte aipusu Humanu pusu
ta'atusepap i'atu'e. 11 Ta'i ta'atukuap kahato yi
Kereta ywania pusu i'ewyte yi Arapia ywania
pusu ta'atusepap. Aikotad ta'atukuap ai'ywania
[uteu perania pusu. Aikotd tupono som mi'i ta
i'atu'e. Katupono aito ti watikuap i'atumisepap
ko'i aimoherep hap pusu pote i'atu'e. Ta'i Tupana
motypot hap ko'i ete i'atuehay kahato i'atu'e. Ta'i
Tupana minug wakuap ko'i ete i'atuehay kahato
i'atu'e. 12 Mi'i hawyi te'eruwanétup po'og — Pyno

aikotd ta'atunug i'atu'e te'eruwewanétup hawe
hawyi te'ero'e to'ope — Aikotd som ta'atukuap
aipusu yt te'eruwemu'e i aiwywo pytkai i i'atu'e
to'ope. 13 Ma'ato irania'in to'okyry'i kahato itote
— Ta'i mahy pyno wyti i'atuwepé'a wyti. Mi'i pote
i'atuehay sa'ag i'atu'e sa'ag kahato Iesui mohey
haria ete.

14 Mi'i hawyi Peteru ipoi'dm towyriae'in 11 ok
takaria py'asetpe. Mi'i hawyi to'e tehay pirik wo
ihay rakaria kape — Aito Iuteu ywania sese mi'i
pote uhehay teran ehowawitawa Ierusaréi miaria
torania eiperia e. Atiky'esat kahato ti eweikuap
ui'e hap e. Pyno ewetum no ewuare ka'a uhowawi
ui'e hap uhehay kuap hamo e. 15 Yt mahy pyno i
wyti woroho'omu'e eiperia eipesu puo ui'ywania
katupono yt uwe i ahetama piaria at tuwétem
turan temahy u ahetama pe e. Pyno ei'e mahy
ponowytiehapythinie. Pywo tiraturui'atumu'e
eipe Tupana ehay kaipyi e. Urui'atumu'e eiperia
uru'ywania wuat'i etama kaipywiaria e Peteru
tawa Ierusaréi miaria pe. 16 Kat e kat e sa'awy-
'iwuat Tupana ehay enoi hat Iueu mienoi 2.28-32
pe hap ewy koitywy topyhu'at mesuwe e. 17 Mio
td e Tupana tehay moherep hat Iueu pe — Yt pya
ira'ynyi kahuro hamuat hap e'at kape ti aru Uito
ahytmoi kahato wuat'i ywania pe Uipd'au e wuat'i
miit'in miat pe. Eha'yru'in ehaki'yt'in timoherep
kahato aru uhehay wuat'i ywania pe e. Meke-
wat e'at pe atum kahato aru Uipd'du kurum'in
me hawyi wyti aru te'era’akasa ta'atumu'etu wuat
ewy Uipd'du mienoi ewywuat e. I'ewyte eha'ase-
'I'iIn me atum kahato aru Uipa'du hawyi ti aru ui'e
hap ta'atumu'etu wuat ewy ta'atumoherep wuat'i

ywania pe e. 18 I'ewyte ti aru ihainia'in hary-
poria'in wuat'i uheropat haria pe atum kahato
Uipd'au Wakuat mekewat e'at pe. Mi'i hawyitiaru
uhehay yianmiat hap ewy ta'atumoherep wuat'i
ywania pe e Tupana sa'awy'i tehay moherep hat
Iueu miwan me e Peteru. 19 Mekewat e'at pe ti
aru atipy pe atunug iwato kahato miit'in mowa-
nétup hamuat miit'in miat uikuap hamuat wuat'i
mo'akasa hamuat e Tupana. Mi'i hawyi ti aru
suu at hap kape te'eraha'at e. Mi'i hawyi ti aru
atimoherep wuat'i ehamo aria éty i'ewyte ywyhig
miit'in akasa hamuat itote e. 20 Mi'i hawyi ti aru
yt heremo i ra'yn at i'ewyte yt heremo i waty e.
Waty ti aru suu ewy ra'yn ihup topyhu'at e. Mi'i
hap saipe pe ti aru Uimipo'oro Wuat'i Porekuat
nuat sese ra'yn put'ok'e teiam ikahu kahato rakat
puo tut tomdtypot hawe ra'yn put'ok'e. He'atra'yn
ikahurakat e. 21 Mi'i tupono uwe uwe hétup uhepe
Tupana pe — Uhehakyera'at ro En e uhepe haria
wyti aru ati'atuehakyera'at kahato e Tupana sa'a-
wy'i aha'ase'l Iueu pe e Peteru Ierusaréi miaria
pe. 22 Mi'i hawyi Peteru to'e haty wo itotiaria pe
— Uikuap to eipe uhyt'i'in mana'in eweikuap to
uhehay ui'ywania e. Mesup ta'yn Tupana tunug
na'yn to'e hap ewy e. Pywo ti rat toipo'oro ra'yn
Temiit Iesui tawa Nasare piat Aiporekuat nuat e.
Iesui ti Tupana Mipo'oro ahehakyera'at hamuat
e. Pywo ti rat Tupana timoherep ta'yn ahepe
tomi'airo sese mesup e. Tominug wakuap yt uwe
minug ewywuat i Iesui timoherep kahato ahepe.
Iesui wakuat sese e Tupana wuat'i pe e. Mi'i Miit
timoherep Tupana esaika hap ahepe e. Yne tu-
tunug ahehamo wuat'i ehamo e. Mi'i kape ewei'a-

kasa ra'yn katupono ehehamo hewyry mesuwe
e. 23 Tupana Mipo'oro ewei'auka ra'yn aria'yp
posak sa'ag ete yt kat i i sa'ag tutunug pytkai e.
Yt naku i kahato ewetunug tope ma'ato Tupana
tum na'yn Tosa'yru ehepe i'auka hamo katupono
i'auka hap toikuap yianmete e. Ta'i aria'yp posak
ete ne'i ewei'auka Ha'yru. Yt nakuaria i ehay
upi ewei'auka Imipo'oro Aiporekuat nuat ma'ato
iku'uro hawyi Tupana tihep i ra'yn gu'uro pyi.
Totidtem i ra'yn Iesui e Peteru Iuteuria pe. 24 Ta'i
ui'e hap ewy Tupana t1hep ta'yn gu uro po pyi
Uruka'iwat. Toine'en 1 ra'yn ulwyrla ine. Ytipo-
hepap i gu'uro ete e. Yt gu'uro tipyhyp kuap i
Urupotypot e. lesui po'og hesaika gu'uro kai pote
meremo gu'uro ipohep Iesui ete pyi e. 25 Ha'awyte
kahato morekuat Tawi to'e — Uiporekuat heremo
kahato uipy'a pe e. Ta'i Mi'i toine'en uipo sese kai
wuat'i e'at pe mi'i pote ti yt kardmuo i areken'é e.
26 Mi'i tupono uiwepit yn uipy'a pe. I'ewyte uhe-
hay wepit kahato rat katupono atomohey kahato
Uipotypot e. Yt kardmuo i ti aru Tupana ti'atoiat
Uika'iwat gu'uro hap eiam me e. 27 I'ewyte ti aru
yt kardmuo 1 Uika'iwat piit nem nakano topyhu'at
aru iku'uro hawyi e. Yt kardmuo i aru Uika'iwat
topyhu'at aria wato ho'opot hap tote e Tawi sa'a-
wy'i. 28 Uhewyry uheine'en ne turan Uika'iwat
timoherep kahato uhepe topu'ap sese wuat'i e'at
piat uheine'en hap kapiat mu'ap e. Mi'i tupono ti
uiwepit yn kat pote e'yatype aru areine'en wuat'i
e'at pe Tupana e Morekuat Tawi ha'awyte tomi-
wan me Saumu 16.8-11 pe e Peteru to'ywania
tawa lerusaréi miaria pe. 29 Uiwyria'in uhehay
hépyk teran eiwywo e. Aha'ase'i Morekuat Tawi

wytl iku'uro ra'yn pdi e. Nimo ra'yn ti ta'atusyp
ta'yn meitiipe e. Mio ti toi na'yn iwat wo'osyp hap
meilipe tawa Ierusaréi me e. Ta'i wata'akasa ra'yn
iwat wo'osyp hap kape aito katupono toine'en
mesup meitpe. Ikag ko'l tukupte'en ne mesuwat
wo'osyp hap tawa pe are uhyt'i'in mana'in e Pe-
teru. 30 Aikotd aikotd Tupana mikuap ewy Tawi ti-
wan towepy hawuo — Tupana to'e uhepe sa'awy'i
— Tawi e meiliran emiariru kaipywiat wyti aru
atimoherep esaipepiat Uimipo'oro Miit'in Potypot
no sese e uhepe e Tawi yianmete Iesui piat pe. 31—
Ta'l esaipepiat Uimipo'oro iku'uro hawyiytkarape
1 ipiit nem nakat topyhu'at e Tupana Tawi pe. Yt
atoiat hin i aria pe Uimipo'oro ma'ato tuwétem
aru gu'uro pyi Mi'i Miit e. Ipiit yt topyhu'atiaru
yi pe e. Iku'uro hawyi tolne'en pakup ii aru e
Tupana aha'ase'i Tawi pe. Mi'i pote toiwan mi'i e
hap ahepe Iesuiieine'en pakup i hap etiat e Peteru.
32 Mana'in Uhyt'i'in ga'atpo Tupana tomoieine'en
pakup i ra'yn Tomipo'oro Iesui e. Pywo ti rat ipiit
wétem gu'uro pyi hap kape uruta'akasa i ra'yn
urutoria yne e. Pywo ti uruehamo Iesui tuwétem
na'yn gu'uro pyi e. Ipiit sese kape uruta'akasa
uruto pai. 33 Ta'i Tupana timowato kahato ti
Tomipo'oro Iesui e. Mi'i pe tutum Topa'au Wakuat
i'ewyte mesup ti Iesui tum Ipd'du uruepe aikota
ei'akasa hap ewy. Eimikuap hap ewy ti mio tutum
Topa'du Wakuat uruepe e. 34 Mi'i hap ete Tawi
to'e sa'awy'i kahato tuwepy hawe — Uipotypot
to'e Uika'iwat pe — Ta'i woromowato kahato po'og
torania kai e. Mi'i pote era'apyk to uipo sese
kai Mehi katupono atimoherep teran wuat'i pe
Uimimdtypot po'og torania kai En hap e. 35Koran

tiati'atumoperup'i kahato yne yne ahewanikaptia
e. Mi'i pote epy ywyt'okpype hap ewy ati'atu'akit
yne ahewanikaptia e. Mi' turan waku era'apyk
to meitlipe ui'yatype Uimimdtypot no uipo sese
kawiano e Tupana Uika'iwat pe e Tawi tomiwan
me e Peteru. Ta'l yt tuwepiat i Tawi ihay tomiwan
me Saumu 110.1 pe ma'ato Toka'iwat etiat ihay e.
36 Uhyt'i'in Mana'in pywo pe ti ai'ywania ti'auka
ra'yn Tupana Mipo'oro aria'yp posak ete e. Ma'ato
eimi'auka Tupana tipo'oro Aiporekuat no. Mi'i
hap toimoherep ahepe mesup katupono toihep
Mi'i Miit hyp hawyi e. Mi'i Miit ti Tupana Mi'airo
te Wuat'i Porekuat nuat e Peteru to'ywania pe.
37Mio td e Peteru hawyi paa'i'atu'e kahato ra'yn.
Ta'atuhaty'u kahato ra'yn. Mi'i hawyi te'ero'e
Peteru'in me — Yt naku i kahato urutunug Tu-
pana Mipo'oro ete i'atu'e. Kat som pyno waku
urutunug Tupana mowepit hamuat i'atu'e haty
wo 12 ok takaria pe. 38 Mi'i hawyi Peteru ti'a-
tuwesat — Eweipun no eiminug yt naku i hap
ko'i hawyi eiwemorem no Tupana kape hawyi
eiweset'ok to Uruka'iwat set upi e. Mi'i hawyi
meremo Tupana tiporop yne eiminug sa'ag ko'i e.
39 Mi'i ewetunug mote ti aru Tupana tum na'yn
Topa'du Wakuat ehepe aikotd sa'awy'i to'e hap
ewy tutum na'yn tomiky'esat ewy ehepe e. Mio
Tupana hytmoi teran Topa'du Wakuat ehepe. Mio
td e hap wyti topyhu'at ahepe i'ewyte ahemia-
riruin me e. Tai yne imohey haria pe tutum
neran Topd'du Wakuat wuat'i ywania pe aikope
aikope tukupte'en mesuwat mytyp tote hap ok
td tutum neran Topd'du hédpyk takat. Uwe uwe
hétup mi'i hap ko'i pote tutum neran tomi'airoria

pe e. 40 Mi'i hawyi Peteru ihay kahato topy'a pyi
itotiaria pe — Uru'ywania woroho'ondpin neran
haty wo e. Tupana ti'atu'apiheg kahato aru Tomi-
po'oro Aiporekuat nuat auka haria e. Mi'iriati aru
ho'opot haria sese wo aru tukupte'en wuat'i e'at
pe e Tupana. Mi'i pote uiwyria'in eiwe'eg wo 0
Tupana ei'apiheg sese hap pupi e. Irania'in i'auka
haria tuwat kahato aru ta'atu'apiheg Tupana piat
hap kape e. Yt eweiwat rei'o mi'iria upi e. Waku
paa'ewei'e Tupana kape hawyi ewei'aipok to Tu-
pana kape eiminug sa'ag hap kaipyi e Peteru haty
wo itotiaria pe. 41 Mi'i hawyi Peteru pe te'ero'e
— Pywo kahato e'e hap mehi i'atu'e. Koitywy
ti uruimohey ra'yn Iesui Tupana mi'airo urueha-
kyera'at hanuat hap uhyt i'atu'e. Mekewat e'at pe
3000 miit Iesui mohey haria ipakup takaria te'ero-
pyhu'at itote. Mi'i hawyi ipotmu'eria ti'atuset'ok
kahato ra'yn y'y wo imohey pakup i haria. 42 Mi'i
hawyi ipotmu'eria ti'atundpin at ka'ap ta'yn imo-
hey pakupiharia yne Iesui e hap nug hamuat hap
ete ta'atu'atumu'e kahato. Mi'i hawyi te'eruwa'a-
tunug kahato to'oehay hamo. Mi'i hawyi imohey
haria ti'atumd'é kahato ta'atumi'u to'ope i'ewyte
te'eruwa'atunug kahato Tupana wywo to'oehay
hamo. 43 Mi'i hawyi Iesui potpo'ororia 12 ok
takaria tunug kahato Tupana mimoherep ko'i yt
miit'in minug kuap i ko'i ewywuat ta'atumoherep
miit'in ehamo imohey hamuat. Iwato kahato ta'a-
tumoherep Tupana esaika hamo miit'in ehamo.
Mi'i hawyi irania'in te'eruwanétup kahato imohey
haria mimoherep wakuap ko'i kape hawyi yt kat
i'atu'e kuap i. 44 Mi'i hawyi Iesui mohey haria
wétup ehay yn na'yn te'eropyhu'at itote. W&étup

miit ewy ta'atumohey. Mi'i hawyi Iesui mohey
haria ti'atumd'€ to'ope ta'atuekat ko'i. 45 Ta'atue'yi
ta'atuweneru ra'yn hawyi ta'atumd'é yi saup
to'ope aikotd waku hap ewy miit'in ehaky'e'i hap
ok td hap ewy. Kat ko'i kat ko'i ta'atuweneru ra'yn
hawyi i'ewyte ta'atumd'é ta'atuekat sa'up to'ope
aikotd waku hap ewy miit'in ehaky'e'l hap ok ta.
46 Yne e'at pe ra'yn Iesui mohey haria te'eruwa'a-
tunug kahato Tupana motypot yat koro Ierusaréi
miat rote e. W&étup miit ewy kahato tukupte'en
itote. I'ewyte yne e'at pe ta'atunug kahato man pik
pik hamuat tuwat tuereto to'o'yat kape. I'ewyte
ta'atumi'uta'atuma'é to'ope. Mi'i hawyii'atuwepit
kahato tukupte'en to'ope te'eruwete to'owese ka-
hato. I'atupy'a wasu kahato itote. 47 Te'eruwehum
kahato haype Tupana kape at ka'ap. Mi'i pote ira-
nia'in lerusaréi miaria te'eruwehum mi'iria kape
— Ta'i Iesui mohey haria ti waku pe tukupte'en
I'atu'e. Ta'i mi'iria hegyi'at rakaria paii'atu'e. Mi'i
pote ti Aipotypot Iesui ti'atuwy'inug kahato yne
e'at tomohey haria tomiehakyera'at pakup i ko'i.

Uito Iruka aikotd Tupana P&'du put'ok'e Iesui
potmu'eria etiat hap atiwan mesuwe.

3

1 Wétup e'at pe watym'i turan Peteru Iuwau
tuwat Tupana motypot yat koro kape Tupana
wywuat ta'atuehay hamo. 2Mi'i hawyi itote ta'atu-
puéti wétup ok miit toty kaipywiat wemoherep hat
yt hewyry kuap i rakat. Mekewat ipy ki'a kahato
rakat toine'en Tupana motypot yat koro e'oken'ypy
kai mekewat Oken'ypy Kahu e hap het rakat tote
tolne'en yne e'at pe. Mi'i tote sétup s€tup e hat sese

wo topyhu'at ha'awytepyi. Mekewat miit ipy yt
ikahu hinirakat ti. Ity'in terut yne e'at pe Tupana
yat e'oken'ypy kape. Itote wuat'i miit'in ¢'é haria
kaipyi toiky'esat yt kat sa'up i ta'atuium tepiat hap
ko'i. 3Mi'i hawyi Peteru Iuwau tuwehyt'ok meke-
wat Tupana motypot yat pe turan mekewat ipy ki'a
rakat hétup ta'yn Peteru luwau me — Mehi'in e
eweho'oium no uhepe ehetineiru e. 4 Mi'i hawyi
te'eraha’at kahato yt hewyry kuap i rakat kape
hawyi te'ero'e tope — Eraha'at ro uruewawi uhyt
i'atu'e. > Mi'i hawyi teha'at i'atuewawi i'atumiium
tepiat hap ekatup haype katupono tohé&tup hawyi
tuwanétup — Ta'atuho'oium aru uhepe e. 6 Ma'ato
Peteru to'e hétup hat pe — Pywo ti rat yt kat i sese
uruekat uhyt e. I'ewyte yt kat i uruetineiru Uru

kawiat Parata kawiat mehie. Yt hekat rakaria hin
i ti uruto wen ma'ato kat som toine'en uruwanuat
rakat atum yne epe mehi e. Mi'li hawyi to'e ipy

tyt 1 rakat pe — Tupana Mipo'oro Aiporekuat
nuat Iesui tawa Nasare piat wemotag hat set no
woromoehdite teran mesup mehi e. Mi'i tupono
epoi'dm no ewyry ro uhyt e ipy ki'd sese rakat
pe. 7Mi'i hawyi Peteru timopoi'dm na'yn ipo sese
ete. Mi'1 hawyi meremo ipy waku ra'yn topyhu'at
hesaika kahato ipy. 8 Mi'i hawyi peso peso'e ra'yn.
Mi'i hawyi teke ra'yn Tupana motypot yat koro
pe Peteru Tuwau wywo — Waku poity'i Tupana
waku poity'i Tupana e tuwehum haype. 9 Mi'i
hawyi itotiaria yne te'era'akasa peso peso'e hap
waku Tupana e hap. 19 Mi'i hawyi te'ero'e to'ope
— Ta't watikuap uwe meke miit i'atu'e. Ta'l mi'i ti
mekewat oken'ypy ikahu rakat rotiat sétup sétup
hat wyti i'atu'e to'ope. Sa'awy'i ahepiat ahekat

8tup hat ra'yn wyti meke toine'en i'atu'e to'ope.
Aikota som pyno mio hewyry kuap kahato i'atu'e.
Iwato kahato ra'yn ni ipy mohdpyk hap i'atu'e
to'ope. Aikotd som pyno mio waku pe 1 ra'yn
hewyryi'atu'e te'eruwanétup kahato haype. 11 Mi'i
hawyi mekewat ipy pakup takat iporok'at Peteru
Iuwau py ete — Uiwepit kahato e uiwepit kahato
e i'atuepe. Mi'i hap kape wuat'i kaipyi ra'yn te'e-
ruwa'atunug kahato te'eraha'at hamo. Mi'i hawyi
typy'i rakaria 0'€ haria tukupte'en itote mekewat
morekuat Sarumau e'oken'ypyke. Mi'i hawyi te'e-
ruwanétup kahato mekewat Tupana mimoehaite
kape. 12 Mi'i hawyi Peteru iha'at kahato tewawiat
seha'at haria kape wanétup kahato haria kape
hawyi to'e i'atuepe — Kat potei eweheha'at ka-
hato uruewawi urumotypot kahato hap wywo
e aikotd ten uruewaku hap kaipyi uruimoehaite
mesuwat sa'awy'iwuat ipy ki'a rakat e. Yt naku i
urumotypot mi'i miit moehadite hap ete katupono
yt uruwat uruewaku hap kaipyi i ti imoehaite
hap toine'en mesup e Peteru. Yt uruwat urue-
saika hamo i mi'i miit topyhu'at ipy kahu rakano
e. Ta'i Ahetupana ti imoehdite meiéwat miit e.
Tomipo'oro Iesui mohey hap upi wyti toimoehaite
meiliwat sa'awy'iwuat ipy ki'd rakat are uhyt'i'in
mana'in e. 13 Aha'ase'i'in Apardu Isaki Iako eTu-
pana mimoehdite ti meiliwat miit e. Eweikuap
apo kat pote Tupana timoehdite ipy ki'd rakat
ehehamo e. Pyno ahenoi ehepe. Toiky'esat kahato
temiit sese Iesui mdtypot hap haype wyti e. Ta'i
Ahetupana tiky'esat kahato ra'yn wyti eimikuasa
te Iesui motypot hap e. Morekuat Piratu tiyti'auka
teran i wen ma'ato eipe ti eweiky'esat i'auka hap

— Yt naku i Iesui ewei'e morekuat pe itote sa'a-
wy'li e. — Eti'auka ro pyno Iesui ewei'e kahato
morekuat Piratu pe e. 14— Wakuat sese Uito Tu-
pana ewywuat e Iesui wen ma'ato mi'i pytkai— Yt
kan hamo i Iesui ewei'e. Mi'i hawyi wo'o'auka hat
Parapa eweiky'esat po'og lesui kai. — Yt eti'auka
tei'o Parapa ewei'e itote ma'ato mekewat po'og
po'og wakuat wuat'i kawiat rakat Iesui pe ti —
Eti'auka ro eti'auka ro Mi'i Miit ewei'e sa'ag Piratu
pe e. — Ytnakuikahato wyti wati'auka ra'yn Iesui
e Piratu pytkai — Eti'auka ro eti'auka ro Mi'i Miit
ewei'e tira'ynitote eipe. Yt naku ikahato eiminug
sa'ag e Peteru. 15 Ta'i miit'in moieine'en wuat'i e'at
piat hat auka haria sese eipe pdi ma'ato mi'i pytkai
eimi'auka Tupana tomoieine'en i ra'yn e. Toihep
i ra'yn wyti Tomi'airo gu'uro pyi pdi. Mi'i hap ti
uruikuap kahato ra'yn katupono heine'en pakup i
hap kape uruta'akasa mot'i kahato uruto e Peteru.
16 Koitywy wyti Tupana timoehdite ra'yn mesuwat
sa'awy'iwuat ipy ki'd rakat katupono toiky'esat
Tomipo'oro Iesui set métypot hap mesuwe pote e.
Iesui set kawiat mohag wo toimoehdite mi'li miit
ehehamo katupono toiky'esat kahato eipe yne
Tosa'yru mohey haria wo hap e. Uruimohey Iesui
hawyi waku ra'yn topyhu'at mesuwat sa'awy-
'iwuat ipy ki'd rakat. Mesup Tupana mimohépyk
wo ra'yn toine'en na'yn ehehamo mana'in uhyt'i'in
e. Iesui set esaika hap wywo Tupana timoehdite
mesuwat miit e. 17 Ta'i ui'ywania atikuap kahato
aikota yt eiwe'eg i hap wywo ewei'auka Iesui nag-
nia ehay upi hap e. 18 Ha'awyte yianmete ra'yn
Tupana ehay enoi haria henoi kahato aikota aru
aikotd aru wata'akasa mesuwe hamuathap e. Mi'i

hap ewy wyti sa'awy'ite yne Tupana ehay enoi
haria henoi ti ra'yn yianmete Iesui mi'auka wuat
hap etiat e. Mi'iria piat henoi kahato ra'yn Urupo-
rekuat piat ho'opot hamuat e. Mi'l henoi hap
ewy ti ewetunug na'yn mesup Tupana e hap ewy
e. 19 Aikota Tupana henoi yianmete hap ewy ti
topyhu'at mesup. Mi'i pote waku mio ta ewei'e ro
Tupana pe — Koitywy paa'uruto'e ewawi Tupana
katupono yt naku i kahato urutunug Esa'yru ete
ewei'e pote meremo waure wo topyhu'at eiminug
sa'ag ete e. Mi'li hawyi waku pe i ra'yn iwywo
eweikupte'en mehi'in mana'in e. Mi'li hawyi ti
aru Tupana mimowepit ko'i wo i ra'yn wuat'i e'at
pe eweikupte'en katupono tutum ehepe Topd'au
Wakuat eimoesaika hamuat hap hawyi e. Ta'i
eiwemorem Tupana kape i ra'yn pote waku pe
iwywo eweikupte'en e Peteru. 20 Mi'i hawyi ti aru
tuwekaipyi toipo'oroira'yn ehowawilesuie. Sa'a-
wy'i sese ra'yn Tupana ti'airo Mi'i Miit Eika'iwat
nuat e. Pyno eiwemorem howawi hawyi ti aru
toipo'oro i ra'yn Tosa'yru Pa'au ehowawi e. 21 Mio
ti toine'en Iesul atipy pe e. Mio itote tohekatup
topo'oro i meiko wuat hap e'at e. Mio ta i'atu'e
Tupana ehay moherep haria sa'awy'iwuaria —
Tut wyti aru wétup e'at pe aikotd Tupana tunug
mesuwat yi sa'awy'iwuat hap ewy tutunugiirane
e miwan me e. Mi'i hap e'at wyti aru Tupana
tunug mesuwat mytyp ikahu ipakup takat sa'awy-
'iwuat ikahu hap ewy i'atu'e yianme Iesui toine'en
Wuat'i Porekuat nuat hap kape i'atumu’etu e Pe-
teru. 22 Aikotd aha'ase'i Musei henoi sa'awy'i Iesui
etiat hap ewy. Mio td e — Weétup e'at pe wyti aru
Tupana tipo'oro ehowawi wétup ok ui'ewywuat

kahato rakat e. Mi'i Miit ti Tupana Mi'airo sese
Wuat'i Porekuat nuat e. Ta'i Mi'i Miit wyti aru
toine'en eipy'asetpe Tupana Ehay Moherep sese
hano aikotd ui'ewy ma'ato po'og uikai e Musei
sa'awy'i tomiwan me. Mi'i Miit wyti aru ei'ywania
suu kawiat tuwemoherep ui'ewy e. Put'ok'e eipy-
'asetpe hawyi eweikuap yne o imienoi e. Kat e kat
e wyti aru ihay ehepe. Ewetunug no yne yne i'e
hap ok td e Musei. 23Ma'ato uwe uwe Tupana Ehay
Moherep hat sese ehay pun haria ti aru tukup-
te'en Tupana mimoweityk ko'l wo e. Ewetunug
no yne imienoi ewywuat. Ma'ato yt ewetunug
1 pote yt Tupana ywania wo hin i eweikupte'en
aru e Musei sa' awy1 ahowawi e Peteru. 24 Ui'y-
wania yne ti sa'awy'iwuaria Tupana ehay enoi
hariamiotai'atu'e yianme Iesui etiat aikotd Musei
to'e hap ewy e Peteru. Weétup ehay yn i'atuehay
e sa'awy'iwuat Tupana ehay moherep haria e.
Ta'l sa'awy'iwuat aha'ase'i Samueu i'ewyte ihay
yianmete Iesui ete i'ewyte yne yne Samueu saipe-
piaria Tupana ehay moherep haria wétup ehay
yn i'atuehay e. Mesuwiat Aika'iwat Iesui etiat
yn i'atuehay yianme e. 25 Eiperia ti Tupana ehay
moherep haria emiariru ko'l pai e. Kat i'atu'e
kati'atu'esa'awy'ilesui etiat ta'atumoherep ehepe
e. Sa'awy'i aha'ase'lin me Tupana ihay kahato
aikotd aru tutunug hap ete ihay e. Aha'ase'l'in
tiwan kahato i'e hap aimu'e hamo. Koitywy aipo
pera'yn mesup Tupana e hapi'e hap ewy e. Aikota
sa'awy'ite Tupanato'eaha'ase'ipot Apardume hap
ewy tutunug mesup ehehamo e. Sa'awy'i mio ta
e Apardu me — Uiwy meiliran aru wétup ok emi-
ariru epu'i kaipywiat tuwemoherep yi tote e. Mi'i

Miit esaipepiat sese wo aru ati'atupoityro wuat'i
ywania mesuwat yi wato hap ok td e Tupana
Aparadu me Iesui piat pe. 26 Pyno Tupana tunug
na'yn mio ta to'e Aparau miat hap are katupono
mesup ta'yn toipo'oro Temiit Iesui ai'ywania kape
aimowepit hamo ahehakyera'at hamo aiminug yt
nakuap i kaipywiat aiporera'aipok hamo toipo-
'oro Iesui e Peteru Tupana mdtypot yat koro to-
tiaria pe.

Mi'i hawyi uito Iruka uimiwan atunug Peteru
mienoi etiat.

4

1Ttote mio ta e Peteru turan miit'in tok pe td'é
t0'é ipy'ahak takaria pa'iria Tupana motypot yat
piaria akag ko'i wywo Peteru Iuwdu saty'i saty'i
hamo. Ta'atukuap Peteru'in Iesui wétem gu'uro
pywiat hap ta'atuhenoi miit'in me hawyi — Wai'i-
‘atu'e Peteru luwdume. Yt nakuiewehenoimiit'in
me lesui tuwétem gu'uro pyi hap i'atu'e katu-
pono uruikuap ta'yn aiku'uro hawyi ti yt karape
i watoine'en pakup i hap i'atu'e sa'ag. 2 Yt naku i
ewei'atumu'e miit'in aikota Iesui tuwétem gu'uro
pyi hap ete i'atu'e. Wdi nei'o i'atu’e. Pyno yt naku
i ewei'atumu'e miit'in i'atu’'e. 3 Mi'i hawyi pa'iria
ti'atupyhik Peteru Iuwéau wo'opyhik hawe. — Yt
naku i kahato eipe i'atu’'e. Yt naku i eweipotmu'e
I'atu'e. Watym na'yn mote yt naku i urui'apiheg
eipe mesup ma'ato pywo ti rat miki'ite put'ok'e
hawyi urui'apiheg kahato eipe morekuat tikuap
ehehay sa'ag ko'l hap hawyi i'atu'e Peteru luwéu
me. 4 Ma'ato Tupana motypot yat koro totiaria

Peteru Iuwdu mimu'eria timohey kahato i'atu-
mienoi Iesui etiat. Mi'i hawyi ta'atumorania kara-
nia Iesuimoheypakupiharia tukupte'enitote hap
e. Mi'1 hawyi ta'atupuéti itote porap 5000 ihainia
imohey pakup i haria Peteru [luwau miekyi ko'i.

> Mi'i hawyi muki'ite ihot'ok hawyi Peteru luwau
apiheg teran haria te'eruwa'atunug kahato pa'i
koro Ierusaréi miat yat pe. Mi'i tote i'atuehay
kahato pa'iria wywo nagnia wywo Iuteu ywania
wai'e hap moherep kuap kahato haria wywo Pe-
teru luwdau kuasa hap ete. 6 Mi'i hawyi pa'i koro
Anai e hap put'ok'e tosa'yru'in pa'i Ka'iwa pa'i
[uwau pa'i Aresdtere wywo. I'ewyte yne tosa-
'yru'in wywo. 7 Mi'i hawyi Peteru Iuwau ta'a-
tuendtem wo'opyhik hap pyi hawyi ta'atuhytmoi
ta'atupy'asetpe hawyiapo'i'atu'e Peteru luwau me
— Uwe ehay pyi kahu ewetunug mi'i ta ga'atpo
Tupana motypot yat koro pe i'atu'e. Uwe eipo'oro
mi'i td nug hamo i'atu'e Peteru Iuwau me. 8 Mi'i
hawyi Tupana Pa'au put'ok'e kahato Peteru piit pe
hawyi Tupana wé wo ihay kahato itote — Urupo-
rekuaria woroho'owesat reran kahato e. Nagnia
eweikuap to uhepiat eiwesat hap e. Eweikuap
teran uwe ehay pyi mesuwat sa'awy'iwuat ipy ki'a
rakat topyhu'at ipy waku ra'yn hap e. 9 Pyno
ahenoi ehepe uwe sese mesuwat sa'awy'iwuat ipy
ki'd rakat moehdite hat. 10 Ta'i Iesui tawa Nasare
piat mimoehdite wyti ipy pakup takat e. Ta'i
Iesuiehay upi wyti uruimoehdite mekewat ipy ki'a
rakat ga'atpo e. Sa'awy'i Tupana tipo'oro Temiit
ahowawi Aipotypot nuat wen ma'ato Imipo'oro
Wakuat ewei'auka ra'yn aria'yp posak sa'ag ete.
Yt naku i kahato ewetunug ma'ato iku'uro hawyi

Tupana tomoieine'en pakupigu'uro pyie. Pywo ti
rat toine'en i Iesui katupono mesup ta'yn toimoe-
héite meiliwat miit e. Eweha'at ro pyno imimoe-
héaite kape katupono hewyry ra'yn ehehamo e.
11 Tesui ti Nu Wakuat kahato ewy e. Mi'i Nu wo
Tupana tunug na'yn to'yat koro sese e. Pywo ti
rat Nu iheg kahato rakat ewy kahato Iesui e. Mi'i
waku ui'yat koro nug hamuat e Tupana sa'awy'i
morekuat Tawi miwan me Saumu 118.22 pe e
ehepe wen ma'ato mekewat Nu pun haria wo ka-
hato eweikupte'en mesup eiperia e. Yt naku i ka-
hato e. Ma'ato Eimipun wo ti Tupana ha'awynug
na'yn to'yat sese e. 12 Wétup miit yn ni ahehakye-
ra'at kuap hat e. Mi'i Miit set ti Iesui e. Yt uwe i
mi'i r& mesuwarotiat wuat'i Ehakyera'at kuap hat
e. Iesui mohey hap upi yn ni ahehakyera'at kuap
Tupana e Peteru haty wo. 13 Mi'i hawyi more-
kuaria itotiaria te'ero'e to'ope — Kat pote som
aipupi yt te'eroken'g hin i Peteru Iuwéau i'atu'e. Yt
kardpe i ti mi'iria te'erupotmu'e kahato wo'omu'e
hap wato sese puo. Ai'ewy wen ma'ato mi'i pytkai
i'atuehay kuap kahato rakaria ewy. Pira pytyk
haria mi'iria miit'in eropat haria yn mi'iria ma'ato
I'atuehay po'og ikahu wo'omu'e haria akag ko'i
kaii'atu'e to'ope nagnia. Uwe pyno i'atumu'e mio
td e hap nug hamo i'atu'e to'ope. Te'eruwanétup
hawyi — Ta'i Iesui ti'atumu'e mi'iria ha'awytepyi
tomikuap ko'i ete. Mi'i pote mesup Ta'atuka-
'iwat Iesui ewy kahato ta'atunug i'atu'e to'ope.
14 Mi'i hawy1 itotiaria te'eraha‘at kahato ipy pakup
takat y'am miat Iuwau Peteru py'asetpiat kape
hawyi te'eruwanétup kahato ta'atupy'a pe hawyi
yt kat i'atu'e kuap i — Wakuap yn ta'atunug

mote aikotd wati'atu'apiheg mi'iria i'atu'e ta'atu-
wanétup hawe. 15 Mi'i hawyi ta'atupo'oro po-
rap'i Peteru luwau ta'atu'yatypepyi hawyi te'ero'e
to'ope — Aikotd aru watunug mi'iria wywo i'atu’e.
Yt naku 1 wati'atu'apiheg mi'iria katupono waku
kahato ta'atunug mekewat ipy ki'd rakat pei'atu'e.
16 Ta'i heremo kahato ra'yn i'atuminug wakuap
I'atu'e. Yne tawa lerusaréi miaria ikuap ta'yn
waku hap ipy ki'ad rakat moehdite hap mi'i pote
yt naku i Peteru yt naku i [Juwdu yt wato'e kuap
1 miit'in me katupono yt miit'in minug kuap i
hap ewy ta'atunug na'yn i'atu'e. 17 Pyno waku
wadiwato'e i'atuepe — Yt ewehenoi tei'o miit'in me
po'og mekewat Iesui etiat waku wato'e i'atuepe
ma'ato ewehenoi wétup ok pe Iesui etiat pote ti
aru urui'atusaty'i saty'i eipe waku wato'e i'atuepe
I'atu'e. Yt naku i ti Iesui eweimoherep miit'in
me waku wato'e ro luwdu Peteru pe i'atu'e to'ope
itotiaria miit'in akag ko'l pa'i kororia. Mi'i pote
tl aru yt iwato i miit'in ikuap mekewat lesui etiat
i'atu'e to'ope. 18 Mi'i hawyi Peteru Iuwau ta'a-
tukaykay waita'atu’'e hamo — Waku ra'yn toran
na'yn wyti mio i'atu'e. Po'og o yt ewehenoiira'yn
Iesui etiat irania'in me i'atu'e. Iwat het wyti mio
yt ewei'e tei'o wétup ok pe i'atu'e. 19 Mi'i hawyi
Peteru Iuwdu ti'atuwesat — Kat som pyno po'og
waku urutunug sio Tupana miky'esat sio eiwat
eimiky'esatmehi'ini'atu'e. 20 Ma'ato ti uruta'akasa
ti ra'yn howawi pdi i'atu'e. Ta'i uruikuap ti ra'yn
urumu'e hati'atu'e. Mi'i tupono ti yt uruwépohep
kuap i ti ra'yn Urumu'e hat moherep hap ete pyi
i'atu'e Peteru Iuwdu wai'e haria pe. 21 Ma'ato
irania'in — Tupana wyti imowaku ipy ki'ad rakat

I'atu'e. Mi'l pote ti nagnia yt ti'atu'apiheg kuap
1 ma'ato te'ero'e i'atuepe — Ewetunug ne pote ti
aru urui'atu'apiheg na'yn eipe i'atu'e pa'i koro-
ria. 22— Ta'i Tupana ti waku kahato katupono
40 anu yt hewyry kuap i rakat mio waku ra'yn
tutunug. Iwato poity'ira'yn wakuapiminugi'atu'e
irania'in.

23 Mi'i hawyi i'atuwé&pohep ta'yn Peteru luwau
ete. Mi'l hawyi tuwat ra'yn ta'atuwyria'in Iesui
mohey haria kape. Itote ta'atuhenoi henoi ra'yn
kat 1'atu’e kat i'atu’e pa'i kororia ehay enoi haria
nagnia ehay enoi haria ta'atuepiat hap — Yt ewe-
henoi po'og i ra'yn o miit'in me Iesui etiat i'atu'e
uruepe i'atu'e — Ma'ato ewehenoi po'og ne mote
tl aru urui'apiheg sese ra'yn eipe i'atu'e uruepe
Uhyt'i'in mana'in i'atu'e. 24 Mi'i ta'atukuap hawyi
tuwat ra'yn Tupana kape ta'atuehay to'o'ewy'ewy
hamo — Tupana Uru'ywot Atipy piat i'atu’'e. En
ni wuat'i waikiru nug hat i'atu'e. Urupytyp nug
hat sese En i'atu'e. Tupana En ni wuat'i puat
y'y nug hat i'atu’'e. Ta'i wuat'i piat yi nug hat
En i'atu'e. 25 Ta'i sa'awy'iwuat urue'ase'i Tawi
mienoi ewy ti mio ta'atunug sa'ag na'yn uruete
Tupana i'atu'e. Emienoi Epd'du Wakuat kaipyi
mio td e Tawi epe sa'awy'i tuwepy hawuo i'atu'e
— Kan hamo som kan hamo som i'atupy'ahak
kahato wuat'i ywania ete Tupana e. Kat pote
som to'ondpin sa'ag ne'i Emipo'oro Uruporekuat
nuat ete e Tawi sa'awy'i miwan me. Mesup
ehay ewy kahato ta'atunug sa'ag kahato more-
kuaria Emi'airo Iesui ete meilipe Tupana i'atu'e.
26 Mesup miit'in akag ko'i pa'i akag ko'i yt tiky-
‘esat hin i wyti Emipo'oro Iesui Ta'atuporekuat

nuat hap i'atu'e. Ta'i aiwy Tawi wepy ewawiat
hap morekuat Tawi wepy 2.12 hawe ewywuat
kahato ta'atunug mesup Tupana i'atu'e. 27 Katu-
pono mesup ta'yn te'eruwa'atunug kahato meitipe
tawa Ierusaréi me Emipo'oro Iesui etiat sa'ag
ta'atuehay hamo i'atu'e. Tupana i'atu'e mesup
ta'yn morekuaria te'eruwa'atunug to'ondpin sa'ag
ne'i Emi'airo Uruporekuat nuat Iesui mohit hamo
mesuwe i'atu'e. Uru'ywot mesup ta'yn meke-
wat morekuat Eroti i'ewyte morekuat Plisui Piratu
te'eruwa'atunug Isareu ywania irania'in ywania
Wywo to'ondpin sa'ag ne'i hamo i'atu'e. Koitywy
tawa Ierusaréi me ta'atukat at ka'ap aikotd aikota
waku eropat sese haria Iesui mohey haria yne
moma hamo ta'atukat to'ondpin sa'ag hap tote
Tupana i'atu'e. 28 Tupana i'atu'e uruikuap wen
ma'ato yt kat i sa'ag ta'atunug kuap Esa'yru ete
uruete wéi'ere pote i'atu'e. Pywo ti rat yne pore-
kuaria mesuwarotiaria epo piaria tukupte'en hap
uruikuap i'atu'e. Uruikuap ta'yn morekuaria yne
emi'airo tukupte'en sio waku sio yt hap uruikuap
i'atu'e. Tupana epo pe urutukupte'en mi'i pote
yt kat i sa'ag ta'atunug kuap uruete sio wai'ere
I'atuepe pote i'atu'e. Tupana etunug o emiky-
'esat ewy morekuaria po wo uruete emdotypot
hamuat i'atu'e katupono uruikuap ta'yn more-
kuaria tunug ehay etiano aikota yianme emienoi
i'atuepiat hap ewy yn ta'atunug kuap i'atu'e.
29 Koitywy mesuwe miit'in akag ko'i ai'akit reran
kahato i'atu'e. Mi'i pote Tupana urumoesaika
kahato esaika hamo ehay Iesui etiat moherep
torania miit'in miat hamo i'atu'e. 30 Mi'i hawyi —
Tupana i'atu'e urumoesaika o Iesui po wo miit'in



IESUI SAIPEPIARIA MINUG KO'T4:31xxviIESUI SAIPEPIARIA MINUG KO'14:36

moehdite kahato hamo aikotd Esa'yru Iesui tunug
sa'awy'iwuat ewy yt uwe miit misepap nug hap
ewy 1 etunug o urupo wo miit'in mowanétup ka-
hato hamo i'atu'e haty wo Peteru luwau wywo
Tupana kape. 31 Mio ta i'atu'e pote tyry'e kahato
meiéwat i'atuwa'atunug hap getap. Mi'i hawyi Tu-
pana Pa'du Wakuat ti'atumoesaika kahato ra'yn
itotiaria i'atumiétup ewy. Mi'i kaipyi yt te'eroken'é
hin i ra'yn wanikaptia pupi. Mi'i hawyi Tupana
ehay yn na'yn i'atuehay wo. 32 Mi'i hawyi Iesui
mohey haria wo'oky'e kahato haria tukupte'en
itote aikotd wétup miit ewy kahato i'atupy'a wasu
hap. Ta'i wétup miit ewy yn i'atuwanétup hap. Mi'i
hawyi i'atuegyi'at kahato rakaria wo tukupte'en
itote. Mi'i hawyi yt uwe i itote — Ulanuat yn
uhekat e hat topyhu'at i'atupy'asetpe katupono
ta'atumo'é kahato to'ope kat ko'i kat ko'l i'atuekat
e. — Ta'i aiwanuat topyhu'at yne uhekat yne
uruekat mesup i'atu'e to'ope katupono ta'atuky'e
kahato sa'awy'i Iesui mohey haria itote. 33 Iesui
ti tuwétem na'yn gu'uro pyi i'atu'e kahato Iesui
potpo'ororia 12 ok takaria wuat'i miit'in me. He-
saika kahato i'atuehay Iesui ete topyhu'at itote.
Mi'i hawyi miit'in te'eruwanétup kahato i'atuehay
kape. Mi'i hawyi tuwepyi Tupana tuwehum ka-
hato i'atuete. 3¢ Mi'i hawyi getap ka'iwaria yi ka'i-
waria iweneru ra'yn ta'atu'yat ta'atue'yi. 35 Mi'i
hawyi ta'atue'yi sa'up ti ta'atuium 12 ok takaria
pe. Mi'i hawyi ta'atumd'é mekewat sa'up ihaky'e'i
rakaria pe. Mi'i hawyi yt wétup ok i i'atupy'asetpe
toine'en ihaky'e'i rakat. 36 Mi'i hawyi wétup ok
mehi Tuse yi Sipiri kaipywiat wyti te'yi sa'up hum
ynera'yn 12 ok takaria pe. Iuse ti aha'ase'i sa'awy-

'iwuat Irewi ywania ti. 37 Mi'i Iuse ta'atu'e hawe
ti te'eruwépowat — Aipowyro hat i'atu'e ma'ato
Iuteu ywania — Mehi Pandpe i'atu'e ta'atupusu
puo.

Pyno aikotd hap ewy ta'atunug. Mi'i hawyi
atiwan mesuwe uito Iruka.

S

1Mi'i hawyi wétup e'at pe Pandpe ewywuat Iesui
mohey hat mehi Anania tiweneru ra'yn te'yi teha-
ry'i Sawira wat wywo te. 2 Mi'i hawyi yi sa'up ta'a-
tuewyi ipat'ok katupono yt ta'atuium yne teran i
Tupana pe. Mi'i hawyl ma'ato — Urue'yi sa'up
urutum yne Tupana pe waku wato'e 12 ok takaria
pe i'atu'e to'ope. Mi'i hawyi toto Anania 12 ok
takaria kape hawyi — Heno uhyt e meiko ra'yn
urue'yi sa'up toran na'yn atum neran Tupana pe
e ma'ato yt pywo pe i. 3 Mi'i hawyi Peteru to'e
Anania pe — Kat pote som Tupana Pa'au Wakuat
pe eso teran e. Ta'i ahiag ehay pyi wyti eso teran e.
Ta'l ipat'ok yn wyti etum uipo pe ma'ato — Atum
yne Tupana pe ere uruepe pytkai e. 4 Sa'awy'ite
ti toran epo pe mekewat yi toine'en e. I'ewyte
koitywy etiweneru hawyi epo pe te mekewat yi
sa'up topyhu'at e. Kat potei pyno — Atum yne
ra'yn wyti meiko Tupana pe ere uruepe. Ta'i
ipat'ok te ti topyhu'at epo pe — Atum yne ere
pytkai e. Yt naku i are e. Ta'l yt uhepe 1 wyti
eso hap uhyt e ma'ato Tupana pe wyti eso hap
e Peteru Anania pe. 5 Mio ta e hawyi ta'at ra'yn
yi tote heso rakat hawyi ipyhu tek'e ra'yn. Mi'i
kapiat akasa haria te'eroken'€ kahato ra'yn ipupi.
6 Mi'i hawyi itotiaria kurum iwasuria terut ra'yn

sokpe kyt'i huwy hamuat hawyi ta'atusuwy ipiit
hawyi ta'atusyp ta'yn Anania. 7 Mi'i rokiré Anania
piit ta'atusyp ta'yn. Mi'i turan mye'ym ora hap
ewy tokosap hawyi ihary'i put'ok'e ra'yn Peteru
ete. Yt toikuap hin i te te'aito ku'uro hap. 8 Mi'i
hawyi Peteru to'e tope — Mana Sawira e toran ni
ra'yn apo ehe'yi sa'up ewetum Tupana pe sio yt
e. Pywo apo e'aito tum yne ti ra'yn ehe'yi sa'up
mana sio yt e. Mi'i hawyi toiwesat — Pywo ti an
mimi e tutum yne ti ra'yn urue'yi sa'up Tupana
pe e mana Sawira Peteru pe. 9 Mi'i hawyi —
Yt naku i e Peteru katuponoi eiwo'o'ewy eheso
e. Kat potei ewehd'dg neran Uruka'iwat Pa'du
Wakuat eheso hamo e. Pyno eraha'at ro oken
kape mana Sawira e katupono td'é ra'yn e'aito syp
kahu hawyi kurum'i wasuria ko'i e. Mana e mio ti
ewat epiit iku'uro rakat i'ewyte ra'yn ta'atuereto
irane hyp hamo e'aito ewy e Peteru. 10 Mi'i hawyi
meremo mana Sawira i'ewyte iku'uro itote hawyi
ta'at ra'yn Peteru py yatype hawyi ipyhu tek'e
ra'yn. Mi'i hawyi kurum iwasu ko'l te'eraha'at
oken'ypykiat turan — Iku'uro ra'yn wyti ihary'i
i'atu'e. Mi'i hawyi ta'atuereto ra'yn ipiit he'aito
syp hap kape hyp hamo. Mi'i hawyi ta'atusyp
he'aito ywyt puo. 11 Mi'i hawyi wa'atunug haria
Iesui mohey haria te'eroken'€ kahatora'yn typy ok
heso rakaria iku'uro i'atuehamo hawyi. I'ewyte
irania'in ikuap hawyi te'eroken'é kahato ta'atu-
‘auka Tupana piat hap pupi.

12 Mi'i hawyi 12 ok takaria po pe iwato kahato
topyhu'at Tupana esaika hap. Mi'i hawyi ta'a-
tunug moity'i ra'yn iwato kahato Tupana ewy yt
miit'in minug kuap i ko'l ta'atumoherep miit'in



IESUI SAIPEPIARIA MINUG KO'T 5:13xxiXIESUI SAIPEPIARIA MINUG KO'15:19

py'asetpe. 13 Yt irania'in minug kuap i ko'i
ewywuat ra'yn ta'atunug Tupana po wo. Mi'i pote
— Aikotd som mi'iria inug mi'i td i'atu'e irania'in.
Ta'iwaku kahato tiIesuimohey haria tunugi'atu'e
irania'in to'ope wen ma'ato — Watoken'é kahato
I'atupupi i'atu’e. Arewanétup yt naku i watuwat
mi'iria upi katupono sio watuwat i'atuupi hawyi
mehi Anania ehary'i Sawira ewywuat watopy-
hu'at i'atu'e to'ope. Mi'i hawyi Iesui mohey haria
te'eruwa'atunug kahato yne e'at pe morekuat
Sarumadu e'oken note Tupana mdotypot yat koro
pe. 14 T'ewyte iky'esat haria typy'i sese Iesui
mohey hanuaria ipakup i ihainia'in haryporia'in
tokoka'at Aika'iwat Iesui kape. Mekewat e'at pe
tuwehyt'ok kahato ra'yn imohey haria pakuptia
i'atu'yatype. 15Mi'i hawyii'ahurakaria ta'atue'yni
iati wétup sok yn to'otote tote tukupte'en mu'ap
€pe upi — Peteru pa'du mono tokosap uruho'opot
poity'i pote urupohag nug hamoi'atu'e. Mi'ihawyi
mono uruehditeira'yni'atu'ei'ahu rakaria to'ope.
16 T'ewyte tawa Ierusaréi popy etiaria tawa hit
popy wuaria te'eruwa’atunug Ierusaréi kape. Mi'i
kape ta'atuerut i'ahu rakaria i'ewyte miit'in ahiag
ipiit piat rakaria ta'atuerut. Mi'iria yne Tupana
ti'atumoehdite 12 ok takaria po wo.

17 Mi'i pote pa'i koro tomierohik ko'i wywo
I'atueha'ywywi kahato ra'yn Iesui mohey haria
ete. Mi'l hawyi i'atusaiwot kahato ne'i ra'yn —
Waku wati'atumoma yne lesuimoheyhariai'atu'e
to'ope. 18 Mi'i pote ta'atupyhik ta'yn yne Iesui
potpo'ororia 12 ok takaria yt nakuaria i pyhik
hawe. 19 Ma'ato wétym hake turan put'ok'e Tu-
pana mipo'oro atipy kaipywiat i'atu'okenhyp'ok

hamuat. Mi'i upi tuwat iheg myi. 20 Mi'i hawyi
itote to'e i'atuepe — Eweiwat ro Tupana motypot
yat koro kape hawyi eweikupte'en no wuat'i
miit'in py'asetpe hawy1 ewehenoi henoi kahatoro
— lesui ti tuwétemira'yn gu'uro pyi ewei'e ro itote
e. Iesuli mohey hap yn ni mu'ap Tupana kapiat
ewei'e i ro i'atuepe e. Iesui yn wyti aimoieine'en
wuat'i e'at piat kuap hat ewei'e ro itotiaria pe
e atipy kaipywiat sut hat Iesui potpo'ororia pe.
21Mi'i hawyi tuwat ra'yn 12 ok takaria hawyi te'e-
ruwehyt'ok hunete Tupana motypot yat koro pe.
Mi'i hawyi ta'atu'atumu’e kahato i ra'yn itotiaria.
Mi'i turan pa'i koro toto ra'yn towyria'in wywo
morekuaria yat koro kape. Mi'i hawyi toi'atu-
kaykay ra'yn tuwewawi wo'ondpin haria temiit'in
Isareu ywania etu'isaria toi'atukaykay. Te'eru-
wa'atunug yne ra'yn hawyi ta'atupo'oro tesura-
ra'in 12 ok takaria porera'at hamo wo'opyhyp
hap kape. 22 Mi'i hawyi tuwat ra'yn surara'in
wen ma'ato yt uwe i ta'atupuéti Iesui potmu'eria
itote. Mi'i hawyi te'era'aipok i ra'yn henoi hamo.
23 — Ta'i okenhyp ko'i iheg me yne uruipuéti
I'atu'e i'ewyte surara'in tukupte'en yne oken'y-
pyke i'atu'e. Ta'i okenhyp ko'l iheg me yne tukup-
te'eni'atu'e. Mi'i hawyi uruho'o'okenhyp'ok 12 ok
takaria wywuat okipy wen ma'ato itote yt uwe
hin i ra'yn uruipuéti eimipyhik ko'i péi i'atu'e.
24 Mi'i hawyi Tupana motypot yat koro ka'iwaria
surara akag ko'i pa'i koro ko'i te'eruwanétup ka-
hato hawyi te'ero'e — Aikowo som te'eropopy
Iesui potmu'eria ta'atupyhik hap pyii'atu'e to'ope.
Aikotd aruwaku watunug mi'iria etei'atu'e to'ope.
25 Mi'i turan put'ok'e wétup ok miit to'e hamo —

Tu'isaria e mio wyti eimipyhik ko'i Iesui potmu-
‘eria tukupte'en Tupana motypot yat koro pe 1
ra'yn e. Mi'i tote ta'atu'atumu'e kahato miit'in
Ta'atuka'iwat ete e morekuaria pe. 26 Mio ta e
hap ta'atukuap hawyi surara'in sem tuwat i ra'yn
i'atueropo'ok hamo. Mi'i hawyi to'e surara'in
akag mu'ap upi temiit'in me — Eimitum mo o
e yt ewei'atusaty'i saty'i tei'c mekewat Pauru e
hap het rakat mesuwe miit'in sem ipotmu'eria
typy'l tok pe e kat pote meremo ti aru miit'in
sem ai'atu'uka nu wo e. Eiwe'eg wo o e. Mi'i
hawyi surara'in ti'atukaykay Iesui emiit'in. 27 Mi'i
hawyi ta'atuereto morekuat yat kape. Ta'atuerut
hawyi ta'atupag wo'omu'e haria akag py'asetpe i
ra'yn. 28 Mi'i hawyi pa'i koro to'e — Kat pote som
ewei'atumu'e wuat'i miit'in Iesui ete yt urumiky-
'esat ewy i i'atu'e. Sa'awy'i ti — Yt ewehenoi i
ran o Iesuli etiat irania'in me uruto'e ra'yn ehepe
wen ma'ato ti mio yne miit'in tawa Ierusaréi mi-
aria tikuap kahato mekewat Iesui etiat e. Ta'l
Tupana Mipo'oro Aiporekuat nuat auka haria ti
pa'i ko'i ewei'e ti uruepe e pa'i koro. Yt naku i
kahato eipe e. 29 Mi'i hawyi Peteru ti'atuwesat
— Morekuaria e waku kahato urutunug wuat'i
eimiky'esat ewy wen ma'ato kardpe eipe urupo-
'oro yt Tupana miky'esat ewywuat nughamoimi'i
pote ti po'og waku urutunug Tupana miky'esat ok
td wai'ewei'e pytkai e Peteru. 30 Aiwat aha'ase-
'I'iIn Etupana timoehdite 1 ra'yn eimi'auka aria'yp
posak etiat Iesui uhyt'i'in e. 31 Miit'in Potypot
no Tupana tiky'esat kahato Uruka'iwat Iesui e.
Mio ta e Tupana sa'awy'i — Mi'i Miit ti Uipo sese
kawiat ieine'en hat e. Mi'i Miit ti wuat'i miit'in

ehakyera'at hanuat e Tupana sa'awy'i miwan me
e Peteru. Ta'i Iesui ti henoi ahepe mekewat mu'ap
aiminug yt naku i hap kaipywiat aihep hamuat
e. Mi'i Miit yn ni mu'ap Tupana kapiat hat e.
Mi'i Miit yn ni ai'ywania Isareu ywania wanétup
sa'ag hap mohdpyk kuap hat e. Toiky'esat yne
ai'ywania tomiehakyera'at ko'i wuat hap e. 32 Yt
uruto yn i ti mio td uruto'e ma'ato Tupana Pa'au
Wakuat i'ewyte mio ta e at ka'ap uru'e hap ewy
te e Peteru. Mio wyti Tupana tum neran Topa'au
Wakuat tomiky'esat nug haria pe pdi e. Mi'i Miit
etiat ri urumikuap uruimoherep miit'in me ehepe
uhyt'i'in e. Mi'i Miit yn ahehakyera'at kuap hat e
Peteru wo'ondpin haria akag ko'i pe.

33 Mio ta e Peteru hawyi wo'ondpin haria i'atu-
py'ahak kahato Iesui potpo'ororia ete. Mi'i hawyi
— Waku watu'uka mi'iria i'atu'e to'ope. 34 Mi'i
hawyi itote toine'en pa'i kororia py'asetpe wétup
ok miit i'atundpin hat akag koro. Mi'i miit po'og
I'atumimotypot. Mi'i ti Musei wai'e hap moherep
hat. Mi'i miit set Kamarieu e hap het rakat.
Mi'i hawyi ipoi'dm na'yn i'atupy'asetpe yne napin
hamo — Uimimu'eria e atiky'esat ewei'atupo'oro
porap'i meimuéwaria 12 ok takaria surara'in upi
wétup yat kape e. 35 Tuwat yne ipotmu'eria
hawyi to'e wo'omu'e hat Kamarieu itotiaria pe
— Uipotmu'eria e eiwe'eg wo 0 e. Eiwanétup
o kat aru pyno watunug lesui mohey haria ete
e. 36 Ha'awyte wétup surara Teuta tuwemowato
meitlipe tawa Ierusaréi me e. Mi'i hawyi 400 sura-
ra'in tuwat hupi e. Mi'i turan ni iku'uro ra'yn
Teuta ta'atu'auka ra'yn e. Mi'i hawyi yt kat i
ra'yn topyhu'at iwat hemiit. Tuwat yne ra'yn

iwat haipepiaria e. Mesup yt uwe i mekewat
Teuta emiit mesuwe e Kamarieu Isareu ywania
pe. 37T'ewyte ga'atpo tama Karireia piat uhyt Iuta
e hap het rakat tuwemowato meitipe e. Mi'i hawyi
tuwat kahato miit'in hupi typy'i kahato hesura-
ra'in wo e. Mi'i hawyi mekewat wo'oset puruk hap
e'at pe toi'atukaykay yne tesurara'in tuwewawi
hawyi ta'atu'atu'uka kahato mesuwe ma'ato mi'i
turan iku'uro ra'yn Iuta hawyi te'eruwesytpok
ta'yn Iuta saipepiaria torania e Kamarieu. 3% Mi'i
pote are'e mio ehepe waku ti aipohep ta'yn Iesui
saipepiaria ete e. Waku waure wo yn na'yn aito

i'atukai e Kamarieu. T'atuwat i'atueko miit'in
wanuat ne'i pote ti aru ikahuro ra'yn topyhu'at

e. 39 Ma'ato i'atuehay pywuat Tupana wanuat
pote ti aru yt kardmuo i watimoma kuap i'atuehay
e. Pyno Tupana etiano watu'uka pote imi'akit
ko'i wo aru watopyhu'at uhyt'i'in e Kamarieu pa'i
koro emiit'in me. 40— Pywo kahato tig urunapin

mehi Kamarieu i'atu'e itotiaria. Mi'i ta ti aru
epiat urundpin hap ewy ti aru pyno urutunug

uhyti'atu'e pa'i koro kapiat wa'atunug haria. Mi'i
hawyi ta'atukaykay 12 ok takaria te'eruwewawi.
Mi'i hawyi ta'atu'ahyk ahyk saity sa'ag wo Iesui
potmu'eria. Ta'atu'apiheg kahato hawyi wii'i'a-
tu'e — Yt ewehenoi po'og i ra’yn o miit'in me

Iesui etiat i'atu'e. Yt ewehen01 tei'o irania'in me
Iesui etiat i'atu’'e. Ma'ato po'og ewetunug mote

po'og aru sa'ag urui'atu'apiheg eipe i'atu'e. Pyno
waku eweiwat 1 ra'yn ei'yat ko'i kape i'atu'e 12
ok takaria pe. 41 Mi'i hawyi tuwat i ra'yn more-
kuaria yat koro pyi. Tuwat hawyi i'atuwépap'i
kahato itote — Tupana i'atu'e urutuwehum ka-

hato ra'yn eete i'atu'e. Koitywy urumosaty'i saty'i
sa'ag kahato itote Esa'yru mohey haria uruto pote
I'atu'e. Ma'ato ti waku uruho'opot Esa'yru Iesui
set po'ypyii'atu'e. #2Mi'i hawyi ipotmu'eria ti'atu-
mu'e at ka'ap yne i'atu'yat puaria. I'ewyte ta'atu'a-
tumu'e Tupana motypot yat koro totiaria. Yt i'atu-
wépohep hin i ma'ato — Iesui ti Tupana tipo'oro
Aiporekuat nuat i'atu'e ta'atuehay pirik wo.

Iesui potmu'eria mienoi hap ewy atiwan
mesuwe uito Iruka.

6

1 Mi'i hawyi ipotmu'eria timoherep kahato
miit'in me yne Iesui etiat. Mekewat e'at pe
imohey pakup i haria te'eruwemotypy'i kahato
itote. Imohey pakup i haria typy pusu kuap haria
tukupte'en. Mi'iria yne Iuteuria ma'ato typy pusu
kuap haria mi'iria tukupte'en. W=&étup ywania
Kereku pusu kuap haria ma'ato wétup ywania
Epereu pusu kuap haria. Mi'i hawyi wétup e'at
pe Kereku pusu kuap haria te'ero'e to'ope — Kat
pote Epereu pusu kuap haria po'og imd'é ta'atue-
hiwuria pe aito wuaria kai i'atu'e. 2 Mi'i hawyi
12 ok takaria tikuap mio td i'atu'e hap hawyi
ta'atu'atukaykay ra'yn torania hawyi te'ero’e Iesui
mohey haria typy'i rakaria pe — Ma'ato ti yt
nakuiurui'atoiat Tupana ehay hiwu ko'i piat mi'u
mod'é hamo i'atu'e. Uruto ti yt urupotput'ok’e i
typy motpap nug hamo i'atu’e. Yt urupotput'ok'e
1 Tupana ehay moherep at ka'ap hamo i'ewyte
hiwu poihamo at ka'ap i'atu'e. Niatpo kahato typy
motpap nug hamo at ka'ap i'atu'e. 3 Mi'i tupono
waku ewei'airo 7 ihainia wakuat rakat hiwu sese

ko'i piat mi'u m&'é hamo i'atu'e. Waku ewei'airo
iwe'eg kahato rakaria i'atu'e. Waku eweikat Iesui
mohey sese haria inug hamo i'atu’'e. Waku Tu-
pana Pa'au Wakuat miky'esat ewywuat nug kuap

haria ewei'airo i'atu'e. Ewei'airo ro wakuaria
miit'in mlmotypot ko'i i'atu'e. Mi'iria ewywuat

yn ni waku watipo'oro urupotpap nug hamo mi'u
mo'é hiwu ko'i piat hamo i'atu'e 12 ok takaria
Iesui mohey haria pe. 4Ma'ato uruto wyti Tupana
ehay mo'é haria wo yn ni urutukupte'en aru at
ka'apurutoi'atu'e. 'ewyte Tupana wywo yn uruto
uruehay teran at ka'api'atu'e. > Mi'i hawyi wu'uka
haria te'ero’'e — Pyno waku watunug ei'e hap ewy
I'atu'e ta'atuwesat 12 ok takaria pe. Mi'l hawyi
ta'atu'airo 7 ihainia. Sa'awy'i ta'atu'airo mekewat
Iesui mohey kahato hat mehi Etewdu katupono
Tupana Pa'au Wakuat eiam kahato topyhu'at mi'i
miit. Ta'l Tupana miky'esat ewy yn tutunug. Mi'i
hawyi ta'atu'airo wétup ok mekewat mehi Wiripi.
Mi'i hawyi ta'atu'airo mehi Pokuru i'ewyte mehi
Nikanu. Mi'i hawyi mehi Timau i'ewyte mehi
Pamena ta'atu'airo. Mi'li hawyi mekewat mehi
Nikurau yt Iuteu ywania i mekewat tawa Antiokia
piat ta'atu'airo. Mi'l hawyi torania meimuéwat
7 ok ta'yn tukupte'en itote. 6 Mi'i hawyi ta'atu-
mi'airoria 7 ok takaria ta'atuerut 12 ok takaria
kape. Mi'i hawyi te'eruweponug na'yn hawyi —
Tupana eti'atupoityro kahato mi'iria i'atu'e. Etum
o0 meikorania pe esaika hap epotpap nug hamo
i'atu'e 12 ok takaria.

7 Mi'i hawyi hdpyk kahato meimuéwat 7 ok
takaria timd'é mi'u hiwu sese ko'i pe. Mi'i pote
Iesui potmu'eria sese 12 ok takaria ti'atumu'e at

ka'ap miit'in yne Iesui miky'esat nug hap ete. Mi'i
hawyi yne tawa lerusaréi miaria pe ta'atumd'é
kahato Tupana ehay. Mi'i pote typy'i kahato ra'yn
imohey pakup i haria itote tukupte'en. I'ewyte
I'atu kahato Iesui miky'esat yn nug haria tukup-
te'en itote. Mi'l turan pa'iria sem i'ewyte te'eropy-
hu'at Iesui mohey haria wo ra'yn itote.

8 Mi'i hawyi mekewat mehi Etewdu timoherep
kahato ra'yn miit'in me Tupana esaika hap —
Ta'i Tupana miky'e kahato ti mi'i i'atu'e. Ta'i Tu-
pana ti tuwehum kahato Etewdu ete i'atu'e to'ope
itote. Tupana ti hum kahato tewaku hap hawyi
toimoherep kahato topo wo Tupana yn inug kuap
hap ko'i. Yt miit minug kuap i ko'i tutunug Tu-
pana esaika hamo. 9 Ma'ato meifiran irania'in
Iuteu ywania pa'i ko'i Tupana yat kaipywiat 0'é
haria i'atupy'ahak kahato Etewdau ete Ta'i ta'atu-
‘akit reran ne'i ta'atuehay wo ma'ato yt ta'atu'akit
kuap 1 katupono mi'i Tupana P&'au kaipyi ra'yn
ihay. Mi'i pote Etewau ehay ete i'atupy'ahak sese
ra'yn wo'omu'e haria yi Sireniu pywiaria tawa
Aresdtere pywiaria yi Sirisia pywiaria yi Asia py-
wiaria i'atupy'ahak kahato Etewau ete. — Ta'i
uruto urutuwepo'oro i'atu'e. Yt uwe i urupo-
'oro kuap haria i'atu'e. Ta'i miit'in mipo'i po'i
saity porop haria ko'l uruto i'atu'e Etewau me.
10 Mi'i hawyi ta'atunug Tupana mdtypot yat tawa
Ierusaréi me. Mi'i hawyi ta'atuset'ok ta'atu'yat
Miit'in porendtem wanikaptia po pywiat hap yat
I'atu’e. Mi'iria Etewdu ti'atuwesat hdpyk kahato
katupono Tupana Pa'du kaipyi ra'yn ihay. Iwe'eg
kahato po'og po'og i'atuwe'eg hap kai. Mi'i pote
yt ta'atuwesat kuap i. Yt kat i'atu'e kuap i Etewau

me. 11Yt ta'atuwesat kuap i pote te'ero'e to'ope —
Waku watipo'oro heso rakaria morekuaria kape
heso hap Etewdu etiat enoi hamo. Waku mio ta
I'atu'e heso rakaria — Etewdu ni ihay sa'ag kahato
Tupana ete e hamo i'atu'e. Tupana etiat weky-
ry'i hat ne'i i'ewyte aha'ase'i Musei ete ihay sa'ag
kahato e hamo i'atu'e ipy'ahak takaria. 12 Mi'i
hawyi tuwat ra'yn Etewau etiat ta'atueso hamo.
Mi'i hawyi nagnia tikuap ta'yn hawyi yt i'atuwese
hin i ra'yn Etewau ete. Mi'i pote nagnia i'ewyte
miwan enoi haria tuwat ra'yn surara'in wywo.
Mi'i hawyi haty wo ta'atupytyk Etewau. Mi'i hawyi
yi upi ta'atuekyi morekuaria yat kape ihay kuap
hamo pywo apo sio yt hap kuap hamo. 13 Mi'i
hawyi henoi hanuaria i'atupoi'am ta'atueso hap

te'ero'e hamo — Meluwat Etewdu ti aimoweuka'i
Tupana yat ete ai'ywania népin hap ete i'atu'e.

14 Meiliwat Tupana yat wato ti Iesui tipuruk irane
e wytl i'atu'e. Sa'awy'iwuat aheko yne aindpin
Musei piat hap ti Iesui tawa Nasare piat timoma
irane e ti Etewau i'atu'e. 15 Mi'i hawyi itotiaria
te'eraha’at Etewau kape hawyi — Are pai i'atu'e
iwat howa ti hétyhot ra'yn atipy piat owa hétyhot
hap ewyra'yni'atu'e to'ope typy'i rakaria.

Mi'i td hap ewy ta'atunug Etewau ete wakuat
pytkai. Mi'i ta etiat atiwan mesuwe uito Iruka.

7
1Mi'i hawyi pa'i koro apo'e Etewau me — Pyno
apo mio ta i'atu'e hap pywo sio yt e. 2 Mi'i
hawyi toiwesat — Eiwanétup to meikowo mehi'in
e uha'ase'i'in ui'ywania e waku sakpo e ti Ahetu-
pana. Nimo ra'yn ti tuwemoherep aha'ase'i

Apardu me yi Mesuputamia pe. 3Mi'i hawyi wétup
e'at Tupana to'e — Apardu e erétem no ewat e'yi
pyl e'ywot'in yatypepyi e. Atimoherep teran wyti
epe weétup yi e Apardu me e. 4 Mi'i hawyi totoiat
ra'yn tetawa Kauteu hawyi toto pya tetawa pyi
mekewat tawa Ard kape toto wétup yi kape toto.
Mi'i hawyi toine'en tawa Ard me. To'ywot iku'uro
hawyi Apardu toto i ra'yn aikope aikope Tupana
timoherep mu'ap hap upi toto. Mi'i hawyi put'ok'e
mesuwe aikope mio watoine'en hap kape toto e
Etewdu. Mesuwat ahe'yi tote hewyry mot'i hawyi
Tupana to'e tope — Apardu e mesuwat yi yne wyti
aru atum epe uiwy e. Pywo ti mesuwat yi wato
hap ok td atum yne epe i'ewyte ewat emiariru
emiariru'in wuat'i e'at piaria pe atum mesuwat
e'yie.>Miotdetisa'awy'iTupanaaha'ase'i Aparau
me yt wétup 1 imépyt sese te turan. — Atimotypy'i
kahato ti aru esa'yru'in e. Ta'i mesuwat yi yne
atum mesup epe e yt kat i hin te Apardu e'yi
meilipiat te turan e. Yt ipydtap ok td i te he'yi
turan e Etewau. 6 Mi'i hawyi Tupana to'e Aparau
kape — Emiariru'in wyti aru 400 e'at i'aman mot
turan na'yn ikohyewyry kahato wanikaptia e'yi
tote e. Itote ti aru esaipe piaria ho'opot kahato.
Motpap wyti aru ta'atunug yt kat sa'up i e. Ta'i
ta'atuho'opot kahato wanikaptia py'asetpe e Tu-
pana aha'ase'i Apardume e. 7 Ma'ato emiariru ko'i
atomoehaky'e'i haria ti aru ati'atu'apiheg kahato
e. Aikope aikope emiariru ko'i tukupte'en wani-
kaptia po pe turan areine'en i'atukawiano kahato
hamo e. Yne yne esaipepiaria ewanikaptia ati'a-
tu'apiheg kahato aru e Tupana. Mi'i hawyi ati'atu-
porend'é ti aru wanikaptia po pyi. 400 e'at i'aman

mot hap ete ati' atukaykay aru mi'iria meikowo
mesuwat e'yi kape ira'yn e. Mi'i hawyi ti aru t6'e
to'é kahato esalpeplarla yne meikowo uimdtypot
hamo e Tupana sa'awy'i aha'ase'i Apardu me e
Etewadu. 8 Mi'i pote atiky'esat yt kat i emusin
sokpe e. Atiky'esat yne esaipepiaria esa'yru'in
emiariru'in to'o'ewy wétup ywania yn e. Mi'
pote eremusin sokpe tek'e. I'ewyte etitek esa'yru
Isaki emusin sokpe e. Mi'i ta eipiit eweimoherep
pote uwe'in esaipepiaria hap tuwekuap yt kat
1 eimusin sokpe hap ete e. Mi'i hawyi ti aru
uwe e'ywania sese kuap hap topyhu'at e Tupana
Apardu me sa'awy'i sese e Etewdu. Mi'i hawyi
Apardu ha'yru ra'yn Isaki tuwemoherep e. Mi'i
hawyi 8 e'at toine'en tuwemoherep hawyi Aparau
tosa'yru ahit pe toihep kyse hit wo aikotd Tupana
mienoi ewy e. Mi'i hawyi Isaki sa'yru ra'yn Iako
ai'ywania ywot pot tuwemoherep 12 ok ha'yru
rakat ra'yn topyhu'at e Etewdu. Iako sa'yru'in
12 ok takaria saipepiaria kaipyi ti mesup watoi-
ne'en 12 ok ywania aito hap watikuap ta'yn e.
Mi'i hawyi wétup Iako sa'yru ti Iuse e. 9 Sa'awy'i
Iuse ete iyke'et'in te'eruwemoeha'ywywi kahato
mi'i pote ta'atuweneru ra'yn tama Esitu piaria
pe. Itote itotiaria toi'atueropat yt kat saup i
ta'atuium pytkai. Mi'l hawyi itote Iuse tuweran
toine'en ma'ato Tupana yt i'atoiat hin i Esitu pe e.
10 Tupana tikawiano kahato Iuse ho'opot hawiat
heine'en hap ete e. Itote toimowe'eg kahato po'og
Esitu ywania kai. Mi'i pote yi Esitu piat morekuat
Waradu tiky'e kahato Iuse. Toiky'esat kahato to'yat
piaria torania akag wo hap hawyi yi Esitu piat
tu'isa koro wo ra'yn totopag Iuse temiit'in po'og

torania kai e. Tuwehum kahato morekuat Wardu
Iuse ete e. 11 Mekewat e'at pe yt kat i hin i itote

i'aman yi Esitu pe I'ewyte yi Kand'a pe yt kat i
hin 1 mi'i pote y'y yt kat i. Yt naku i kahato itote
katupono topap ta' ynyne mikoi 1 ewyte I'atuhiiria
mi'u. Mi'i hawyi ai'ywania aha'ase'l'in ete yt naku
itopyhu'at. Meiiliran u'iyneikahurora'yn aha'ase'i
Iako sa'yru'in yat rote. 12 Mi'i hawyi aha'ase'i Iako
tikuap ta'yn u'i kahato yi Esitu pe e hap toikuap
hawyi toi'atupo'oro ra'yn tosa'yru'in Iuse eyke-
‘et'in u'i kyi'at hamo e. 13 Mi'i hawyi i'atumierut
u'i yt kat i hawyi toi'atupo'oro i ra'yn po'og u'i
kyi'at hamo. Mi'i hawyi put'ok'i'atu'e yi Esitu
pe hawyi tuwehyt'ok morekuat wato emiit akag
Iuse yat pe. Mi'li hawyi [use tuwemoherep ta'yn
toyke'et'in kape — Uito ti eheywyt sese Iuse to'e
hamo e. Mi'li hawyi Iuse tomoherep toeyke'et'in
yi Esitu piat morekuat koro Wardu kape ikuap
hamo e. 14 Waku yne hawyi toikaykay to'ywot
Iako tuwewawi tama Esitu kape. Mi'1 hawyi tuwat
ra'yn itotiaria Iako wywo 75 miit tuwat ra'yn
aha'ase'l'in nimuaria mépyt'in e Etewdu to'auka
teran haria pe. 15 Pyno uhyt'i'in ipot'apyk ta'yn
aha'ase'i sa'awy'iwuat Iako tama Kand'a pyi tama
Esitu kape e. Ta'i watikuap aikotd Iako toine'en
mot'i yi Esitu tote hawyi itote iku'uro ra'yn hap
watikuap e. I'ewyte aha'ase'i'in nimuat Iako sa'y-
ru'in 12 ok takaria wyti yne topap yi Esitu tote
e. 16 Ma'ato mi'iria yt ta'atusyp hin i Esitu pe
ma'ato ta'atusyp ta'yn yi Kand'a pe aikope sa'a-
wy'i Apardu syp hawe mekewat tawa Sikéi e hap
tote. Ta'atusyp yne ahe'yianmiaria aikope sa'a-
wy'li Apardu tikyi'at nu ka'a uhyt Emu sa'yru'in kai

sa'up mo yi Kand'ad pe e. 17 Mi'i hawyi aha'ase'i'in
emiariru ko'l te'eruwetypy'i kahato aito wuaria
nimuaria yi Esitu tote. Mi'i hawyi ti te'era'aipok
teran i ra'yn yi Kand'a kape aikotad sa'awy'i Tu-
pana to'e Apardu me hap ewy ra'yn e. 18 Meiliran
weétup ok morekuat i ra'yn topyhu'at yi Esitu pe
morekuat pakup. Mi'i ti yt ikuap i ra'yn aha'ase'i
Iuse etiat e. 19 Ta'i tuweuka'i kahato ra'yn sa'awy-
'iwuat aito wuaria ete — Yt naku i kahato typy'i
eimépyt'in meilipe e ai'ywania pe e. Mi'i pote o
eweipughara'yn eha'yru'ini'atu'ywa'i turani'atu-
ku'uro hamo e morekuat pakup aha'ase'i Musei
ywa'l hap e'at pe e. 20 Mi'i hawyi Musei ywa'i hap
e'at topyhu'at ma'ato te'era’'akasa ikahu kahato
ra'yn hap kape hawyi i'ywot ity tomotag na'yn
iheg me mye'ym ewaty ta'atu'yat pe e. 21 Wétup
e'at pe ta'atupag Musei hire urutu wato pe y'y
hit owa tote. Ta'atumodto i'anam me aikope yt
uwe 1 ipuéti kuap hap tote ta'atupag e. Ma'ato
morekuat koro saki'yt tipuéti Musei tuwei turan
tuwak tuerut e. Mi'i hawyi totat ra'yn Musei
hawyi — Uimépyt ra'yn e. Mi'i hawyi morekuat
koro saki'yt tomotag na'yn Musei tomépyt nora'yn
e. 22 Meiliran morekuat timowe'eg kahato Musei.
Toimu'e kahato tosaipepiano. Toi'atumu'e kahato
aikota Esitu ywania morekuaria mikuap ko'i yne
toi'atumu'e e. Mi'1 hawyi Musei itag hawyi — Ta'i
tohepap kahato morekuat ewy i'atu'e Esitu ywa-
nia Musei pe e. 23 Toikuap yne hdpyk hap hawyi 40
i'aman mot pe tokosap hawyi Museli to'e tuwepe
— Are pai uhewyry teran na'yn ui'ywania kape
uiwa'akasa hamo. Isareu ywania kape ara'akasa
teran e Musei e. 24 Mi'i hawyi ta'akasa tewyry hap

upi Esitu ywania esurara kape wétup ok to'ywania
ahyk hat kape ta'akasa. Mi'1hawyi Museiipy'ahak
ta'yn hawyi Esitu ywania esurara toi'auka ra'yn
towy'ok po'ypyi e. 25— Ta'i ui'ywania tikuap
hawyi ti aru uiky'e ra'yn e tuwepe. Ta'i Tupana
mipo'oro ti en wanikaptia po piat hat wyti en
I'atu'e wyti aru ui'ywania'in e tuwanétup hawe
tuwepe Musei. Ma'ato yt pywo pe hin i katupono
mi'i hawyi wétup e'at i ra'yn toto hawyi toipuéti
to'ywania typy ok wu'uka haria e. 26 Mi'i hawyi
tokosap i'atumoperup i hamo — Uheywyt'in e wéi
eiwu'uka tei'o e katupono wétup ok yn aha'ase'l
kaipywiat aito wétup ywania yn eipe pote yt naku
i eiwu'uka eiwo'ope e. 27 Mi'i hawyi mekewat
wu'uka hap nug hat to'e Musei pe — Motoro
meilipepyi e katupono yt uruporekuat hin i en e.
Uwe pyno epo'oro meikowo urundpin hamo e Mu-
seipe. 28 Ui'auka teran en e aikotd ga'atpo eti'auka
morekuat esurara hap ewy apo'e Musei pe. 29 Mio
td e pote Musei token'é ra'yn morekuat pupi hawyi
topopy ra'yn pya yi Esitu pyi e Etewau. Mi'i hawyi
mekewat yahig wato tote Musei hewyry ra'yn 40
anu tohtiria apykok hap upi hewyry. 30 Mi'i tote
toipuéti tehary'i e. Mi'i tote typy ok ha'yru ra'yn
tuwemoherep e. Wétup e'at pe Musei toto ra'yn
yity'ok Sinai kape hawyi itote ta'akasa hu yp wuk
hap. 31 Mi'i hawyi aria py'asetpe atipy piat miit
ewywuat tuwemoherep e. Mi'i hawyi tokosap
ikuap hamo. 32 Mi'i hawyi toikuap Tupana ehay
itote — Uito ti ewat e'ase'i'in eTupana e. Uito ti
e'ase'l Apardu Isaki Iako eTupana e Musei pe. Mi'i
pote Musei iwuwu kahato hawyi yt ta'akasa po'og
neranihowawi— Araha'at Tupana sese kape pote

meremo uiku'uro e tuwepe. 33 Mi'i hawyi Tupana
to'e Musei pe — Etihep to epy sokpe uimétypot
hamo katupono meilipe uimdtypot hap e'yi tote
ewyry e. 34 Ariot atipy kaipyi ai'ywania ehakye-
ra'at wanikaptia po pywiat hamo e. Yt naku i
kahato ta'atuho'opot yi Esitu pe e. Ara'akasa ra'yn
yne yi Esitu piaria kape e. I'atuehaky'e'i kahato
yi Esitu pe hap kape ara'akasa e. IT'atumikyry'i
kahato itote i'atuete uhehamo e. Ta'i i'atuwo-
'okak'i hap atikuap hawyi ti ariot atipy kaipyi
i'atuehakyera'at hamo e Musei pe. Woropo'oro
mesup yi Esitu kape uhemiit'in porera'at wani-
kaptia po pywiat hamo e Ahetupana Musei pe e
Etewdau. 35 Pyno tomi'airo Musei Tupana tipo'oro
temiit'in ehakyera'at hamo e. Ta'i toipo'oro Musei
yi Esitu kape tehay atipy kaipywiat enoi hamo
e. Yt ta'atuky'esat hin i Musei ta' atuporekuat
nuat pytkai Tupana tipo'oro mi'i miit ai'ywania
sa'awy'iwuaria ehakyera'at hamo e. Tupana ihay
mekewat aria'yp wuk hap kaipyiat turan toipo'oro
Musei temiit'in powyro hamo. Put'ok'e itote yi
Esitu pe hawyi temiit'in sese te'ero'e — Uwe kahu
epo'oro uruporekuat no urundpin hamo i'atu'e
Musei pe. Meimuéwuaria e haria kape Tupana
tipo'oro Musei e Etewdu. 36 Ta'i iwato kahato
Tupana esaika hap Musei timoherep yi Esitu pe e.
Mi'i hawyi toi'atuporendtem na'yn ai'ywania sa'a-
wy'iwuaria wanikaptia po pyie. Mi'i hawyi Musei
timoherep Tupana esaika hap hyemui'a koro y'y
hup ehaptote e. Ta'i tutunug mu'ap y'y py'asetpuo
ihyemui'a koro sakpo e. Mi'i hawyi tuwat ihye-
mui'a sakpo yi gag upi wanikaptia po pyi e. Mi'i
hawyi yahig wato tote 40 anu toimdtypot Tupana

iwat hesaika hamo e. Itote tutunug yt miit'in
minug kuap iko'i wuat'i ehamo e. 37 Ta'i ai'ywania
mi'atoiat Musei sa'awy'i topyhu'at Tupana mi'airo
mi'i miit pytkai e Etewau to'auka teran haria pe.
Ta'l nimuat Musei henoi yiannote Isareu ywania
pe — Ui'ywania e meiliran wyti aru Tupana tomo-
wato kahato tomipo'oro ui'ewywuat eiporekuat
koro wo e. Mi'i Miit uhaipepiat sese tuwemo-
herep aru wétup ahemiariru e sa'awy'i Musei e.
38 Sa'awy'i toi'atundpin kahato ai'ywania Isareu
ywania mekewat yity'ok Sinai e hap tote aikota
atipy kaipywiat henoitope hap ewytohenoiahepe
sa'awy'l sehay wuat'i e'at piat tohenoi ai'ywania
pe e. 39 Ma'ato aha'ase'i'in yt i'atupap teran hin i
Tupana mimoherep sehay wuat'i e'at pianuat upi
e. Ta'atupun ne'i hawyi te'eruwemorem neran yi
Esitu kape i ra'yn e. 40 Mi'i hawyi te'ero'e Musei
ywyt Ardu me — Etunug no Ahetupana epo wo
mehT aipu'ap moherep hanuat i'atu'e. Katupono
aipu'ap moherep hat eyke'et Musei ti toto ra'yn
yity'ok kape i'atu'e. Mi'i hawyi mio yt uruikuap i
ra'yn aikope toine'en Musei hap sio iku'uro sio yt
i'atu'e Ardu me e. 41 Mi'i hawyi aha'ase'i'in tunug
wewato ahup hit id'dkap ta'atuetupana wo e. Mi'i
ete te'eruwehum kahato i'ewyte ai'ywot'in tomo-
typot ta'atupo wuat ta'atuminug wewato ahup hit
e. Mi'ihawyiti ta'atu'auka ra'yn ta'atuht imotypot
hamo e. Mi'i hawyi ta'atuium h'dkap we — Waku
kahato en tupana ta'atu'e hap wewato pe ai'y-
wot'innimuaria e. Ikahu kahato ahetupanai'atu'e
to'ope e. 42 Mi'i hawyi Tupana to'e — Pyno waku
eweipyhu'at ehetupana wétup kawiat wywo e Tu-
pana. Mi'ihawyita'atumoétypot tupanawo at waty

waikiru ko'i e. — Uruetupana kahato en at waty
waikirui'atu'e sa'ag aha'ase'i'in e. 43 Yt nakuita'a-
tumotypot tupana wo Tupana minug ko'i aikota
Tupana to'e miwan me hap ewy — Yt uimotypot
hinieipe — Uruimdtypot En ewei'e uhepiat pytkai
e Tupana. — Uruhifiria urui'auka emotypot haype
ewei'e uhepe wen ma'ato atikuap kahato eheso
hape. Ytuimoheyharia hinieipe e. Atikuap eiwa-
nétup hap eipy'a piat at ka'ap ehewyry uimipo'oro
Musei upiat turan mekewat yahig wato tote tu-
ran. Yt uhowawi hin i eipy'a ko'i ma'ato mekewat
ehetupana Moroki kape yn eipy'a e. — Waikiru
Irenwd@ waku kahato ahetupana wo ewei'e eiwo-
'ope itote e. Tupanaria id'akap ko'i wyti ewetunug
kahato itote ehetupana ewywuat ko'i e. Mi'iria
yn eweimotypot at ka'ap itote. — Uruimdtypot
kahato Aparau eTupana ewei'e kahato yt pywo
pe pytkai i e Tupana sese. Pyno woroho'opo'oro
eipe pya kahato ehe'yi wakuat kai wétup ywania
kape wétup tama kape. Ehewanikaptia esurara'in
po pe eweikupte'en aru pya kahato ehe'yi uimi-
ium wakuat kaipyi hawyi e. Ehewanikaptia yt
nakuaria i po pe wyti aru eweikupte'en e. Meke-
watyiPapirunia e hap kape woroho'opo'oro arue.
Mi'i tote ehewanikaptia yt nakuariaieropat hamo
woroho'opo'oro aru e Tupana sa'awy'i miwan me
ai'ywania pe Amosi 5.25-27 pe e. 44 Pyno yahig
koro puo nimuaria ai'ywania ikohyewyry kahato
e. Mi'iria pe Musei to'e — Waku watunug no Tu-
pana yat koro meitipe aikotd Tupana mimoherep
kat kupitu kat kupitu hap ewy e. — Waku ipe
kawiat i'ewyte sokpe kawiat ewetunug uimotypot
yat e Tupana uhepe e Musei e. Sa'awy'i Tupana

ihay kahato ai'ywania pe tomotypot yat sokpe
kawiat puo. 45 Mi'i hawyi kardpe tuwehyt'ok yi
Kand'a pe turan mekewat e'at pe Tupana motypot
yat ipe kawiat ta'atuereto yi Kana'a kape e. Ma'ato
aha'ase'i Musei yt teke i yi Kand'd pe katupono
iku'uro Ittdu hy sakpo yity'ok tote e. Mi'i hawyi
Tupana ti'asyp itote e. Mi'i hawyi Musei saipepiat
Iusue upira'yn tuwehyt'ok kahato tawa Kana'a pe
nimuaria ahe'yianmiaria e. Mi'i hawyi yi Kana'a
pe ta'atupuéti wétup ywania ko'i ra'yn ahewani-
kaptia sese yt nakuaria i ma'ato mi'iria Tupana
ti'atusopo yne ra'yn hawyi tutum yi Kana'a ai'y-
wania pe e. Mi'l hawyi toine'en na'yn Tupana
motypot yat ipe kawiat yi Kand'ad tote e. Mi'i
hawyi ai'ywania te'eruwemotypy'i kahato itote e.
Mi'i hawyi mehi Tawi topyhu'at morekuat koro
wo itote e. 46 Morekuat Tawi ete Tupana tuwe-
hum kahato ra'yn e. Mi'i hawyi wétup e'at pe
morekuat Tawi to'e — Uha'ase'i Iako eTupana e
atunug neran meiiipe ahe'yi Kana'a tote emotypot
yat sese e. 47 Mi'i hawyi — Waku esa'yru inug e.
Mi'i hawyi morekuat Tawi iku'uro hawyi ha'yru
morekuat Saruméu tunug na'yn Tupana yat koro
itote e. 48 Ma'ato watikuap ta'yn aikota Ahetupana
yt toine'en kuap i aipo wuat aiminug to'yat pe e
Etewdu. 49 Kat pote nimo Tupana to'e — Atiky-
'esat pote waku yne waikiru ko'i tote ara'apyk
hawyi mytyp yne tote waku uipy heiam topyhu'at
e. Uiwato kahato. Yt areine'en neran i miit'in
minug ui'yat ko'i pe e. Ui'yat wato hap ok ta yt
uwe i inug kuap are katupono areine'en atipy pe
i'ewyte areine'en yi tote e. 50 Uiwat uiminug yne
yne waikiru sem hawyi at yil waty i'ewyte yne

ipuat ko'l ati'atunug yne. Pyno aikotd aru pyno
eipe ewetunug uheiam yitote e Tupana miwan me
Isaia 66.1-2 pe e Etewdu to'auka teran haria pe.

51 Ui'ywania e sa'awy'itepyi aha'ase'i'in tu'uka
kahato Tupana miky'esat nug hap ete e. Koitywy
mi'iria ewywuaria eweikupte'en eiperia e. Ta'i
aha'ase'i'in ewywuaria kahato eweikupte'en e.
Ta'i eipy'a heg kahato aikotd ai'ywania sa'a-
wy'iwuaria ewy sese eweikupte'en e. Tupana
P&'au miky'esat ko'i yt ewetunug hin i eiperia e.
Ipy'ahak sese rakaria wo eweikupte'en Tupana
piat eiky'e hap ete e. Ta'i eweho'o'okenhyp ka-
hato wyti ehewaure ka'a ko'i Tupana ehay kape
e. Aikotd ai'ywania nimuaria ewy kahato ti ewe-
tunug yt naku i sa'ag kahato Tupana mipo'oro
ko'i ete e. Ta'i Tupana mipo'ororia yne auka
haria ti eipe ei'ywot'in pot ko'i ewy e. 52 Ta'i
Tupana ehay moherep haria sa'awy'iwuaria yne
henoi henoi kahato Hemiit Wakuat ut hamuat hap
ma'ato mi'iria ete wyti aha'ase'i'in ti'atumikyry'i
kahato hawyi ta'atu'atu'uka sa'ag ne'ie. Ta'i aha'a-
se'l'in ewywuaria eweikupte'en katupono ga'atpo
Tupana tipo'oro Temiit Wakuat Aiporekuat nuat
sese aikotd to'e hap ewy wen ma'ato Mi'i Miit
Wakuat eweima'at sa'ag ne'i hawyi ti ewei'auka
sa'ag ne'l aria'yp posak tote e Etewdu to'auka
teran haria pe. 53 Ta'i i'ewyte Tupana mipo'o-
roria atipy kaipywiaria henoi hdpyk kahato Musei
pe Tupana ehay Mi'i Miit etiat eindpin hamuat
wen ma'ato yt eweimohey hin i i'atumimoherep
ko'l e. Atipy kaipywiaria ehay pun haria eipe
e Etewdu to'auka teran haria pe. 5% Mi'i hawyi
mio td e pote i'atupy'ahak kahato ra'yn Etewau

ete kyry'et kyry'et'i'atu'e. 35> Ma'ato Tupana Pa'au
Wakuat no toine'en kahato Etewau ete. Mi'i hawyi
teha'at atipy kape Etewdu. Mi'i tote Tupana mimo-
typot hap &tyhot hap itote ta'akasa. Mi'i turan —
Aheyke'et Iesui itote e. 56 Eweha'at ro Tupana po
sese kawiat ipoi'dm na'yn e. Are pai ikahu kahato

ikahu kahato e. Waku kahato itote. Eweheha'at
ro e Etewdu i'atuepe. 57 Mi'i hawyi — Wai'i'atu'e

yt naku i e hat i'atu'e. Epo'inik to katupono yt
uruikuap teranipo'ogehayi'atu'e ta'atuehay pirik
wo. Mi'i haype meremo te'eruwewaure ka'a hik
ta'atupo wo. Mi'i hawyi torania itotiaria tuwat
tuwat Etewdu ehay monik hamo. 58 Mi'i pote
ta'atuporendtem Etewdu tawa lerusaréi myi. Mi'i
hawyi i'auka haria te'erekamisa hep ium ta'atu-
‘akag kurum iwasu Sauru po pe. Mi'i hawyi Sauru

to'e tesurara'in me — Ewei'auka ro Etewdu nu wo
e haty wo. 59 Mi'i hawyi mak mak'e i'atu’e nu wo

Etewdu auka hamo. Mi'i turan Etewdau ihay haty
wo — Uika'iwat Iesui epo pe ra'yn atum uipd'du
e. 60 Mio ta to'e hawyi tuwep¥'atutuk hawyi —
Uika'iwat eti'atuky'e yn na'yn o yne ui'auka haria
e. Waure wo ereine'en ui'auka hap kai e haty wo
hawyi ipyhu tek'e hawyi iku'uro ra'yn toket sese.

Mi'i td hap ewy ta'atu'auka aiwy Etewdu hawyi
atiwan mesuwe uimiwan me. Uito ti mekewat
mohag nug hat Iruka.

8

1 Mekewat e'at turan kurum iwasu Sauru tim-
oma teran yne lesui mohey haria tawa Ieru-

saréi totiaria. Toi'atusaty'i saty'i kahato Aika'iwat
emiit'in yne. Mi'i hawyi i'atuehaky'e'i kahato
itote imohey haria. Mi'i pote te'eropopy kahato

pya tawa Ierusaréi kaipyi Sauru piat ta'atu'atu-
'uka hap pupi. Mi'i hawyi te'eruwesytpok kahato
aikope aikope waku hap kape kat etawa hit kape
kat etawa wato kape tuwat tuwat. Irania'in tuwat
yi Samaria kape ma'ato irania'in tuwat yi Iuteu
kape. Ma'ato Iesui saipepiaria 12 ok takaria yt
te'eropopy hin i tawa Ierusaréi kaipyi. 2 Mi'i
hawyi Iesui mohey haria koro ko'i tuwat ta'a-
tuwy Etewdau piit syp hamo. Ta'atu'asyp turan
paa'i'atu'e kahato iky'e haype. Ta'atusyp hawyi
te'eruwak kahato itote iky'e kahato haria pote.

3 Mi'i hap e'at pe i'atu'akag Sauru timoma Kka-
hato Iesui mohey haria tawa Ierusaréi miaria.
Mi'i pote yne i'atu'yat puo teke teke toi'atumoma
teran haype. Thainia'in i'ewyte haryporia'in toi'a-
tuherep'i herep'i yi upi hawyi toi' atupyhyp wo'o-
pyhik hawe. Mi'i tet pupi irania'in Iesui mo-
hey haria te'eruwesytpok kahato tawa Ierusaréi
kaipyi te'’eruwend'é.

4 Mi'i hawyi ma'ato kat etawa pe kat etama pe
aikope aikope te'eropyhu'at hap tote ta'atu'atu-
sytpok kahato sehay wakuat yne Iesui etiat. 5 Mi'i
hawyi mekewat 7 ok takat Wiripi toto yi Samaria
kape. Mi'i hawyi itote topotmu'e tehay wo —
Iesui ti Tupana Mi'airo Aiporekuat nuat e. 6 Mi'i
hawyi Wiripi po puo Tupana timoherep kahato
itotiaria pe tesaika hap. Iwato kahato toimoherep
wakuap ko'i yt miit minug kuapihap ewy tutunug
Wiripi po wo. Mi'i pote yi Samaria piaria te'era-
ha'at kahato i'ewyte te'eruwanétup kahato hawyi
— Uhyt mimi koitywy uruimohey ra'yn Iesui ti rat
Tupana Sa'yru i'atu'e. Pywo ti rat emienoi Wiripi
i'atu'e. 7Mi'i pote Iesui ti'atusopo kahato ahiagnia

yi Samaria ywania piit pyi Wiripi po wo. Toi'a-
tusopo turan kak'i'atu'e kak'i'atu'e ahiagnia. Ikag
mot'i rakaria toi'atumoehdite kahato. Yt hewyry
kuap i rakaria toi'atumoewyry i ra'yn. Ipiit heg
nakaria toi'atupiit moperup'i i ra'yn. 8 Mi'i pote
yi Samaria totiaria — Waku sakpo waku sakpo En
Tupana i'atu'e ta'atuehay wepit kahato popuo.

9 Waku kahato yi Samaria tote wen ma'ato
tolne'en itote wétup ok paini Simau e hap het rakat.
Mi'i ti tomikuap ewy inug topo wo yt pywo piat i.
Toimoherep kat ko'i kat ko'i miit'in atumoperup'i
hap katupono toiky'esat topo pe yne miit'in haype
itotiaria tomohey hap toiky'esat. Mi'l pote to'e
— Pywo ti rat Tupana mipo'oro ahepaini wuat
e Simdu miit'in ma'at hamo. 10— Uito ti po'og
po'og torania kai e Simdu itotiaria pe. Mio ta
to'e pote i'atupap kahato paini koro upi — Pywo
ti rat paini Siméu ni Tupana misepap nug kuap
hat sese i'atu'e tu'isaria itotiaria. 11 Meremo topo
wuat tominug ko'i wo paini ti'atumoperup'i yne
tawa piaria yi Samaria piaria. Ma'ato topo wo
meremo hap wywo toi'atuma'at kahato miit'in
tominug yt pywo piat i hamo. 12 Mekewat e'at
pe put'ok'e Wiripi itote yi Samaria tote Iesui mo-
herep i'atuepiat hamo are. Mi'i hawyi tohenoi
henoi aikotd miit'in tunug Ta'atuporekuat no Tu-
pana hap ko'itohenoi— Ta'i Tupana tipo'orora'yn
wyti Aporekuat sese uiwyria'in e. Iesui ti Tupana
Mi'airo Ahehakyera'at hanuat e. Pyno — Woro-
mohey En Iesui ewei'e ro hawyi atiky'esat En Iesui
Uipotypot no ewei'e ro mesup uhyti'in mana'in
e Wiripi yi Samaria totiaria pe. Mio td e hawyi
te'eruwehik ta'yn Wiripi mienoi Iesui etiat ete.



IESUI SATPEPIARIA MINUG KO'I 8:13LIESUI SAIPEPIARIA MINUG KO'1 8:18

Mi'i hawyi ta'atumohey ra'yn Wiripi mienoi Iesui
etiat. Waku mi'i hawyi toi'atuset'ok ta'yn mi'iria
itotiaria haryporia'in ihainia'in y'y wo Iesui set
upi. — Woroho'oset'ok Iesui mohey haria y'y wo
e Wiripi i'atuepe.

13Mi'i hawyi mekewat paini Simdu timohey ran
hawyituweset'ok ta'yn mi'iy'y wo. Mi'i hawyi toto
ra'yn Wiripi upi katupono toiky'esat Wiripi esaika
hap ewy — Atiky'esat Wiripi esaika hap ewy e.
Wiripi ewywuat areine'en hawyi mono paini koro
wo areine'en aru Wiripi ewy e Simau tuwepe. Mi'i
hawyi ipap kahato Wiripi upi. Ta'akasa teran
iminug ko'l yt miit'in minug ewywuat i hap ko'i
kape. — Aikota som tutunug e tuwanétup hawe
paini.

14 Mi'i hawyi meifiran Iesui potmu'eria 12 ok
takaria tikuap ta'yn aikotd yi Samaria piaria Tu-
pana ehay upira'yn te'eropyhu'at hap. Mi'i hawyi
ta'atupo'oro ra'yn uhyt Peteru uhyt ITuwau ikuap
hamo. 15 Peteru Iuwéau put'okta’atu'e hawyi ta'atu-
hé&tup Tupana kape Topd'du Wakuat ium Samaria
ywania piat hamuat ta'atuhétup. 16 Katupono sa'a-
wy'l Wiripi ti'atuset'ok y'y wo Iesui mohey haria
itotiaria wen ma'ato Topa'du Wakuat Tupana yt
tum i te mekewat ywania pe. 17 Mi'i pote Peteru
Iuwau te'eruweponug Iesui mohey haria pakup i
ko'i ete hawyi — Tupana i'atu'e etum no Epa'au
Wakuat Esa'yru mohey pakup i haria pe i'atu'e.
Mi'i hawyi ta'atusat ra'yn hawyi i'atukai kahato
ra'yn Tupana Pa'au Wakuat. 18 Mi'i hawyi paini
Simau tikuap ta'yn hawyi — Are padi atiky'esat ka-
hato Peteru Iuwau esaika hap e. Pyno aru atikyi'at
hawyi atum aru Ipd'du uhemiit'in me e tuwepe

tuwanétup hawe. Mi'i hawyi to'e — Mehi Peteru
e atiky'esat etum uhepe esaika hap Ma'du ium
kuap uhepiat hamuat e. Etum na'yn uhepe hawyi
ti aru sa'up atum iwato kahato epe e. 19 Waku
kahato areine'en e'ewy mehi katupono mi'i hawyi
atum kuap Ipa'au uhepiat iky'esat haria pe e'ewy
e paini. I'ewyte atiky'esat ewat esaika hap Tu-
pana ewywuat. Mi'i pote atum neran e'ewy Ma'au
uimiky'esat ewywuat nug haria pe. Pyno etum
no uhepe esaika hap hawyi uito wy atum kahato
ha'up epe e Peteru pe. 20 Ma'ato Peteru tiwesat —
Uhyt e uiwanétup hawe ti aria koro wuat'i e'at piat
hap kapiat en e. Esa'up uato hap yt kan hamoiTu-
pana miium kyi'at hamo e. Waku Tupana tipo'oro
esa'up uato aria koro kape ewywo e. Yt naku i rat
erewanétup paini e katupono yne Tupana miium
ko'l yt kat sa'up i yt uwe 1 ikyi'at kuap e. Yt naku
i— Atikyi'at teran Tupana miium e. 2! Ewanétup
hap ti yt Tupana kape hin i e. Yt ehepap hin
i uruwywo epotpap hap e. 22 Pyno ehétup to
po'og yn na'yn Uruka'iwat pe — Atoiat yne teran
uiminug sa'ag ko'i hawyi koitywy woromohey En
yn uhehakyera'at hamo ere ro Uruka'iwat Iesui pe
katupono timi'iynipotput'ok'e emowanétup kahu
hamo emowe'eg hap nug hamo paini e. 23 Mi'i yn
emohdpyk kuap e. Yt ikahu hin i wyti ewanétup
hap e. Yt ehay se hin i wyti mio ta ere e. Ahiag
PO pe sese wyti ereine'en e i'ewyte eminug yt naku
1 hap eko po pe wyti ereine'en ne en e Peteru paini
Simau me. 24 Mi'i hawyi paini paa'e kahato hawyi
to'e haty wo Peteru pe — Ehé&tup to Tupana pe
uhehakyera'at hamo mehie. Yt atiky'esat kahato i
e'e hap ewy topyhu'at uhete Tupana kaipyi e paini

Sim&u Peteru pe.

25 Mi'i hawyi Peteru Iuwadu ti'atumu'e kahato
itotiaria tawa Samaria totiaria yne Iesui mienoi
nug hamuat hap ete. Mi'i hawyi te'era'aipok
tawa Ierusaréi kape ma'ato mu'ap upi ta'atuhenoi
henoi yne ra'yn tawa lerusaréi kape mu'ap upi-
aria tawa hit upi ta'atuenoi yi Samaria piaria pe
ta'atuenoi.

26 Mekewat e'at pe Tupana tipo'oro temiit atipy
kaipywiat Wiripi kape tehay enoi hamo. — Ereto
ro meitipepyi Wiripi e Tupana. Ereto ro yi Samaria
pyi at posak pe mekewat yahig muat mu'ap upi
tawa lerusaréi pywiat tawa Kasa kapiat upi e
Tupana mipo'oro Wiripi pe. 27 Mi'i hawyi toto
ra'yn yahig koro kape Wiripi Tupana e hap ewy.
Mi'i hawyi itote teha'at hawyi ta'akasa mekewat
mu'ap upi yi Etiopia potypot haryporia kawiat
mana Kantasi emiit'in akag potpo'oro kape. Mi'i ti
yitotiat yara piat kape ta'akasa ta'aipok ta'yn tawa
Ierusaréi myi tetama Etiopia kape. Mi'i tote sa'a-
wy'ite Ierusaréi kape toto hawyi totomdtypot itote
Tupana. Waku yne hawyi ta'aipok tetama kape i
ra'yn. Mi'li miit topyhu'at Etiopia piat haryporia
kawiat morekuat Kantasi ekare'en i'ewyte teti-
neiru yne ipo piat hat. Morekuat Kantasi ekat yne
apykok hanuat topyhu'at. 28 Mi'i hawyi mekewat
yara puo tuwemu'e at Tupana miwan ete. Isaia
miwan ete tuwemu'e toimow&épap apyk pe pytkai
ihti Kawaru ko'l he'yara heroto yi upi hetama
Etiopia kape. 29 Mi'i howawiat Wiripi eha'at tu-
ran Tupana to'e — Ereto ro Wiripi. Ereput ro
mekewat yara upi e. 30 Mio td e hawyi pun'e ra'yn
hupi Wiripi. Mi'i hawyi put'ok'e mekewat miit

morekuat powyro hat ete. Mi'i turan mekewat
miit tomoweépap ta'yn Tupana ehay moherep hat
Isaia miwan. Wiripi tikuap hawyi tuwépowat —
Etikuap apo kat e kat e tohenoi iwan me mehi
e. 31 Mi'i pote toiwesat — Yt rat uhyt e. Yt uwe
1 rat uimu'e mi'i pote rat yt atikuap kuap i rat
e ma'ato uimu'e pote ti ren meremo atikuap e.
Mio ta to'e hawyi — Pyno ereke ro uhyt era'apyk
to meitipe ui'yatype e. 32 Sa'awy'iwuat Tupana
mienoi Isaia piat ete tuwemu'e kahato. Mio ta e

Isaia — Aikotd aihti Uweuira toto to'auka hamo
hawyi yt tu'uka hin i to'auka haria wywo e. Mi'i

hap ewy wyti aru Uimipo'oro toto to'auka hamo e.
I'ewyte aikotd aih@i mépyt yt ihay hin i wahap'ok
hap e'at pe hap ewy ti aru Uimipo'oro yt wai'e i
toho'opot hap e'at pe e. 33 I'ywania yt timo6typot
hin i Uimipo'oro hawyi yt kat hamo i ta'atu'auka
sa'ag e. Ta'atuwat ta'atuminug yt ikahu i pote yt
ta'atuky'esat i henoi hap. Mi'i pote sa'ag kahato
ta'atumohit e. Yt hdpyk hin i morekuaria titek
Uimipo'oro e. Yt naku i kahato aru i'auka haria
te'eropyhu'at wuat'i e'at pe e Tupana e Isaia pe
Isaia 53.7-8 kaipyi toimow&pap. 34 Mi'i hawyiapo'e
Wiripi pe — Pyno Isaia henoi tuwetiat apo sio
wétup ok etiat tohenoi yianmete e. 35 Mi'i hawyi
Wiripi tiwesat topy'a pyi — Ta'i yt tuwetiat 1 wyti
tohenoi ma'ato Tupana Mipo'oro Ahehakyera'at
hat Iesui etiat wyti Tupana ehay moherep hat
Isaia henoi sa'awy'i ahepe yilanme miwan me e
Wiripi. Mi'1 hawyi toimoherep yne mekewat mi-
wan me lesui etiat mekewat morekuat emiit pe.
36 Mi'i hawyi put'ok'i'atu'e y'y ete. Mi'i hawyi
Morekuat powyro hat to'e — Meiko y'y uhyt waku

apo uhet'ok en meikowat y'y pe e Wiripi pe. 37 Mio
td e pote — Ta'i mehi e pywo etomohey Iesui
toine'en Ehakyera'at hat epy'a pe pote ti waku
woroset'ok e. Mi'i hawyi toiwesat — Uhyt e pywo
ti rat atomohey sakpo'e Iesui ti Aiporekuat nuat
Tupana Mipo'oro e. Mi'i Miit ti Tupana Sa'yru
sese atomohey kahato mehi e Wiripi pe. — Pyno
waku e Wiripi. 38 Mi'i hawyi morekuat emiit akag
to'e temiit'in me — Ewemopyhu'at ro meremo
uhe'yara mesuwe yépeke mu'ap tote e. Mi'i hawyi
yara yi totiat pyi tuwend'é y'y kape. Mi'i hawyi
tuwehyt'ok y'y pe. Mi'i hawyi Wiripi het'ok ta'yn
mi'i. 39 Mi'i hawyi tuwend'€ y'y pyi hawyi yt
tuwekuap 1 ra'yn Wiripi katupono Tupana Pa'au
tioto ra'yn meremo itote pyi hawyi yt uwe i ra'yn
yahig note Wiripi. Mi'i hawyi morekuat emiit toto
ra'yn tetama kape iwepit kahato ra'yn tuwehum
kahato ra'yn Tupana ete. 40 Mi'i turan Wiripi
tuwemoherep i ra'yn tawa Asutu pe. Mi'i hawyi
tawa Asutu piaria toi'atumu'e kahato Iesui ete.
Mi'i hap totepyi toto i ra'yn Sesareia kape ma'ato
toto turan yne tawa hit upi toi'atumu'e yne mu'ap
upi tokosap mo.

Mi'i hap atikuap hawyi atiwan mesuwe uito
Iruka.

9

1 Mekewat e'at pe mekewat Sauru e hap het
rakat toine'en Ierusaréi me. Mi'i ti ipy'ahak kahato
po'og Iesui mohey haria ete — Ati'atu'uka yne
Iesui emiit'in e Sauru topy'a pe. Ati'atumoma tora-
nia eipe e haty wo ipotmu'eria pe. Eimoma hap yn
atiky'esat e. Mi'l haype toto ra'yn pa'i koro kape

Ierusaréi miat kape. 2 Mi'i hawyi to'e pa'i koro
pe — Uipo'oro ro en tawa Tamaku kape katupono
atiky'esat kahato atikat teran mekewat wétup
mu'ap mohey haria itotiaria e. Ta'i ihainia'in
I'ewyte haryporia'in imohey haria ati'atupytyk
pytyk teran hawyi ti ateropo'ok teran meikowo
ewawl lerusaréi kape 1'atu’apiheg hamo e. Mi'l
tupono ti emiwan atiky'esat ekaipyiuipo'oro epiat
hap mi'i hap nug hamo mehi e Sauru pa'i koro
pe. Mi'i hawyi tutum Sauru pe mekewat ipo'oro
hap miwan etiat. Mio td to'e — Tawa Tamaku
piaria Iuteuria pa'i ko'i e ewetunug no yne Sauru
miky'esat ko'i ewy e miwan me. 3Mi'i hawyi Sauru
toto tawa Tamaku kape yi upi. Mi'i hawyi porap
put'ok'e tawa Tamaku tote turan meremo put'ok'e
Sauru ete aridty hétyhot kahato rakat. Mi'i hawyi
hétyhot py'asetpe toine'en. 4 Mi'i pote Sauru ta'at
yi tote hawyi toikuap sehay — Sauru Sauru e kat
hamo ten uhaty'i haty'ien e. 5 Mi'i pote toiwesat —
Uwel En Mehi e. Mi'i hawyi — Uito rat Emisaty'i
saty'i sese Iesui e toiwesat. 6 — Sauru e epoi'am
no hawyi ereto ro tawa Tamaku kape. Itote ti aru
etikuap ta'yn aikotd waku etunug hamuat hap e
Iesui. 7Itote ti Sauru wyria'in ikuap ta'yn wy atipy
kaipywiat sehay ma'ato ihay rakat yt te'era'akasa
1. Mi'i pote yt kat i'atu'e kuap i ra'yn. Mi'i hawyi
Sauru i'ape'ok'am yi totepyi hawyi mehit'e wen
ma'ato yt ta'akasa i ra'yn yt kat i heremo. 8 Mi'i
hawyi ta'atuky'esat eroto ra'yn mu'ap upi tawa
Tamaku kape ytihapytigipote. 9Itote mye'ym e'at
ytkatita'akasa. Ytkatitutu'uteran ytte'y'uiwyti
Sauru.

10 Mi'i hawyi tawa Tamaku pe weétup ok Iesui

emiit toine'en Anania e hap het rakat. 11 Mi'i
pe imu'etu Iesui to'e — Anania ereine'en apo'e.
Mi'i pote — Ta'i areine'en Uika'iwat e. — Pyno
epoi'dm no katupono woropo'oro teran Iuta yat
kape mekewat mu'ap hépyk takat rotiat yat kape
e. Put'ok'ere Iuta yat piat hawyi ti aru etikat
Sauru e hap het rakat tawa Tasu piat wemotag
hat. 12 Katupono tohé&tup ta'yn mesup uhowawi e.
Mio Sauru ta'akasa ra'yn tomu'etu ewawi Anania
e. Pyno ereke to'yat piathamuat hap kape ta'akasa
ra'yn tomu'etu e. Epo wuat tomoehapytig hamuat
hap toikuap ta'yn tomu'etu e Anania pe. 13 Mi'i
hawyi Anania tiwesat — Uika'iwat e uruikuap
kahato ti mekewat miit e. Ta'l yt naku 1 kahato

ti mekewat Sauru e. Ta'l irania'in henoi kahato
uhepe mekewat miit etiat — Mi'i miit wyt1 Iesui

mohey haria tawa Ierusaréi miaria mosaty'i saty'i
hat sese wyti i'atu'e. 14 Mesup ta'yn wyti tut
urupo'i po'i hamo Uhyt e. Ta'i pa'i kororia mipo-
'oro ti Sauru urupyhik hanuat e Anania. 15 Mi'i
hawyi Iesui to'e — Ta'l atikuap ta'’yn wen ma'ato
ereto ro Sauru Kkape katupono u1po piat ra'yn
wyt1 mi'i. Uimi'airo sese ra'yn mi'i e. Ta'i atipo-
'oro wyti aru Sauru wuat'i ywania kape uhenoi
hamo e. Morekuaria piat uimoherep hamo wyti
aru atipo'oro Sauru e. Isareu ywania pe i'ewyte
irania'in ywania pe ti aru atipo'oro mi'i miit e.
16 Ma'ato ti aru uimoherep turan aikope aikope
toto hap tote toho'opot kahato aru uhetiat uhehay
enoi hap upi e. Yt tuwemdti hin i ti aru uhet
moherep miit'in miat turan e. Mi'i pote ti aru
toho'opot kahato uimoherep wuat'i ywania puo
turan e. Ho'opot kahato hap wyti aru atomoherep

Sauru pe e Iesui Anania pe. 17 Mi'i hawyi toto
ra'yn Anania Sauru kape Tupana piat topo'oro
hap ewy. Put'okto'e hawyi Anania tuweponug
hawyi to'e — Uiwy'ok Sauru e Aika'iwat Koro
Iesui uipo'oro mesup emoehdite hamo e. Ga'atpo
tuwemoherep epe mu'ap upi e. Mi'i Miit uipo'oro
mesup katupono toiky'esat kahato ehapytig sese
hap i'ewyte tutum neran epe Topd'du Wakuat yn
e Sauru pe Anania. 18 Mio td e hawyi hewo ra'yn
pira pe ewywuat Sauru eha pyi hawyi ihapytig
1 ra'yn hawyi i'dpe'ok'am na'yn hawyi Anania
het'ok ta'yn y'y wo. 19 Mi'i hawyi ti Sauru tenuk
ira'yn. Waku hawyi hesaika ira'yn.

Mi'i hawyi Sauru toine'en mot'i Iesui mohey
haria wywo tawa Tamaku pe. 20 Mi'i hawyi
itote tohenoi kahato haty wo — Iesui ti Tupana
Sa'yru sese e to'ywania Iuteuria pe ta'atuwo'o-
mu'e hawe Tupana mdotypot yat pe. 21 Mio ta e
pote te'ero’e to'ope — Iesui mohey haria atu'uka
hat ra'yn apo meii i'atu'e. Pa'i kororia mipo'oro
Iesui mohey haria po'i po'i hanuat apo meii miit
i'atu'ei'ywania to'ope. 22Ma'ato Sauru henoipo'og
ne'i wakuap. Toi'atumoperup'i tehay wo tawa
Tamaku piaria — Pywo pe tilesui ti Tupana Mipo-
'oro Miit'in Porekuat nuat e. 23 Toi'atumu'e kahato
at ka'ap pote — Wai'i'atu'e ma'ato toi'atumu'e te
hawyi — To'iro wati'auka Sauru i'atu'e. To'iro
watimopo'inik ihay sa'ag i'atu'e to'ope Iuteuria.
24 Ma'ato Sauru tikuap ta'yn i'atu'e hap tetiat
to'auka irane hap. Mi'i hawyi topopy teran tawa
Tamaku pyi wen ma'ato surara'in tipyhyp ta'yn
mekewat oken'ypy wato i'auka hamo. 25 Ma'ato
watym na'yn hawyi Iesui mohey haria tipowyro

ra'yn iwétem hap ete yrysakag wato pe. Ta'atumo-
‘apyk ta'yn yi kape haity pe tawa ekurara ywaiti
rakat sakpo ta'atuendtem na'yn Sauru yi kape.

26 Tawa sakpo hawyi topopy ra'yn Sauru tawa
Ierusaréi kape. Put'ok'e Sauru tawa lerusaréi
note hawyi toto teran Iesui mohey haria wywo
ma'ato yt te'eruwehik teran hin i Sauru ete kat
pote te'eroken'é ipupi katupono yt ta'atumohey i
te Iesui mohey hano toine'en hap pote. 27 Ma'ato
mekewat mehi Pandpe tipowyro kahato Sauru.
Mi'i hawyi motpo'ororia 12 ok takaria kape totioto
Pauru imohey Iesui etiat hap enoi hamo. Mi'i
hawyi Pandpe to'e i'atuepe — Aika'iwat Iesui ti
tuwemoherep ta'yn Sauru pe tawa Tamaku kapiat
mu'ap tote e Pandpe. Mi'l tote ti ta'akasa ra'yn
Aipotypot Iesui kape e. Mi'i hawyi ti ai'ewy ra'yn
toimohey Iesui e. Pywo ti rat Iesui mohey hat
sese wo mio Sauru e. Ta'i tohenoi kahato ra'yn
Iesui tawa Tamaku piaria pe e Pandpe. 28 Mi'i
hawyi motpo'ororia 12 ok takaria— Waku kahato
i'atu'e. Mi'i hawyi Sauru topyhu'at i'atuwywo
ra'yn. Mi'i hawyi hewyry kahato i'atuwywo ra'yn
tawa Ierusaréi me. Kardpel tuwat Ierusaréi myl
hawyi Sauru toto i'atuwywo i'atuewyry hap upi
Iesui ehay moherep hamo. 29 Mi'i hawyi Sauru
tomoherep kahato ra'yn tehay wakuat Iesui etiat
yne miit'in me. Yt uwe pupiira'yn token'é — Tu-
pana Mipo'oro Ahehakyera'at hat ti lesui e torania
pe Sauru.

Mi'i hawyi itote Sauru henoi kahato itotiaria
Kereku pusu kuap haria pe. I'ewyte yne Iesui
etiat tohenoi at ka'ap kahato. Yt ipo hep hin i.
Mi'i hawyi apo apo'i'atu’e Sauru pe i'atumikuap

ok ta niatpo sese sehay wen ma'ato waku pe yne
toi'atuwesat. Mi'i hawyi tu'uka kahato teran ta'a-
tuehay wo. — Pyno waku wati'auka mekewat
Sauru i'atu'e to'ope. 30 Mi'i hawyi Iesui potmu-
‘eria tikuap ta'yn Sauru auka teran itotiaria piat
hap. Mi'i hawyi Sauru ta'atuereto ra'yn weétup
tawa kape mekewat tawa Sesareia kape i ra'yn.
Mi'i hawyi tawa Sesareia pyi ta'atupo'oro mehi
Sauru y'y wato sakpo ra'yn tetawa Tasu e hap
kape i ra'yn yara puo. 31 Mi'i hawyi Iesui mohey
haria waku pe i ra'yn tukupte'en tawa Ierusaréi
me katupono i'atusaty'isaty'i hariai'atu'uka teran
haria i'atupohep porap'i pote. Waku i'atu'e to'ope.
Mi'i hawyi te'eruwemoesaika kahato ra'yn Iesui
mohey hawe. I'atuwepit ra'yn. Mi'i hawyi yt uwe
pupiite'eroken'é.

32 Mekewat e'at pe Peteru hewyry i ra'yn yne
tawa puo Iesui mohey haria pakup 1 rakaria
Tupana mimowakuaria miit'in upi ikuap hamo.
Meitiiran put'okto'e tawa Irita pe. Mi'i tote toine'en
Iesui mohey haria wywo. 33 Mi'i hawyi itote
Peteru tipuéti Eneia e hap het rakat 8 i'aman
mot pe toine'en yni pe at ka'ap yt hewyry kuap
i rakat pote. 34 Mi'i hawyi to'e Peteru tope —
Mehi Eneia e Aiporekuat Iesui ti emopoi'dm na'yn
mehi e. Pyno epoi'dm no uhyt hawyi eti'okpo'i
ro e'yni hawyi ewyry ro e Peteru tope. Mio ta e
hawyi meremo ipoi'dm. 35 Kardpei tawa Irita pi-
aria i'ewyte Tawa Saruna piaria te'era'akasa Iesui
mimopoi'dm kape hawyi te'eruwemorem kahato
Aika'iwat kape. Te'eruwat ra'yn ta'atuetupanaria
kaipyi.

36 Mi'i hawyi tawa Iope pe wétup ok haryporia

Iesui miky'esat nug hat toine'en. Mi'i ti mana
Turaka e hap het rakat. Mi'i haryporia inug waku
kahato at ka'ap. Toi'atupowyro kahato miit'in
miwaure ko'i. Toi'atupoi hesy'at rakaria. Iwese
kahato hap toimoherep yne ihaky'e'l rakaria pe.
Toi'atupowyro hatek takaria. Tekare'en ahyt
toimd'é yt hekat i rakaria pe. Weétup het Tapita
i'atu'e Kereku pusu kuap haria. 37 Ma'ato meke-
wat e'at i'ahu kahato ra'yn hawyi mana Turaka
iku'uro ra'yn. Mi'i hawyi wétup ok tei i'okpuk
hawyi okipy ywaiti tote ta'atupag iku'uro rakat.
38 Mi'i hawyi Iesui potmu'eria tawa Iope totiaria
tikuap ta'yn Peteru ieine'en tawa Irita piat hap.
Tawa Irita yt pya hin i tawa Iope kaipyi toine'en.
Mi'i pote ipotmu'eria tipo'oro ihainia typy ok Pe-
teru kape kat hamo meremo. Ta'atupuéti hawyi—
To'iro tawa Iope kape meremo Peterui'atu'e. Mi'i
pote meremo toto ra'yn i'atuwywo. 32 Mi'i hawyi
put'ok'e ra'yn itote hawyi Peteru ta'atuera'am
okipy ywaitiat kape. Itote hiwu ko'i te'eruwak
kahato ta'atupowyro hat mana Tapita iku'uro hap
haty kahato i'atuete pote. Mi'i hawyi hiwu ko'i
timoherep Peteru pe iku'uro rakat minug sokpe
ko'i mana Tapita miium i'atuepiat sa'awy'iwuat
ko'i — Mimi i'atu'e mi'l t4 mana Tapita tum
tominug sokpe uruepe sa'awy'i uruehaky'e'i pote
i'atu'e ta'atuwak popuo. 40 Mi'i hawyi Peteru
to'e i'atuepe — Mana'in pywo ti rat atikuap ta'yn
e. Pyno uhehay teran Tupana wywo e. Pyno
ui'atoiat mesuwe porap'i e. Tuwat hiwu ko'i itote
pyi hawyi Peteru tuwepy'atutuk hawyi to'e —
Iesui e etimoieine'en i ro mana Tapita e. Mi'i
hawyi tuwemorem i'okpuk takat kape hawyi to'e

— Mana Tapita epoi'dm no gu'uro pyi e. Mi'i
hawyi mehit'e ra'yn mana Tapita hawyi teha'at
ra'yn Peteru kape. Mi'i hawyi mana Tapita tuwe-
‘dpe'ok'am na'yn te'yni pyi. 41 Mi'i hawyi Pe-
teru tat mana Tapita ipo ete hawyi toimopol'dm
na'yn he'yni pyi. Mi'i hawyi ta'am na'yn. Mi'i
hawyi Peteru ti'atukaykay imohey haria itotiaria
i'ewyte hiwu ko'l. Put'ok'i'atu'e hawyi toimoherep
mana Tapita i'atuepe. 42 Meiliran mekewat sehay
yne lope piaria tikuap Iesui piat mana Tapita
moieine'en pakupira'yn hap hawyitita'atumohey
kahato ra'yn Aipotypot Iesui. 43 Mi'i hawyi Peteru
topyhu'at pot'i tawa Iope pe towy'ok Simau yat pe
mekewat miat atuka'a hat yat pe toine'en.

Yne mesuwat atikuap hawyi atiwan mesuwe
uito Iruka.

10

1 Mekewat e'at pe toine'en tawa Sesareia pe
weétup ok surara'in akag Kuneriu e hap het rakat.
Typy'i kahato iwat hesurara'in ko'i. Mekewat
Itaria ywania esurara'in ko'i akag wo toine'en
tawa Sesareia pe. 2 Surara koro Kuneriu ti waku
hap nug kahato hat toine'en i'ewyte topy'a pywiat
Tupana mohey hat sese toine'en. Yne i'yat pi-
aria imépyt'in ihary'i Tupana mohey haria tukup-
te'en itote. Surara Kuneriu tim6'é kahato tekat
ko'i Iuteu ywania ihaky'e'i rakaria pe. Ihay ka-
hato at ka'ap Tupana wywo topy'a pyi mi'i miit.
3 Wétup e'at pe surara Kuneriu topotpap kahu
ra'yn hawyi watym'i kape ta'akasa ra'yn tomu-
'etu Tupana mipo'oro atipy kaipywiat hap kape.
Mi'i hawyi atipy kaipywiat sut hat to'e — Surara

Kuneriu ereine'en apo'e. 4 Mi'i pote Kuneriu
gyt'e hawyi teha'at kahato ra'yn Tupana mipo'oro
atipy kaipywiat kape hawyi toiwesat — Areine'en
meilpe Uika'iwat e. Kat e hap som Tupana tiky-
'esat atunug hap e. Mi'i pote mekewat atipy
kaipywiat tiwesat — Mehi e pywo ti rat ehay
tewawiat hap kape ti Tupana tuwehum kahato e.
I'ewyte emim@'é ihaky'e'irakaria powyro hap ko'i
Tupana mowepit kahato hap topyhu'at mehi e.
Tuwehum kahato tomdtypot hap eminug ko'i ete
mehie. 5 Mi'i tupono toiky'esat etipo'oro epotpo'o-
roria tawa Iope kape hap e. Mi'i totepyi toiky'esat
eti'atukaykay temiit'in Simau Peteru ewawi mehi
e. 6 Hemiit Peteru ti toine'en wétup ok Simau
yat pe y'y Ukyt Koro hy &épekiat ieine'en hat yat
pe e. Miat pe moka'd nug hat yat pe toine'en
mekewat y'y wato épekiat tote e. Pyno etikaykay

ro mekewat Peteru ewewawi mehi emu'e hamo
katupono Tupana tiky'esat etunug hap e atipy

piat surara akag Kuneriu pe. 7 Mio té to'e hawyi
ta'aipokira'yn atipy kape. Mi'i hawyi surara akag
Kuneriu tikaykay tuwewawi typy ok temiit'in sese
i'ewyte temiit sese surara kawiat Tupana mohey
kahato hat toikaykay. 8 Toi'atukaykay tuwewawi
temiit'in sese mye'ym ok hawyi toimoherep tomu-
'etu wuat 1'atuepe. Mi'i hawyi — Pyno miki-
'ite woroho'opo'oro tawa Iope kape mekewat Pe-
teru kat hamo e i'atuepe. 9 Ihot'ok hawyi tuwat
ra'yn Peteru kat hamo. Atposake porap turan
put'ok'i'atu'e ra'yn mekewat y'y wato €pekiat yt
pya hinimekewat Simdu yat ete. Mi'i turan Peteru
ta'am na'yn getap okipy ywaiti rakat rote Tupana
wywuat tehay hamo e. 10 Mi'i tote hesy'at kahato

Peteru tomi'u nug Simdu miat turan. Mi'i hawyi
tomu'etu wuat ewy ta'akasa. Mi'i turan teha'at
atipy kape. 11 Mi'i hawyi ta'akasa ika'a atipy pe
oken'ypy ewywuat. Mi'i puo mysop iwato rakat
ikytsig nakat ewywuat ta'akasa ika'a pyita'apyk yi
kape hap ta'akasa 4 haity i'apy etiat rakat ta'akasa.
12 Mi'i mysop kytsig muo Peteru ta'akasa kat ko'i
kat ko'i mi'u pu'i ko'i yt naku i to'ywania mi'u
wuat rakat kape ta'akasa. Moi ko'i Uruwu ko'i
ga'apy piat 1pyt etiat hewyry rakat ko'i yt naku i
Iuteuria mi'u wuat rakat ko'i kape ta'akasa tomu-
‘etu. 13T'ewyte toikuap sehay atipy kaipyi — Pe-
teru e epoi'dm no hawyi eti'atu'uka ro meiméwat

mi'u emi'u wo mehi e. Ehu'u ro uimiium emi'u
wuat mi'u pu'i e. 14 Ma'ato Peteru tiwesat — Yt

naku i rat mi'i ewywuat uimi'u pu'i Uika'iwat e
katupono meiméwat ipu'i yt naku i aimi'u wo aito
Iuteuria ywania pote Mehi e. Ta'i uimotag hap
upl mesup te yt kardpe i mi'i td meiméwat mi'u
pu'i ewywuat atu'u padi Uhyt e. Yt naku i mi'i
aimi'u wo e. 15 Mi'i hawyi toikuap pakup i sehay
atipy kaipywiat — Wai mio ta ere tei'o e katu-
pono kat ko'i kat ko'i pu'i Tupana ti'atumowaku
kahato mi'i pote waku kahato yne aimi'u wo e.
16 Mye'ym mo ta'akasa tomu'etu wuat ewywuat
hawyi ta'aipokira'yn mekewat sokpe kawiat miat
eiam. 17 Mi'i hawyi Peteru tuwanétup kahato —
Kat e hap som Tupana to'e teran uimu'etu e. Kat
ko'i som toimoherep teran uhepe e tuwepe tuwa-
nétup kahato hawe. Mi'i turan surara Kuneriu
mi'atupo'ororia wétup ywania put'ok'i'atu'e ra'yn
itote. Ma'ato mi'i ywania wywo yt kardpe i Iu-
teuria i'atuehay. 18 Mi'iria oken'ypyke pyi te'eru-

watka — Sim&u Peteru toine'en apo meitipe i'atu'e.
19 Mi'i turan Peteru tuwanétup tumu'etu wuat
kape hawyi Tupana Pad'adu to'e tope 20 — Pyno
ereto ro i'atuewawi e. Yt ereken'g tei'o i'atupupi
katupono uimipo'ororia yne meimuéwuaria e Tu-
pana Peteru pe. 21 Mi'i hawyi Peteru ta'apyk getap
okipy ywaitiat kaipyi yi kape. Mi'i hawyi to'e
I'atuepe — Uito ti meili eimikat e. Kat hamo uikat
eipe e i'atuepe. 22 Mi'i hawyi ta'atuwesat — Ta'i
uruka'iwat Kuneriu urupo'oro ewawi uhyti'atu'e.
Uruka'iwat ti 100 ok surara akag wo ieine'en hat
urupo'oro mehi i'atu'e. I'ewyte uru'akag ni Tu-
pana mohey kahato hat toine'en i'atu'e. Toimo-
typot Etupana yn i'atu'e. Waku kahato urupo'oro
hat. Hapyk yn nug wuat'i e'at piat hat uhyt i'atu'e.
Yne e'ywania Iuteuria uruetawa totiaria ikuap
uruka'iwat Kuneriu ewaku hap i'atu'e. Ga'atpo ti
Tupana Pa'au Wakuat ihay kahato uruka'iwat pe
— Etikaykay ro uhemiit Peteru e'yat kape endpin
hamo e uru'akag Kuneriu pe i'atu’'e. Mi'i pote
mesup ti urupo'oro ewawi toiky'esat ereto tewaw-
iat hap mehi i'atu'e Peteru pe. 23— Pyno meifipe
ro ehewdatym hawyi miiki'ite waku watuwat eika-
'iwat yat kape e. Pyno eiwehyt'ok to uhyt'i'in e Pe-
teru meimuéwat Itaria ywania pe. Ihot'ok hawyi
toto ra'yn Peteru i'atuupii'ewyte Iesui potmu'eria
tawa Iope piaria irania'in tuwat Peteru upi.

24 Weétup e'at pe tuwat hawyi put'ok'i'atu’e ra'yn
tawa Sesareia pe. Mi'i tote mehi Kuneriu hekatup
kahato ra'yn Peteru ihay kuap hamo. Mi'i pote
toi'atunug yne kahato to'ywot'in toty'in towyria'in
toi'atukaykay Peteru ehay kuap hamo to'yat kape.
25 Mi'i hawyi Peteru put'ok'e Kuneriu yat e'oken-

'ypyke hawyi meremo Kuneriu tuwepy'adtutuk
howa kape tepiat Peteru motypot hamo ma'ato
Peteru timopoi'dm ne'i. 26 Mi'i hawyi to'e — Wai
yt uimotypot tei'o Tupana ewy mehi kat pote uito
miit kawiat e'ewywuat e. 27 Mi'i hawyi i'yat pe
Peteru teke to'oehay to'oehay popuo. Mi'i hawyi
put'ok'i'atu'e ra'yn okipy koro tote hawyi Peteru
teha'at hawyi i'atu kahato miit'in tukupte'en itote
Itaria ywania. 28 Mi'i hawyi Peteru tuwépowat
I'atuewawi — Uhyt'i'in mana'in e yt naku 1 wyti
uruto Iuteu ywania irania'in ywania wywo to'oe-
waku i'atu'e ti urueko enoi haria uruepe e. Ha'a-
wytepyl mio t i'atu'e uruepe urumu'e haria are
wen ma'ato ga'atpo Tupana tomoherep uhepe
tehay sese mi'i hap ete. Mio ta to'e — Peteru e
yt etimohit rei'o wétup ywania e. Yt nakui ei'y-
wania yt ere tei'o irania'in ywania pe e uhepe e.
Yt Tupana mi'airoria ei'ywania yt ere tei'o wétup
ywania pe e Tupana uhepe e. 29Mi'i tupono ti ariot
meremo ehowawi mesup eimiky'esat ewy e. —
Yt naku i areto ei'yat kape yt are'e hin i uikaykay
haria pe e. Yt urueko ewy i pytkai ariot ra'yn
meh1'in mana'in e. Ma'ato kat hamo uikaykay hap
yt atikuap hin i te e. Pyno ewehenoi ro kan hamo
uikaykay meikowo hap e Peteru surara Kuneriu
ywania pe. 30 Mi'i hawyi Kuneriu tiwesat —
Mehi Peteru e ga'atpuo re ga'atpo watym'i uhehay
Tupana wywo meilipe ui'yat pe turan ara'akasa
weétup ok miit hesokpe mehit kahato rakat kape
e. 31 Mi'i miit to'e uhepe atipy kaipyi — Kuneriu
e Tupana tikuap kahato ra'yn ehay tewawiat hap
e. Ta'i Tupana tikuap ta'yn ihaky'e'i rakaria piat
ekare'en md'é hap mehi e. 32 Mi'i pote waku

etipo'oro emiit'in tawa Iope kape Tupana emiit
Simdau Peteru kat hamo e. Mi'i miit toine'en wétup
ok Simdu y'y wato hy @&pekiat ielne'en hat miat
pe moka'a hap nug hat yat pe e ti uhepe atipy
kaipywiat e. 33 Mi'i hawyi meremo worokaykay
uruewawi Tupana miky'esat ewy e. Pywo ti rat
waku kahato eriot hap mehi e. Mi'i pote ti urutu-
wa'atunug kahato meitipe mesup ehay kuap hamo
mehi e. I'ewyte ti uruikuap ta'yn Tupana toine'en
meilipe hap e. Mi'i pote ehenoi ro uruepe aikota
som yne yne imiky'esat ewywuat hap e surara
Kuneriu Peteru pe. 34 Mi'i hawyi Peteru to'e
tehay wo — Mehi'in mana'in e mesup ti atikuap
sese ra'yn Tupana wuat'i ywania ky'e hat koro
toine'en hap e. Ta'i toi'atuky'e wuat'i miit'in pai
e. Sa'awy'l uruto Iuteu ywania Tupana miky'e
ko'i tukupte'en hap kape yn arewanétup e ma'ato
koitywy atikuap ta'yn aikotd to'o'ewy'ewy toi'a-
tuky'e wuat'i pusu kuap haria topy'a pe uruky'e
hap ok td ne hap atikuap ta'yn e Peteru surara
Kuneriu Itaria ywania pe. 35 Ta'i Tupana tuwe-
hum kahato yne tama kaipywiaria tomohey haria
ete. Wakuap nug haria ete tuwehum hap atikuap
ta'yn e. 36 Mesup ta'yn Tupana tipo'oro ra'yn
uru'ywania pe temiit Iesui wuat'i ywania ehakye-
ra'at hanuat e Peteru. Koitywy ti Tupana Mipo'oro
topyhu'at aipu'ap Tupana kapiat hat e. Mesup
mio td e Tupana wuat'i pe — Koitywy waku ra'yn
eweid'é uhowawi katupono Uha'yru Iesui tunug
na'yn aiwo'opiat wo'owese hap e. Ta'i mesup
ti aiwo'oewaku hap tutunug na'yn e. Sa'awy'ite
tl uruepe Isareu ywania pe yn mio ta e ma'ato
mesup wuat'i ywania pe mio td e — Uhemiit Iesui

ti atunug na'yn Wuat'i Porekuaria Porekuat no
e Tupana wuat'i pusu kuap haria pe e Peteru.
37 Ta'i eweikuap ta'yn ni yne Iesui tawa Nasare
piatieine'en hat etiat e katupono sa'awy'i yne tawa
Iuteu kaipywiaria henoi kahato ra'yn heine'en i
hap ehepe e. Sa'awy'i ahet'ok hat Tuwau het'ok
Iesui. Mi'i hawyi Iesui ha'awynug na'yn topotpap
hap uruetama Karireia pe e. Mi'i hap etiat yne
eweikuap ta'yn e. 38 Mi'i tote sa'awy'i Tupana
tum na'yn yne tesaika hap. — En ni Uimi'airo
miit'in yne Ehakyera'at hanuat e. Mi'i pote woro-
moieine'en Uipd'du Wakuat no e Tupana sa'awy'i
Iesui tawa Nasare piat pe e. Mi'li hawyi hewyry
kahato urumu'e hamo urumoehdite hamo uruwo-
'‘oewaku hamo wakuap yn nug hamo ahiagnia

yne atusiu hamo katupono Tupana Pa'au Wakuat
toine'en iwywo uhyt'i'in mana'in e Peteru. 39 Iesui
tawa Nasare kaipywiat kape ti uruta'akasa kahato
ra'yn mana'in uhyt'i'in e. Pywo ti Mi'i Miit ehay
yne ti uruikuap ta'yn yi Iuteu piaria etama pe
tawa Ierusaré&i me hewyry hap upi e. Mi'i tote ti
ta'atu'auka sa'ag na'yn aria'yp posak ete Tupana
emiit e. Yt naku i kahato ti ta'atunug Uruwy pe
e. 40 Ma'ato miit'in mi'auka Tupana tomopoi dm
ira'yn gu'uro pyi pdi e. Ta'i mye 'ym e'at toine'en
gu'uro piat hawy1 tuwétem 1 ra'yn Ha'yru e. Ta'l
heremo kahato pai are katupono tuwétem gu'uro
pyl hawyi ti ipiit sese kape ara'akasa yne uito e
Peteru. 41 Mi'i Miit Iesui tuwemoherep uruepe e.
Uruta'akasa ra'yn urutoria yne imi'airo ko'i sese.
Ipiit sa’'awy'iwuat ihdite kahato i ra'yn e. Ma'ato ti
irania'in yt imohey i haria pe yt tuwemoherepie.
Mi'i pote yt yne i miit'in te'era’akasa Iesui tuwétem

hawyi ma'ato uruto ipotmu'eria sese uruta'akasa
kahato Iesui piit sese kape e. Urutenuk ta'yn
iwywo péi. Urutuwesapo'u ra'yn iwywo toine'en
i ra'yn hawyi pai e Peteru. 42 Mana'in mehi'in
mio td e Tupana ahepe mesup — Koitywy atimo-
pyhu'at Uha'yru wuat'i miit'in eropo’'ok hanuat e.
Uha'yru ewaku hap yn put'ok’'e uwe waku uwe
yt e hap enoi uhepiat hamo e. Uha'yru yn waku
wuat'i ywania pat'ok pat'ok hamo sio uhemiit sese
sio yt e hamo e. Katupono meiliran map haria
i'ewyte ihdite rakaria te'eropyhu'at Uha'yru po
puo irane uimohey haria sese sio yt hap enoi
hamo e Tupana e Peteru. Koitywy Tupana urupo-
'oro ehowawi mehi'in mana'in katupono toikuap
teran eipe Tosa'yru mohey haria wo sio yt hap.
Mi'i haype Tupana urupo'oro Tosa'yru moherep
uruehay wuat hamo ehowawi wétup ywania pe
e Peteru. 43 Mi'i pote yne tomohey haria minug
sa'ag ko'l toipuruk kuap ta'yn aikotd sa'awy'i-
wuaria Tupana ehay enoi haria mienoi ewy —
Atipo'oro aru Iesui Wuat'i Ywania Ehakyera'at
hanuati'atu'e hap ewy e Kuneriu'inme. 44Miotad e
Peteru turan Tupana P&'adu Wakuat put'ok’'e ra'yn
ikuap haria pe.

45 Mi'i hawyi ipotmu'eria Peteru wywo hewyry
rakaria Iuteu ywania te'eruwanétup kahato
hawyi — Pywo ti rat Tupana tum na'yn Top&'au
Wakuat surara Kuneriu ywania pe yt uru'ywania
hin i mi'iria pytkai i'atu'e te'eruwanétup hawe.
46 Tupana Pd'au Wakuat teke hawyi i'atuehay
weétup pusu puo. Wetup pusu puo ra'yn Tupana
Pa'du Wakuat kaipyi i'atuehay itotiaria. Mi'i
hawyi itotiaria timdtypot kahato ra'yn Tupana.

47 Mi'i hawyi Peteru to'e to'ywania Iuteuria pe
— Ewei'akasa ro aikotd mesup Tupana tum
na'yn Topd'du Wakuat Itaria ywania piat hap e
aikotd tutum ahepe sa'awy'iwuat hap ewy mehi'in
mana'in e. Mi'i tupono apo waku wati'atuset'ok
mi'iria y'y wo sio yt e Peteru to'ywania pe. Mi'i
hawyi — Waku i'atu'e. 48 Mi'i pote Peteru to'e
surara Kuneriu'in me — Mesup ta'yn waku
woroho'oset'ok Iesui set no uhyt'iin mana'in
e Peteru. Mi'i hawyi toi'atuset'ok Iesui mohey
haria. Mi'i hawyi i'atu'e Peteru pe — Eropyhu'at
ro meilipe uruwywo mehi mimii'atu'e. Mi'i hawyi
Peteru toine'en porap'i itote wétup ywania wywo.

Mi'i hap ewy Kuneriu'in te'eropyhu'at Iesui mo-
hey haria wo. Atiwan yne mi'i td etiat mesuwe
uito Iruka.

11

1Mi'i hawyi irania'in 12 ok takaria tikuap ta'yn
aikotd wétup ywania timohey Tupana ehay Peteru
weé pywiat hap. Mi'i hawyl meremo yne yi Iuteu
piaria Iesui mohey haria — Pywo ti rat mesup
ta'ynirania'in ywania— Uruimohey ehay Tupana
i'atu'e ai'ywania ewy i'atu'e to'ope. 2 Mi'i hawyi
ta'aipok Peteru tawa Ierusar€i kape yi Sesareia
kaipyi hawyi irania'in Iesui mohey haria Iuteu
ywaniaria sese i'atupy'ahak Peteru ete katupono
toi'atumu'e ra'yn irania'in ywania pote. 3 Put'ok'e
Peteru hawyi ta'atuewdi kahato — Kat pote som
ewyry irania'in ywania wywo uhyti'atu'e. I'ewyte
kat hamo erenuk wétup ywania wywo uhyti'atu'e
Peteru pe. 4 Mi'i hawyi Peteru henoi kahato

tewyry yne ra'yn hap i'atuepe. > Mio td e toi'atu-
wesat — Uhyt'i'in mana'in waku kahato Tupana
katupono tawa Iope pe toimoherep uhepe tehay.
Ga'atpo areine'en tawa lope piat turan areto uhe-
hay Tupana wywuat hamo e. Mi'li hawyi itote
herewe kahato ara'akasa uimu'etu atipy kaipy-
wiat sokpe iwato rakat kawiat heiam 4 haity hépe
etiat rakat. Mi1 ta'apyk uhowawi atipy ka1py1
saity ko'i upi. Mi'i hap kape ara'akasa uimu'etu.
6 Mi'i hawyi araha'at hawyi ara'akasa mekewat
mysop puo miat topyt wuat hewyryrakatko'i. Mi'i
ko'i yt naku i yne aimi'u wo aito Iuteu ywania
pote. Mi'i hap ko'i kape ara'akasa. Araha'at hawyi
itote moi ko'l i'ewyte weita ko'i hawyi uruwu ko'i
yt naku i aimi'u wuat rakat ko'i kape ara'akasa.
7Mi'i hawyi atikuap sehay — Peteru e epoi'dm no
hawyi eti'atu'uka ro emi'u wo uimiium ko'i hawyi
etu'u ro e. 8 Mi'i hawyi atiwesat — Uika'iwat
yt naku 1 atu'u mi'i ko'i are katupono yt naku i
watu'u mi'i aito Iuteu ywania pote e. Yt atiky'esat
hin i mi'u pu'i meimuéwat ko'l Uika'iwat are itote
uimu'etu. Ta'l yt kardpe i mi'u pu'i yt naku i
rakat mi'i atopag uiwé pe are uimu'etu e Peteru.
9Mi'i hawyi to'e i uhepe ywaiti pyi sehay — Waku
emi'u wo e Tupana epe pote waku etu'u mehi
e uhepe e. Yt mi'u i yt ere tei'o Tupana mimo-
waku ko'l kape e katupono toi'atumowaku ra'yn
meimuéwat ko'i e. 10 Mi'i ewywuat ti ara'akasa
mye'ym mo herewe uimu'etu hawyi te'era'aipok
ira'yn miat sa'ag ko'l yt ai'ywania mi'u ewy hin i
ko'i e. 11 Uimu'etu tokosap hawyi meremo ara‘a-
kasa mye'ym ok miit kape oken'ypy tote put'ok'i-
'atu’e Simdu yat pe yi Sesareia kaipywiaria surara

akag Kuneriu mi'atupo'oro ko'i uhowawi e. 12 Mi'i
hawyi Tupana P&'au to'e uhepe uipy'a pe — Ereto
ro i'atuwywo Peteru e. Yt ereken'é tei'o i'atupupi
e. Yt ere'e tei'o epy'a pe — Yt naku i areto wétup
ywania wywo yt ere tei'o. Mi'i hawyi areto meke-
wat wétup ywania wywo. I'ewyte lesui mohey
haria itotiaria tipo'oro 6 ok ai'ywania uheywyt'in
uhupi. Mi'i hawyi meiliran put'ok'uruto'e tawa
Sesareia pe e Peteru. 13 Mi'i hawyi Kuneriu henoi
ra'yn aikotd atipy kaipywiat henoi tepiat hap —
Etikaykay ro tawa Iope piat Simau Peteru e hap.
14 Mi'i ti aru henoi ehepe Ehehakyera'at hat etiat
I'ewyte emépyt'in me hawyi e'yat piaria pe tohenoi
Ehehakyera'at hanuat etiat e Kuneriu uhepe atipy
kapywiat henoi tepiat hap etiat. 15 Mi'i hawyi
itote ati'atumu'e surara Kuneriu ywania turan
Tupana P&'du put'ok'e kahato i'atuewawi hawyi
teke i'atupiit puo i'atupy'a puo aikotd sa'awy'i
ahowawi put'ok'e hap ewy aikota sa'awy'iwuat
aito Iuteuria kapiat hap ewy put'ok'e to'ewy Tu-
pana Pa'au meimuéwat wétup ywania puo e. 16 Mi'i
hawyimi'ihap kape ara'akasa hawyi atikuap mer-
emo Aika'iwat Iesui mienoi sa'awy'iwuat aikota
hap e mio td e — Iuwau ni ehet'ok y'y wo mesup
e. Ma'ato meiliran wyti aru Tupana ra'yn ehet'ok
Topd'du Wakuat no ra'yn e hap atikuap i ra'yn
e Peteru. 17 Aikotd ai'ywania pe Topa'du tutum
hap ewy te ti mi'iria ywania pe tutum na'yn
Topd'du Wakuat péi e. Ta'atumohey ra'yn Aipo-
rekuat Aika'iwat Iesui hawyi tutum na'yn Topa'au
i'atuepe e. Mi'i tupono ti yt naku i aipyhyp ne'i
Tupana miium i'atuepiat e Peteru Iesui mohey
haria Iuteu ywania pe.

18 Ta'atukuap ta'yn Peteru mienoi hawyi i'atu-
po'inik ta'yn. Mi'i hawyi te'ero’e — Waku kahato
En Tupana i'atu'e katupono etum na'yn eieine'en
hap wuat'i e'at piat wétup ywania pe i'atu'e. Yt
uruepe yn i katupono wétup ywania i'ewyte eti'a-
tumorem na'yn yt naku i hap kaipyi i'atu'e Iuteu
ywania Tupana pe.

19 Sa'awy'i mekewat Etewau auka hap e'at pe
mekewat Iesui mohey haria ho'opot kahato hap
e'at sa'awy'l miit'in Iesui mohey haria te'eropopy
kahato ta'atu'atu'uka hap pupi. Tuwat tuwat ka-
hato kat etawa kat etawa kape te'eruwesytpok ka-
hato wuat'i tama kape. Irania'in tuwat yi ywypyi'a
y'y wato py'asetpiat Sipiri kape. Irania'in tuwat
tawa Antiokia kape. Irania'in tuwat tama Wenisia
kape. Put'okta’atu'e hawyi ta'atuhytpok kahato
sehay wakuat Iesui etiat aikope aikope tuwat
tuwat hap upi wen ma'ato irania'in ywania ito-
tiaria pe yt ta'atuhenoi hin i. Ta'atu'ywania Iuteu
ywania pe yn ta'atuhenoi Iesui etiat — Yt naku i
wati'atumu'e irania'in ywania i'atu'e to'ope sa'a-
wy'i pote e. 20 Ma'ato wétup e'at pe Iesui mohey
haria tawa Sirene piaria i'ewyte yi a Sipiri totiaria
tuwat kahato tawa Antiokia kape. Put'ok'i'atu'e
hawyi ta'atuhenoi ra'yn Kereku pusu kuap haria
pe — Iesui ti Tupana Mipo'oro Aiporekuat nuat
sese i'atu'e. 21 Mi'i hawyi Aika'iwat Iesui ti'atu-
powyro kahato tuwemoherep hamuat hap ete.
Mi'i tupono ti Kereku ywania pusu kuap haria
te'eruwemorem kahato ra'yn Ahehakyera'at hat
Iesui kape. Mi'li hawyi typy'i kahato ra'yn imo-
hey pakup i haria wétup ywania Kereku pusu
kuap haria tukupte'en tawa Antiokia pe. 22 Mi'i

hawyi Ierusaréi miaria Iesui mohey haria tikuap
ta'yn aikotd Kereku ywania i ra'yn Iesui mohey
hap. Mi'i hawyi mehi Pandpe ta'atupo'oro tawa
Antiokia kape. 23 Put'okto'e hawyi iwepit ka-
hato topyhu'at — Ta'i Tupana ti'atuky'e kahato
mesuwat ywania aikotd toi'atuky'e uru'ywania
hap ewy kahato e Pandpe tuwepe — Ta'i tutum
ne'en ne'l Topd'du mesuwat wétup ywania pe
aikota tutum uru'ywania piat pe hap ewy te e
to'ywania Iuteu pe. Mi'ihawyito'e Tupana pe haty
wo — Waku kahato ti rat En Tupana e. Pywo ti
rat yt uwe i po'og hegyi'at rakat ekai Tupana e
Pandpe. Mi'i hawyi Pandpe topyhu'at pot'i tawa
Antiokia pe hawyi toi'atundpin kahato Iesui mo-
hey haria ipakup takaria — Mehi'in mana'in e
eweimohey ro eiku'uro hap kape Aipotypot Iesui
eipy'apee. Yteiwemati tei'o Aika'iwat ehay pupie
Kereku pusu kuap haria pe. 24Mi'i hawyi itotiaria
i'atupap kahato Iesui upi. Katupono te'era'akasa
ra'yn aikotd Tupana Pa'au toine'en kahato uhyt
Pandpe ete hap e. Mi'i pote — Waku kahato
rakat ti aiwy Pandpe i'atu'e. Ta'i toimohey ka-
hato Iesui i'atu'e. Mi'i pote te'eruwehik kahato
Pandpe mienoi ete Iesui etiat. Ta'i tawa Antiokia
piaria ahyt timohey Iesui itote. 25 Mi'i pote mehi
Pandpe toto meremo ra'yn tawa Tasu kape towy
Sauru kat hamo. 26 Toipuéti hawyi totioto towy
tawa Antiokia kape miit'in mu'e hamo iwywo.
Mi'i hawyi itote wétup i'aman motpe tukupte'en
miit'in atumu'e Iesui etiat haype. Mi'i hawyi Iesui
mohey pakupiharia te'eruwa'atunug kahato itote
hawyimehiPandpe mehiSauru ti'atunépin kahato
Iesui mienoi nug hamuat hap ete.

Mi'i hawyi tawa Antiokia piaria Iesui mohey
haria ti'atumu'e kahato irania'in itotiaria — Iesui
ti Tupana Mipo'oro sese Aipotypot nuat i'atu'e.
Mi'i pote — Ta'i Iesui mohey haria ti Ta'atuka'iwat
Iesui ewywuat kahato tukupte'en i'atu'e tawa An-
tiokia piaria Mi'i hawyi — Pyno waku wétup set
wywo urui'atuset'ok e1pe 'atu’e. Pyno ehet pakup
ti Tupana Mipo'oro ko'i i'atu'e Iesui mohey haria
pe.

27 Mi'i hawyi mekewat e'at pe tuwat tawa An-
tiokia kape tawa lerusaréi kaipyi Tupana ehay
moherep haria. 28 Wétup ok Tupana ehay mo-
herep hat ti mehi Akapu. Mi'i ti'atumu'e ka-
hato itotiaria — Pywo ti rat meitfiran irane ti yt
kat 1 hin i hamuat i'aman yne mesuwat yi tote
toine'en e. Mi'i hawyi ti aru mikoi ko'i topap
kahato hawyi yt kat hin i1 eimi'u topyhu'at aru e
Tupana uhepe e Akapu. Mi'i hap ewy topyhu'at
kahato aikotd to'e hap ewy mekewat morekuat
Kautiu topyhu'at morekuat pakup mo hap e'at
pe ikahuro ra'yn i'aman yne yi wato hap ok ta.
29 Mi'i pote Iesui potmu'eria tawa Antiokia piaria
te'ero'e to'ope — Yt naku i aiwyria'in Iesui mohey
haria yi Iuteu totiaria topap yne yt kat i i'atu-
mi'u pote i'atu'e. Pyno waku wati'atunug kahato
ahe'u'i i'ewyte ahekare'en ko'l hawyi waku wati-
mo'é ahekat Iesui mohey haria tawa Iuteu ywania
ihaky'e'i poity'i rakaria pe i'atu'e. 30 Mi'i hawyi
ta'atu'atunug na‘yn ta'atuekat ta'atue'u'l hawyi
ta'atupo'oro ra'yn Ierusaréi kape. — Mehi Pandpe

mehi Sauru waku kahato eheroto mesuwat uru-
miium Iesui mohey haria Ierusaréi miaria kape

katupono eiperia ti uru'apykok haria sese i'atu'e.

Mi'i hawyi ta'atu'atupo’oro ra'yn mekewat ta'a-
tumiium Iesui mohey haria akag ko'i kape tawa
Ierusaréi kape yara puo mehi Pandpe mehi Sauru
upi.

Mi'i hawyi ahenoi mesuwe uimiwan me uito
Iruka.

12

1 Mi'i hawyi mekewat e'at pe morekuat Eroti
tipo'oro temiit'in surara'inIesuimohey haria akag
ko'i pog towo'opyhik hawe. 2 Mi'i hawyi tesura-
ra'in toi'atupo'oro wétup ok Iesui potmu'e auka
hamo Iuwéau eyke'et Tiaku auka hamo. Ta'atu-
puéti hawyi ta'atu'auka ra'yn kyse'yp mo. 3 Mi'i
hawyi [uteuria tikuap Tiaku auka hap hawyi te'e-
ruwehum morekuat ete ta'atumiky'esat ewy ka-
hato tutunug pote. Mi'i hawyi morekuat tipy-
hik ta'yn Peteru mekewat man teneg u hap e'at
pe Iuteuria mowepit hamo. Totat hawyi toipun
na'yn ipyhik hawe. 4 Mi'i hawyi 16 surara'in
toiporokpun i'apykok hamo. Yt toiky'esat i Pe-
teru tuwétem hap haype. — Ienuk hap ikahuro
ra'yn hawyi ti aru aterut Peteru meilipe miit'in
tokpe miit'in mikyry'i hamo e tuwanétup hawe
morekuat. > Mi'i tupono po'og toimoheg Peteru
ma'ato Iesui mohey haria Peteru wyria'in hétup
haty wo Tupana pe ipowyro hamo. 6— Pyno miiki-
'ite waku Peteru tut uhowawi e morekuat Eroti
tuwanétup hawe. Ma'ato iheg me Peteru toket ne'i

surara'in typy ok po pe kokai kokai haity ipo ete
surara'in po pe. I'ewyte surara'in oken'ypy hik
haria tukupte'en. 7 Mi'i turan Tupana mipo'oro
atipy kaipywiat put'ok'e oken'ypyke. Mi'i hawyi

hétyhot ra'yn itote. Mi'i hawyi Peteru toipetek
hawe toihymut — Epol'dm merep to uhyt e. Mi'i
hawyi ipol'dm na'yn hawyli mekewat ipo etiat
haity porop'e ra'yn. 8 Mi'i hawyi to'e i Peteru pe
— Ewo'okytyt hap po'i ro erepysokpe pag no e.
Mi'i hawyi meremo tuwepysokpe pag. — Etopag
no ekamisa wato e. Mi'i hawyi to'iro uhupi uhyt
e. 9 Mi'i hawyi toto atipy piat ewat'ymo Peteru.
Mi'i hawyi — Ta'i uimu'etu apo pdi e sio herewe
e. Ta'l uimu'e poity'i kahato apo péi sio yt e.
10 Mi'i hawyi typy ok surara sakpo tokosap hawyi
oken'ypy wato asu kawiat iheg nakat kape tuwat.
Mi'i ti tuwewi ra'yn tuwe'okenhyp'ok. Mi'l hawyi
tuwend'é. Mi'i hawyi tawa puat rote hendtem hat
meremo yt tuwekuap i ra'yn. 11 Mi'i hawyi tawa
pu'ap tote tuweran hawyi Peteru ete hot'ok'e i
ra'yn. Mi'i hawyi to'e tuwepe — Ta'i yt uimu'etu
hin i rasig pai e. Koitywy wyti atikuap kahato
ra'yn morekuat Eroti po pywiat Uika'iwat piat
uhendtem hap pdi e. Ta'i mekewat atipy piat
mipo'oro wytiiheg nakat wo'opyhyp hap pyi uipo-
rendtem na'yn e. Katupono toi ra'yn mu'ap Iuteu
ywania piat ui'auka irane turan e Peteru tuwa-
nétup hawe. 12 Hot'ok'e kahato hawyi toto ra'yn
Iuwéu Maku ty yat kape ra'yn. Mi'i turan itotiaria
te'eruwa'atunug kahato ta'atuhé&tup ka'ap Peteru
powyro Tupana piat hamo. 13 Mi'i turan Peteru
kurara okenhyp toi'ahyk ahyk. Mi'i pote mio apo
uwe i'atu'e hawyi toto i'atueropat hat mana Hote
oken'ypy kape ikuap hamo. 14 Mi'i hawyi ihay
ete toikuap. Mi'i hawyi ta'aipok meremo irania'in
kape henoi hamo. Tuwehum moity'i haype yt
toho'ookenhyp'ok rokiré i ta'aipok. 15 Mi'i hawyi

tohenoi — Peteru ra'yn iué tut oken' ypyke ra'yn

e. Ma'ato — Heso i aimoweuka'i rat i'atu'e. Mi'i
hawyi mana Hote — wao rat yt uheso i rat e.

— Yt Peteru i i'atu'e ma'ato iwat ipowyro hat
atipy kaipywiat i'atu'e. 16 Ma'ato ipuehay i ra'yn
okenhyp ete. Mi'i hawyi ta'atu'okenhyp'ok. Mi'i
hawyi — Peteru ti sio i'atu'e ra'yn. Mi'i hawyi
te'eruwanétup kahato. 17 I'atuehay pirik pote
topo wo — Eipo'inik to e. Waku hawyi tohenoi
I'atuepe aikotd me Toka'iwat piat tendtem iheg
mywiat hap — Pyno mesuwat ewehenoi uiwy
Tiaku uheywyt'in lesui upiaria pe e. Mi'i hawyi
toto ra'yn weétup tawa kape i ra'yn. 18 Mi'i pytkai
he'ihot'ok hawyi tu'uka ra'yn Peteru pyhik haria
haipe kai to'ope — Aikope som Peteru ta'atu'e
hawyi. 19 Mi'i turan Eroti tikuap Peteru yt uwe i
ra'yn hap. Mi'i hawyi temiit'in toi'atupo'oro ikat
hamo. Ma'ato yt toipuéti i hawyi i'apykok haria
toi'atukaykay. Mi'i hawyi toi'atu’'apo — Kat pote
topopy hap kuap hamo. Mi'ihawyi Eroti ti'atu'uka
'apykok haria surara'in yne. Miihawyi morekuat
Eroti toto tama Iuteu pyi tawa Sesareia kape. Mi'i
tote ra'yn topyhu'at. 20 Mi'i hawyi Eroti haiwot
kahato tawa Sitdu piaria ete. I'ewyte tawa Tiru
piaria ete. Toipyhyp teran na'yn mu'ap kare'en
erut i'atuewawiat hap. Mi'l pote td'é td'é Eroti
kape imowepit hamo. Mi'i hawyi morekuat emiit
Paraitu e hap mekewat morekuat yat koro eropat
hat kape tuwat sa'awy'i imowepit hamo. Paraitu
waku e hawyi tuwat morekuat Eroti kape imope-
rup i hamo — Waku ti eti'atuky'e Tiru'in Sitdu'in
I'atu'e katupono i'atumi'u ko'l tut morekuat Eroti
po pyi. 21 Mi'i pote te'eruwa'atunug yne ra'yn tu'i-

saria. Mi'1hawyi Eroti ta'atukaykay sehay wakuat
nug hamo. Wo'owese hap ta'atuky'esat ikaipyi.
Mi'i hawyi tut ra'yn morekuat esokpe ikahu rakat
puo. Mi'i hawyi ta'apyk i'atupy'asetpe morekuat
amyap tote. 22 Mi'i hawyi tutumig to'oehay wo
itote. Mi'i waku hawyi— Ewat ehay wyti yt miit'in
ehay ewy i ra'yn. Tupana ehay ewy ra'yn i'atu'e
ta'atuehay wo. Mi'i hap po'og imiky'esat ewy.
23'Wdi yt e hin i. Po'og tomohey hap yn toiky'esat
Tupana kai. Mi'i hawyli meremo atipy kaipy-
wiat Tupana mipo'oro ti'ahyk. Mi'i hawyi ipyhu
tek'e ra'yn ut piat to'u pote. 24 Mi'i hawyi Iesui
mohey haria ti'atumu'e kahato Tupana ehay wo.
Mi'i hawyi tukupte'en na'yn itote imohey pakup
i haria. 25 Mi'i hawyi mehi Pandpe Sauru wywo
ta'atumo'é yne ra'yn mekewat kare'en ihaky'e'i
rakaria pe Ierusaréi me. Mi'i hawyi itote pyi ta'a-
{(uerut kurum iwasu Iuwau Maku tawa Antiokia
ape.
Mi'i td hap ewy are uito Iruka.

13

1 Mi'i hawyi tawa Antiokia pe tukupte'en Iesui
mohey haria. I'ewyte i'atumu'e haria Tupana
ehay wuat ihay rakaria tukupte'en. W&tup ok
mehi Pandpe hawyi wétup ok Simedu i'atuwé-
powat Tapail'd i'atu'e hap. W&étup Irusiu tawa
Sirene kaipywiat. W&étup ok Mana'€ morekuat
Eroti ty mépyt wat'yp'i hawyi wétup ok Pauru
mekewat sa'awy'i lesui mohey haria auka hat mi'i
hawyi toran na'yn itotiaria atumu'e haria. 2 Mi'i
hawyi wétup e'at pe yt kat i mi'u ta'atuky'esat.
Ta'atuehay Tupana wywuat hap yn ta'atuky'esat.

Mi'i hawyi mekewat e'at pe Tupana Pa'du wakuat
to'e i'atuepe — Ewetum no uhepe Pandpe Pauru
e. Ati'atupo’oro mono miit'in atumu'e hamo pya
wuaria kape. Aikotd sa'awy'l ahenoi i'atuepe
hap ewy te ti atiky'esat mesup e Tupana Iesui
mohey haria pe. 3 Mi'i hawyi yt kat i ta'atu'u
hawyi te'ereponug mehi Pandpe Pauru ete. Mi'i
hawyi ta'atuh&tup Tupana kape i'atuwat hamo.
4Mi'i hawyi Pandpe Pauru wywo tuwat ra'yn tawa
Sereusia kape Tupana Pa'au miky'esat ewy. Mi'i
tote tuwehyt'ok yara wato pe ra'yn tawa Sipiri
kape y'y to'oran miat yi kape. Ma'ato luwau Maku
mekewat Tupana ehay wan nug hat ta'atuereto
ta'atupowyro hamo. Mi'i hawyi Sereusia tote
tuwehyt'ok ta'yn yara wato pe tawa Sipiri kapiat
tuwat hamo y'y to'oran miat yi kape. > Mi'i hawyi
put'ok'i'atu'e tawa Saramina pe. Mi'i tote tuwat
Tupana motypot yat kape Iuteuria wanuat Tupana
ehay moherep hamo. I'ewyte Maku toine'en i'atu-
powyro hamo. ¢ Mi'i hawyi ikohyewyry ra'yn
yne tawa ko'l upi y'y to'oran miat yi sakpo tuwat
yi upi. Mi'l hawyi put'ok'i'atu'e tawa Pawu pe.
Itote ta'atupuéti wétup ok Iuteu Iesui ran e hap
het rakat. Mi'i ti paini kahato i'atu'e. — Uito ti
Tupana ehay enoi hat e hat ma'ato heso rakat.
Toimoherep kahato topo wo ma'ato yt pywo piat
i. Erima i'atu'e te'eruwépowat. Paini sese i'atu'e.
7 Itotiat yi porekuat ti Sesiu Pauru e hap toine'en.
Mi'i e paini ti Iesui ran e hap morekuat pohag
nug hat. Itotiaria aiporekuat wyti tuwe'eg moity'i
I'atu’e. Mi'i hawyi put'ok'e itote hawyi morekuat
tikaykay — Atiky'esat kahato ti atikuap Tupana
ehay hap uhyt'i'in e Pandpe Pauru pe. Ma'ato paini



IESUI SAIPEPIARIA MINUG KO'T 13:8IxxxiIESUI SAIPEPIARIA MINUGKO'113:16

to'e morekuat pe. 8 — Yt rei'o yt etikuap tei'o
mekewat sehay lesui etiat katupono yt toiky'esat
i morekuat tomohey Iesui hap e. 92 Mi'i hawyi
Pauru teha'at howawi paini kape haty wo Tupana
Pa'du esaika hap wywo. Mi'i hawyi to'e paini pe.
10— En wyti miit'in atuma'at kahato hat e. Ahiag
sa'yru ti en e. Eso kahato ti en yne wakuaria
ewanikap ti en e. Kardpel put'ok'e miit'in eti'atu-
pyhyp kahato Tupana kapiat hamuat e. 11 Mi'i
pote ti atipo'oro Tupana po eha pysasep hamo e.
Mio wyti aru yt era'akasa i at e Pauru paini pe.
Mi'i hawyl meremo ihapytig sasep hap put'ok'e
paini ete. Mi'i hawyi to'e — Iypyryp ta'yn uhete
ui'ykesat ro eipe e. 12 Mi'i pote morekuat ta'akasa
hawyituwanétup kahato — Tupana mienoirat he-
saika kahato rat pdi e. Mi'i hawyi toimohey ra'yn
Iesui. 13 Mi'i hawyi tuwat ra'yn Pauru towyria'in
nywo tawa Pawu pyi yi Pawiria kape yara wato
puo. Mi'i hawyi put'ok'i'atu'e ra'yn tawa Peke
pe. Mi'i hawyi put'okta'atu'e hawyi ITuwadu Maku
tohok'iwat ra'yn Ierusaréi kape. 14 Mi'i hawyi
Pauru i'ewyte Pandpe tuwat i ra'yn tawa Pisitia
kape tawa Antiokia kape ikohyewyry miit'in mu'e
Iesui etiat hamo. Put'okta'atu'e hawyi Sapatu e'at
pe tuwehyt'ok mekewat Iuteu ywania wo'omu'e
hawe. Mi'i tote te'era'apyk Tupana motypot hamo.
15 Mi'i tote mekewat Tupana yat piat miit'in akag
tomowé&pap Musei wo'ondpin yianmiat Tupana
mienoi toimowépap. Mi'i hawyi toi'atukaykay
Pauru'in — Uiwyria'in ewei'atupo’'oro ro wétup ok
eipy'asetpiat urumu'e Tupana ehay wuat hamo e
Pauru'in me. 16 Mi'i hawyi Pauru ipoi'am hawyi
topoha hawyi to'e — Thot'ok ui'ywania e. Pyno

aito Isareu ywania Tupana motypot haria. Mi'l
pote eweikuap to uimienoi Tupana ehay uhyt'i'in
e. Aikotd Aha'ase'i'in tukupte'en sa'awy'iwuaria
hap ti ahenoi hamuat ehepe e. 17 Tupana sese
ti'airo aha'ase'i Isareu. Toi'airo hawyi ti toimo-
wato hemiariru aitoria e. Ta'i Tupana ti tuwehum
kahato ai'ywania ete e. Ta'i sa'awy'ite ti Esitu'in
po pe watukupte'en ma'ato ti Tupana ahera'aipok
tesaika hamo wanikaptia po pyi uhyt'i'in e. 18 Mi'i
hawyi 40 anu ti tukupte'en ai'ywania yahig wato
tote tama Kand'a kape i'atukohyewyry e Pauru.
19 Mi'i hawyi 7 ywania Tupana timoma hawyi
tutum i'atue'yi Kanad'a ahepe e. 20 Mi'i hawyi ti
itote watukupte'en mot'i kahato 450 anu itote.
Mi'i hawyi Tupana tum ahepe temiit'in aindpin
hanuaria. Ta'i Tupana ehay moherep hat Samueu
kape tukupte'en aindpin hanuaria Tupana miium
e Pauru. 21 Mi'i hawyi aha'ase'i'in hétup Tupana
pe ta'atuporekuat nuat. Mi'i hawyi Kisi sa'yru
Sa'uru tutum i'atuepe ase'i Pesami emiariru mi'i.
Mi'i hawyi 40 anu toine'en itote morekuat no e.
22 Mi'i hawyi Tupana tihep Sa'uru hawyi Tawi
i ra'yn toimoherep ai'ywania porekuat no sa‘a-
wy'l. Mi'l hawyi Tupana to'e miit'in me Tawi
etiat — Uimipuéti wakuat ti Iuse sa'yru Tawi
e. Mi'i ti uimiky'esat ewywuat nug hat e miit'in
me. Mi'i ti uipy'a ewywuat e Tupana Tawi etiat.

23 Ta'l morekuat Tawi emiariru emiariru ti Tu-
pana tomoherep Isareu ywania pe Ahehakyera'at

hanuat e. Tawi kaipywiat wyti Iesui e Pauru.
Aikota yianme to'e Tupana mi'i hap ewy mesup
tutunug e. 24 Sa'awy'ite luwau henoi ahepe — Ta'i
ewei'atoiat ro yt nakuap 1 eiminug hap ko'i hawyi

ewei'aipok to Tupana kape. Mi'i waku hawyi ti
aruworoho'oset'ok e ahepe. 25Mi'i hawyi ti [luwau
mienoi upi te'eropyhu'at porap'i. Mi'i hawyi to'e
— Uhyt'i'in uito ti yt eimiekatup i te katupono ti
weétup ok tut irane uhaipe pe po'og wuat uikawiat
waku rakat e. Pywo ti rat uhewaku hap yt put'ok’e
hin i Mi'i Miit py sokpe saity pok hamo e. Mi'i ti
eimiekatup e luwadu Wo'oset'ok hat. 26 Mehi'in ta'i
aito ti Apardu emiariru'in e. I'ewyte ai'ywania pe
ran tukupte'en meitipe Tupana pupiat gen'é haria.
Ta'i ahepe ti Tupana tipo'oro tehay ahehakyera'at
hamo e Pauru Tupana motypot yat piaria pe. 27 Ta'i
tawa Ierusaréi miaria akag ko'i i'ewyte yt ikuap i
mekewat wakuat Miit. Ta'i yne Sapatu e'at pe ta'a-
tumoweépap yianmiat Iesui ieine'en hamuat hap
etiat ma'ato yt ta'atumohey i put'ok'e hawyi. Yt
ta'atukuap i Mi'i hawyi ta'atuhekatup aikotd miat
i'aparap hap i'auka hamo ma'ato yt toi'aparap hin
i e. 28 Mi'i hawyi morekuat Piratu po pe ra'yn
ta'atupag i'auka hamo yt kat e hin i pytkai e.
29 Ta'atunug yne aikotd yianmiat mienoi ewy. Mi'i
hawyi ta'atumo'apyk ta'yn aria'yp posak ete pyi
ipiit iku'uro hawyi. Mi'i hawyi ta'atusyp nu ka'a
pe e. 30 Mi'i hawyi ti ma'ato Tupana tomoherep
pakup'i gu'uro pyi i'atumisyp e. 31 Mi'i hawyi
toine'en mot'i 1 ra'yn towyria'in Karireia piaria
wywo lerusaréi me. Mi'iria ti mesup tukupte'en
Iesui ieine'en i hap enoi haria e Pauru. 32 Uruto
ti i'ewyte henoi haria te e. Yt heso hin i ti Tu-
pana sa'awy'i ai'ywania pe. Aikota sa'awy'ite Tu-
pana to'e mi'i hap ewy ti mesup tutunug na'yn
e. 33 Sa'awy'ite Tawi to'e tomiwan me tuwepy

puo Tupana to'e — En ni Uha'yru sese e. Pyno
woromoieine'en pakup i aru e Tupana Iesui etiat
Tawi tuwepy hawe mekewat Saumu 2.7 pe. Pyno
aikotd sa'awy'i to'e hap ewy ti mesup toimoherep
ta'yn Tosa'yru pdi e Pauru itotiaria pe. 34I'ewyte ti
mekewat Tawi wepy hawe aikotd morekuat Tawi
pe Tupana to'e hap ewy te ti mesup ti totidtem i
ra'yn gu'uro pyi Aipotypot Iesui e. Ipiit yt nem
1 tuwétem na'yn gu'uro pyi e. Pyno ti aikotd Tu-
pana to'e sa'awy'i Isaia 55.3 pe hap ewy ti ra'yn
mesup tutunug e. 35 Pyno ti Iesui piit yt i'okpuk
hin 1 are aikotd Tupana to'e Tawi wepy hawe
miwan miat hap ewy — Yt kardpe 1 aru Uha'yru
sese nem rakano ne'i topyhu'at to'e hap ewy e
Tawi wepy hawe Saumu 16.10 pe. 36 Yt morekuat
Tawi etiat i mio td e ma'ato Tupana ihay Tosa'yru
sese etiat mekewat morekuat Tawi saipepiat sese
wuat etiat ihay are katupono mekewat aiporekuat
sa'awy'iwuat Tawi iku'uro ra'yn hawyi ta'atusyp
i'ywot'in syp hawe hawyi ikag ko'i heremo te itote
e. Tupana ihay wétup ok etiat Tosa'yru Iesui etiat
ihay yianmete e. 37 Mi'i Miit ti Tupana tihymut
ra'yn gu'uro pyi e. Yt nem hin i ipiit e Pauru.
38 Uiwyria'in Musei wdi'e hap ti waku kahato wen
ma'ato ti yt aimohapyk kuap i Tupana wywo e.
39 Pywo pe ti rat are'e uiwyria'in mekewat Miit
sese yt nem 1 rakat yn ni wyti aimohdpyk kuap
Tupana wywo e. Imohey haria toi'atumohapyk
kuap tuwewawi e Pauru. 40 Sa'awy'iwuat Tupana
ehay enoi hat to'e mio td e — Eiwe'eg wo yt
uimohey i haria e. Eimitum mo o uhehay etiat
wekyry'i 1 haria e. Katupono yt uimohey i hap ti

aru ei'atu'uka e. 41 Katupono tl aru mekewat e'at
pe uito atunug eipy'asetpe wakuap iwato kahato
yt wétup ewywuat i iwato rakat atunug ma‘ato
ewei'akasa hawyi ti aru i'ewyte eweikuap hawyi
tl aru ma'ato yt eweimohey i e Tupana sa'awy'i e.
Ta'l yianmete ti Tupana henoi ehetiat ui'ywania
Apakuki 1.5 pe tohenoi e Pauru Iuteuria pe. 42 Mi'i
hawyi Pauru tuwétem Tupana motypot hap yat pyi
towyria'in wywo. Mi'i hawyi irania'in itotiaria
yt Iuteuria i te'ero'e — Uhyt i'atu'e wétup sem-
ana hawyi o era'aipok i ra'yn o urumu'e hamo
meifipe i'atu'e. 43 Tuwat yne ra'yn Tupana motypot
yat pyi hawyi irania'in itotiaria Iuteuria i'ewyte
yt Iuteuria i ko'l te'eruwehik ta'yn uhyt Pandpe
uhyt Pauru ete. Mi'i hawyi Pauru Pandpe ti'a-
tundpin mi'iria mu'ap upi — Eweiwat ro haty
wo eiky'e hat Tupana upi i'atu'e. Yt ewei'atoiat
re Tupana piat eiky'e hap i'atu'e. 44 Mi'i hawyi
Sapatu e'at pe i ra'yn hawyi kahupyt i ra'yn tawa
piaria te'eruwa’atunug i ra'yn. Ta'atukuap teran
Tupana ehay i'atukaipyi haype. 45 Mi'i hawyi
[uteuria potnagnia te'era'akasa miit'in typy'i ka-
hato Pauru upi. Mi'l pote i'atueha'ywywi tuete.
Mi'i hawyi — Ta'l eheso kahato i'atu'e. Eti'atu-
ma'at ne'i rat miit'in Tupana ete i'atu’'e. 46 Ma'ato
mi'i hawyi Pauru Pandpe wywo i'atuehay hesaika
po'og miit'in kape. Yt te'eruwemdti hin i. Mi'i
hawyi te'ero'e Iuteuria yt imohey i haria pe —
Ta'i Tupana tum neran ni ieine'en hap yt ikahuro
rakat i ma'ato imiium ni eweipun ne'i eipe i'atu'e.
Pyno ti sa'awy'i uruhenoi teran ehepe e ma'ato yt
eweimohey 1 mi'i pote ti wétup ywania pe ra'yn
uruhenoi. 47 Katupono sa'awy'i Tupana to'e Tosa-

'yru pe — Woronug En aikota iypyryp wiat ariaty
ewy e. Yne ywania akasa hamuat e. Yne mesuwat
yi totiaria ehakyera'at hamo e Tupana Isaia 49.6
pe i'atu'e Pauru'in. 48 Mi'i pote irania'in yt Iu-
teuria i ra'yn i'atuwepit kahato Tupana ehay ete.
Mi'i hawyi te'eruwehum kahato — Waku poity'i
ehay Tupana i'atu’'e. Mi'i hawyi tomi'airoria pe
tomohey haria pe yn na'yn Tupana tum toieine'en
hap yt ikahuro rakat i. 4% Mi'i hawyi mi'iria
ra'yn im0'é Ta'atuka'iwat pakup'l mienoi wuat'i
tawa piaria pe. 59 Mi'i hawyi Iuteuria potnagnia
ti'atunug iwato'in nakaria haryporia'in ihainia'in
hawyi tu'isaria ta'atu'atukaykay. Mi'i hawyi te'e-
ro'e mi'iria pe — Waku ti wati'atusaty'i saty'ira'yn
Pauru'in i'atu'e. Mi'i hawyi Pauru Panépe ta'a-
tuporend'é ra'yn ta'atuetawa pyi. 5! Tuwend'é
hawyi Pauru Pandpe te'eruwepypitpit'ok kahato
Tupana etiat yt iwese i rakaria piat ikuap hamo.
Mi'i hawyi tuwat i ra'yn wétup tawa Ikuniu kape.
52 Ma'ato ipakuptia Iesui mohey haria te'eropy-
hu'at itote yt iwese i rakaria py'asetpe tawa An-
tiokia pe. Mi'iria i'atuwepit kahato itote Tupana
Pa'au wywo.
Mi'i hap etiat atiwan yne mesuwe uito Iruka.

14

1Mi'i hawyi put'ok'i'atu'e tawa Ikuniu pe hawyi
tuwehyt'ok Tupana motypot hawe. Mi'i hawyi
itote Pauru'in ti'atumu'e kahato Tupana ehay wo.
Mi'i hawyi Iuteuria tomohey kahato Tupana ehay.
I'ewyte irania'in ywania yt Iuteuria iimoheyra'yn
wy. Mi'i hawyi miit'in sok topyhu'at Iesui mohey

pakup i haria. 2 Ma'ato yt imohey haria i Iu-
teuriate'ero'e— To'iro watipugha Pauru'ini'atu’e.
Yt naku i ti mi'iria i'atu'e. Yt eweimohey tei'o
meimuéwaria i'atu'e yt Iuteuria i pe. 3 Ma'ato Tu-
pana ti'atumoesaika po'og na'yn. Mi'i hawyi ta'a-
tunug ta'atupo wo ra'yn wakuap miit'in wanétup
hamo. Mi'i hawyi itote tukupte'en mot'i ra'yn
katupono ta'atumohey kahato ra'yn itote Tupana
ehay. Mi'i hawyi Pauru Pandpe ti'atumu'e kahato
Tupanawo'oky'ete'en ne'i tuwekaipywiat hap ete.
4Mi'i hawyi tawa Ikuniu piaria yt to'oksat i hin i
katupono yt to'owanétup hap ewyikahato. Ipat'ok
Iesui mienoi upi ipat'ok Iuteuria mienoi upi. 5—
To'iro wati'atuma'at sehay wo i'atu'e. Mi'i hawyi
wati'atu'uka mak mak wo nu wo i'atu'e Iuteuria
to'ope ta'atu'akag ko'i wywo. ¢ Mi'i hawyi Pauru
Pandpe tikuap ta'yn ta'atu'auka teran hap hawyi
te'eropopy ra'yn. Mi'i hawyi tuwat tawa Irikaunia
kape. Mi'li hawyi itote ikohyewyry tawa hit ko'i
upitawa Irita tawa Tepe upii'atukohyewyry. 7Mi'i
tote ta'atuhenoi kahato Tupana ehay. 8 Mi'i hawyi
tawa Irita tote ta'atupuéti yt karape i hewyry rakat
apyk pe. Toty kaipywiat wemoherep hat ipy ki'a

rakat. 9 Mi'i tote Pauru henoi Iesui etiat turan
mekewat yt hewyry kuap i rakat tikuap ihay. Mi'i

hawyi Pauru iha'at howawi hawyi toikuap ta'yn
tuwanétup hawe — Iesui mohey hap uimoehdite
kuap e tuwanétup. 10 Mi'i hawyi Pauru to'e tehay
wo — Epoi'dm no uhyt e. Mi'i hawyl mekewat
sa'awy'iwuat yt hewyry kuap i rakat peso'e hawyi
hewyry ra'yn. 11 Mi'i hawyi Ikuniu piaria te'era-
ha'at kahato ipy ki'd rakat moehdite Pauru piat
hap kape. Mi'i pote ta'atuehay pirik wo te'ero'e —



IESUI SAIPEPIARIA MINUG KO'T 14:121xxxvililESUI SAIPEPIARIA MINUG KO'114:17

Tupanaria tupanaria miit'in kawiat atipy kaipy-
wiaria eipe i'atu'e Pauru Pandpe pe ta'atupusu
puo. 12Mi'i hawyi Pandpe tupana waikiru Iupite
I'atu'e ma'ato Pauru tupana waikiru Mekuriu
i'atu'e katupono — Aimu'e hat po'og Pauru mi'i
i'atu'e. 13 Mi'i turan tawa oken'ypy kawiano
toine'en tupana waikiru Iupite yat. Mi'i ka'iwat
pa'i terut wewato ahup ko'i ipa'iat oken'ypy kape.
Mi'i miit'in ti'auka teran tupana Pauru Pandpe
motypot hamuat. Ipohyt kawiat hewahi rakat
wewato ahup. 14Mi'ita'atukuap hawyi Pauru'in yt
i'atuwepit hin i ra'yn. Yt ta'atuky'esat i ta'atumo-
typot hap. Mi'i pote te'eruwesokpe hiot ne'i ra'yn
miit'in tok pe. 15— Wai urumdtypot re Tupana
eipe. Kan hamo ten urumotypot Tupana wo eipe
I'atu'e. Katupono yt naku i miit'in me Tupana en
ewei'e e Tupana i'atu’e. Wai ne i'atu'e. Yt naku
1 tupanaria eipe ewei'e uruepe. Ewei'atoiat ro
meimuéwat ehetupana ko'l hawyi ewei'aipok to
Tupana sese kape mekewat wuat'ie'at piatieine'en
hat kape uhyt'i'in mana'in i'atu'e. Yt kan hamo i
eweimohey ehetupanaria katupono Tupana sese
ti ainug hat y'y nug hat wuat'i y'y piaria nug hat
e. Pyno Tupana sese kape ewei'aipok to hawyi
eweipun no ehetupanaria sa'ag ko'ii'atu'e Panape
Pauru. 16 Sa'awy'i Tupana yt to'e i — Uito yn
waku Ehetupana wo yt e 1 te ehepe wétup ywania
eipe pote. Ma'ato mesup ti — Wai'e ra'yn. Yt
atiky'esat 1 po'og ehetupana ko'i e. Yt atiky'esat
1 po'og yt eiwe'eg i hap uhetiat mesup e Tupana
ehepe. 17 Sa'awy'ite ti yt watikuap i Tupana sese
etiat ma'ato ti mesup wakuap tutum ne'en ne'i
ahepe yt kat sa'up i. Koitywy yne ywania pe yne

miit'in me tuwemoherep teran. I'ewyte i'aman
tutum yne pe. I'ewyte miit'in yne pe hewo iminug
kaipyi wakuap. Mi'i td ti Tupana yne tokuap
ahepiat hamo e. Mi'i t ti tutunug aimowepit
hamo e Pauru'in tawa Irita piaria pe. 18 Porap
ta'atu'auka wewato ahup turan na'yn Pauru'in
wai'i'atu'e haty wo. Mi'l pote yt ta'atu'auka i
ra'yn wewato ahup ko'i Pauru'in motypot Tupana
ewywuat hamo. 19 Mi'i hawyi put'ok'i'atu'e Iu-
teuria Pauru ewanikaptia tawa Antiokia pyi tawa
Ikuniu pyi t6'8. Mi'l hawyi ti itotiaria irania'in
ta'atumo'akag'aia ra'yn — Ewei'auka ro nu wo
Pauru i'atu'e. Mi'i hawyi nu wo mak mak'i'atu'e
howawi i'auka hamo. Mi'i hawyi ta'atuherep
haity pe yi upi tawa pyi. — Iku'uro ra'yn koitywy
Pauru i'atu'e te'eruwanétup hawe. 20 Mi'i hawyi
ipotpo'ororia te'eruwa'atunug Pauru piit kape.
Mi'i hawyi ma'ato i'dpe'ok'am i ra'yn i'atupy'a-
setpe. Mi'i hawyi ta'aipok i ra'yn to'auka hap
tawa kape. He'thot'ok pe hawyi tuwat Pandpe
wywo tawa Tepe kape. 21 Mi'i hawyi itote sehay
wakuat ta'atuhenoi Iesui etiat. Mi'li hawyi ta'atu-
‘atundpin at i'atuepiat ikuap kahato hamo. Mi'i
hawyi itote pyi te'era’aipok i ra'yn tawa Irita kape
tawa Ikuniu kape tawa Antiokia kape Iesui mohey
haria pakup tiaria kape. 22 Mi'i hawyi Pauru'in
ti'atundpin kahato itotiaria ipakup tiariai'atumoe-
saika hamo i'atuepiat imohey kahato hamo. Mio
td i'atu'e — Eiwe'eg wo o katupono meiiiran ti
eweho'opot kahato mesuwe Tupana etama kapiat
mu'ap upii'atu’e imohey pakup i haria pe. 23 Mi'i
hawyi itote Pauru'in ti'airo Iesui mohey haria
ndpin hamuaria. Mi'i hawyi Pandpe Pauru yt kat

1 1'u at katupono hétup kahato Tupana kape —
Tupana i'atu'e epo pe ra'yn ti meiiipiaria uruiky-
‘esat emohey haria ipakup takaria katupono uru-
tuwat irane meilipepyi i'atu’'e ta'atuhé&tup Tupana
pe. 24 Mi'i hawyi tuwat yi Pisitia sakpo yi Pawiria
sakpo. 25 Mi'i hawyi put'ok'i'atu'e tawa Peke pe
hawyi ta'atuhytpok kahato ra'yn Iesui ehay itote.
Mi'i hawyi tuwat hépype tawa Ataria kape. 26 Mi'i
hawyi yara wato puo ra'yn tuwat tawa Antiokia
kape ta'atumipo'ororia kape. Te'era'aipok i ra'yn
aikope sa'awy'i tuwat Iesui ehay sytpok hamo hap
kape. Mi'i hap kape te'era'aipok i ra'yn. Ta'a-
tupotpap kahu ra'yn hawyi te'era'aipok i ra'yn.
Aikope Pandpe Pauru powyro hamuat ta'atuhé&tup
Tupana pe hap kape i ra'yn te'era'aipok. 27 Put'ok-
ta'atu'e itotiat hawyi ta'atukaykay yne Iesui mo-
hey haria. Mi'i hawyi aikotd Tupana tunug mu'ap
upi i'atupo wo mi'i hap ewy yne ta'atumoherep
itotiaria pe — Koitywy ti Tupana tomoherep ta'yn
Iesui yt ai'ywania pe ynira'yni'atu'e Iuteuria pe.
Ta'l mio ra'yn ti yt [uteuria yn i ra'yn imoherep
i'atu'e. 286 Mi'i hawyi itotiaria imohey haria wywo
tukupte'en mot'i ra'yn Panépe Pauru.

Aikope aikope tuwat Pauru'in miit'in mu'e
hamuat hap etiat ahenoi mesuwe uimiwan me
uito Iruka.

15
1 Mi'i hawyi ti Iuteuria t6'é t6'€ ra'yn tawa
Antiokia totiaria Iesui mohey haria mu'e hamo
ra'yn — Ewetunug no Musei wo'ondpin hap yne
pote ti aru Tupana ehehakyera'at kuap ma'ato
yt eiwemurui apy sokpe tek hap pote ti aru yt

ehehakyera'at i i'atu'e. 2 Mi'i hawyi itote Pauru
Pandpe tu'uka at kahato ta'atuehay wo. Mi'i hawyi
yt to'owese hin i itotiaria to'ope. Mi'i hawyi te'e-
ro'e to'ope — Pyno waku ti wati'atupo'oro ra'yn
Pauru Pandpe irania'in wywo Ierusaréi kape sa'a-
wy'iwuaria Iesui'in 12 ok takaria kape itotiat piat
i'atuehay kuap hamo i'atu'e. Aikotd Musei eko
aikotd watunug hap kuap hamo i'atu'e. 3 Mi'i
hawyi Iesui mohey haria tawa Antiokia piaria
ti'atupo'oro Pauru Pandpe Ierusaréi kape irania'in
nywo. Mi'i hawyi tuwat ra'yn tawa Antiokia pyi.
Mi'i hawyi Iesui mohey haria pe yi Wenisia pi-
aria pe yi Samaria piaria pe ta'atuhenoi aikota
irania'in yt Iuteu ywania i timohey ra'yn Iesui
hap ko'i. Mi'i pote te'eruwehum kahato Tupana
ete itotiaria. 4 Mi'i hawyi put'ok'i'atu'e ra'yn
Ierusaréi me. Mi'i tote yiannote wuaria 12 ok
takaria tukupte'en. I'ewyte Iesui mohey haria
akagnia tukupte'en. Mi'iria te'ero’'e — Pyno eiwe-
hyt'ok to uhyt'i'in i'atu'e Pauru'in me. Mi'i hawyi
Pauru'in tomoherepi'atuepe aikota Tupana tunug
wuat'i tawa puaria piat hap ko'i. 3 Mi'i hawyi
irania'in Iesui mohey haria wo'onépin haria te'e-
ro'e — Pyno waku eiwemurui apy sokpe tek to
wato'e i'atuepe. Waku yne Musei wai'e hap ewe-
tunug wato'e ro yt Iuteuria i pe i'atu'e. 6 Mi'i
hawyi yne ta'atu'atunug 12 ok takaria Iesui mo-
hey haria akagnia wywo te'eruwa'atunug aikota
mekewat yt Iuteuria i ndpin hap kuap hamo. 7Mi'i
hawyi yt to'oehay sat i at hawyi mehi Peteru
ipoi'dm i'atupy'asetpe i'atundpin hamo — Uhey-
wyt'in Iesui mohey haria e eipe ti eweikuap ta'yn
aikota sa'awy'i Tupana ui'airo yt Iuteu ywania i

ndpin hamuat hap e. Uito yn ni sa'awy'i areto
sehay wakuap enoi hamo yt ai'ywania kape e.
Uiweé pyi ti sa'awy'i ta'atumohey ha'awyte wuaria
e Peteru. 8 Ta'i Tupana tikuap yne wyti miit'in
wanétup ta'atupy'a piat hap e. Yt aiwanétup hap
yniti Tupana tikuap e. Ta'i tutumna'yn tii'atuepe
Topa'du Wakuat aikotd ahepe tutum hap ewy te
ti e. Mi'l td toimoherep ta'yn ahepe tomohey
i'atuepiat hap e Peteru. 9 Ta'i toimohdpyk yne
wyti i'atuwanétup sa'ag hap ko'i Tosa'yru mohey
ra'yn hawyi e. 10 Pyno kat hamoi mesup eweiky-
'esat Musei eko yrysakag ipotyi ai'akag etiat hap
ewywuat irania'in akag ete e. Pyno toimoherep
ta'yn ahepe irania'in ywania ai'ewy ra'yn toi'airo
e Peteru. Aha'ase'i'in wyti yt hupit i mekewat seko
e. I'ewyte aito yt wahupit i ra'yn. Kat hamoi
pyno eweiky'esat aheko Iesui mohey haria wétup
ywania ipakuptia ok pe tote e. Yt naku i ti Tupana
wahd'dg e. 11 Ta'i Iesui yn nyti ahehakyera'at
e. I'ewyte irania'in ywania Ehakyera'at hat Iesui
yn. Pyno aiwo'o'ewy kahato e. Ta'i lesui mohey
hap yn ahehakyera'at kuap hap. Yt aiminug ko'i
kaipyi i wyti ahehakyera'at hap toine'en e Peteru.
12 Mi'i hawyi sehay wuat wu'uka haria atunik
ta'yn. Yt kat i i'atu'e hin i ra'yn miit'in sok. Mi'i
hawyi Pandpe Pauru timoherep aikota yt Iuteuria
i timohey ra'yn Iesui hap ko'i aikotd Tupana tum
tesaika hap wakuap nug hamuat hap mi'iria pe
hap. 13 Mi'i hawyi te'eruwanétup kahato ra'yn.
Yt kat i'atu'e i ra'yn. Mi'i hawyi Tiaku ihay —
Uhyt'i'in eweikuap to uimienoi e. 14 Pywo ti rat
Simau henoi aikotd mio Tupana Pa'du teke kuap
wuat'i ywania Tosa'yru mohey haria py'a pe e.

Toiky'esat yne ywania kaipywiat tomi'airo tomo-
hey haria e. 15 Mi'i hap ewy ra'yn wyti mesup
topyhu'at. Sa'awy'iwuat Tupana e hap ewy e 16 —
Mekewat e'at pe ti aru ara'aipok hawyi atunug
pakup i morekuat Tawi yat at hat. 17 Mi'i kape
ti aru t0'é td'é miit'in yne ywania uikuap haria.
Wuat'i ywania ti aru ati'atukaykay yne uhet kuap
haria. Mi'i ta ti aru atunug e ti Tupana yianmete
iwan me e Tiaku. 18 — Katupono Tupana tikuap
aikotd mesup topyhu'at hamuat hap yianmete e.
19 Yt naku i arewanétup turan wahenoi niatpo
rakat seko ai'ywania ewywuat irania'in ywania
Iesui mohey haria pakuptia pe e Tiaku. 20 Pyno
waku kahato watipo'oro sehay irania'in ywania
kape. Mio td wato'e waku wati'atundpin — Waure
wo ro meimuéwat ehetupana i4'dkap ko'i ete pai
waku wato'e e. IT'ewyte yt ewetu'u tei'o mi'u
miit'in miium ta'atuetupanaria piat ne'i wato'e
I'atuepe. I'ewyte wétup ok wétup ok wywo tei'o
ewary e'aito wato'e. I'ewyte yt nakuihuu ehesapo
wo. Yt naku i ewetu'u ipu'i huu wywo waku
wato'e i'atuepe e Tiaku. 21 Sa'awy'ipyi te ti yne
tawa puo tukupte'en ne Musei eko enoi haria.
Mesup te yne Sapatu e'at pe ti Musei mienoi ta'a-
tumoweépap toran e Tiaku. 22 Mi'i hawyi torania
Iesui mohey haria te'ero'e to'ope 12 ok takaria
wywo ta'atu'akagnia wywo — Pyno waku aimi-
'airoria wati'atupo'oro uhyt Pauru uhyt Pandpe
upi tawa Antiokia kape mi'i ai'e hap enoi irania'in
miat hamo i'atu'e. Mi'i hawyi ta'atu'airo uhyt Iuta
Pasapa e hap het rakat hawyi uhyt Sira ta'atu'airo
miit'in wakauria ta'atupy'asetpiaria. 23 Mi'i hawyi

ta'atuwan popera pe i'atumiereto wuat. Mio ta
I'atu'e — Uruto ti Ierusaré&i miaria Iesui mohey
haria torania 12 ok takaria mi'iria wywo uru'a-
kagnia wywo lesui mohey haria uruipo'oro mi-
wan me ehowawi kuekatu uru'e hap popera pe
weétup ywania kape tawa Antiokia piaria kape yi
Siria piaria kape yi Sirisia piaria kape uruipo'oro
miwan eweimoehdite ro kuekatuuru'e hapi'atu'e.
24Ha'awyte wyti tuwat ehowawi yt uruwat urumi-
po'ororia i uruto'e. Mi'iria ti eimo'akag'aia han-
uaria uruto'e. Mi'iria wyti uruikuap ta'yn mesup.
Urupy’ asetpyl ti wyti tuwat ma‘ato ti yt uruwat
urumipo'ororia i pa1 i'atu’e popera pe. 25 Ta'i
waku kahato uruipo'oro ehowawi meilipepyi uru-
mikuap sehay enoi hanuaria uruto'e. Ta'i aiwy-
ria'in Pandpe Pauru upi waku kahato uruipo'oro
ehowawi pdii'atu'e. 26 Ta'i uhyt Pandpe uhyt Pauru
yt te'eroken'd hin i ta'atu’'auka hap pupi. Mi'i
tupono tuwat ra'yn Aiporekuat Aika'iwat Iesui
enoi miit'in miat hamo uruto'e pdii'atu'e. 27 Pyno
uruipo'oro ehowawi mi'iria upi mehi Iuta hawyi
Sira ehepiat henoi hamo. 28 Uruwyria'in Tupana
Pa'auwyti urumu'e kahato kat e hap kat e hap ko'i
enoi ehepiat hamuat hap ete i'atu'e. Yt toiky'esat
1 wyti urueko ipotyi rakat ne'i uruhenoi ehepiat
hap. 29 Mio ta e ti ma'ato toiky'esat — Yt ewetu'u
tei'o miit'in miium tupanaria id'dkap ko'l piat e.
Mi'i hap yt toiky'esat i i'atu'e. I'ewyte yt toiky-
‘esat 1 wyti wétup ok wétup ok wywo se'aito hap
i'ewyte wary hap. Hut'yp nik piat mi'at pu'i o yt
etu'u tei'o. I'ewyte huu o yt etu'u tei'o e ti wy
I'atu'e. Pyno urumienoi ewy ewetunug mote ti aru
waku ra'yn uruwyria'in i'atu’e. Toran na'yn pyno

uru'e hap mehi'in i'atu’'e popera pe. Mi'l hawyi
ta'atuium mekewat miwan ta'atumipo'ororia pe.
30Mi'i hawyi pyno waku eweiwat ro tawa Antiokia
kapei'atu'e. Mi'i hawyi tuwat ra'yn. Put'okta'atu'e
itote hawyi ta'atu'atunug yne Iesui mohey haria.
Mi'i hawyi ta'atuium mekewat mipo'oro popera
itotiaria pe. 31 Mi'i hawyi ta'atumoweépap hawyi
i'atuwepit kahato ta'atundpin hap ete. 32 Mi'i
hawyi yilanmiat Tupana ehay enoi haria uhyt Iuta
uhyt Sira ti'atundpin kahato Iesui mohey haria
tawa Antiokia piaria ta'atu'atumoesaika imohey
hap ete. 33 Mi'i hawyi tukupte'en mot'i itote
hawyi te'era’aipok teran i ra'yn Ierusaré&i kape
Iesui potpo'ororia kape i ra'yn. Mi'i hawyi —
Héto i'atu'e. Uruipo'oro teran ehupi uruekuekatu
i'atu'e tawa Antiokia piaria. 34 Ma'ato Sira yt ipap
i ra'yn tawa Antiokia pyi. Mi'i hawyi yt toto i
35 Mi'i hawyi Pauru Pandpe'in tukupte'en mot'i
tawa Antiokia piaria mu'e hamo. Ta'atuka'iwat
ehay enoi haype te'eropyhu'at Iesui mohey haria
ahyt tok pe. 36 Tukupte'en mot'i itote hawyi Pauru
to'e Pandpe pe — Pyno waku apo uhyt wata'aipok
1 ra'yn irania'in tawa ko'i kape e. Katupono
ati'atuepiok teran aikotd tukupte'en Iesui mohey
haria pakup i ko'i aikope sa'awy'i wati'atumu'e
hap kape mehi e Pauru Panédpe pe. 37 — Pyno
waku watioto ITuwdu Maku e Pandpe Pauru pe.
38 Ma'ato — Yt naku i uhyt watioto Iuwau Maku
katupono sa'awy'i mi'l ti ta'aipok ne'i ahupi pyi
Tupana potpap wyi yi Pawiria pyi e Pauru Panépe
pe. 39 Ma'ato yt to'owanétup hap ewy hin i ra'yn
hawyi to'oehay tek hawyi to'o'atoiat ra'yn. Mi'i

hawyi uhyt Pandpe uhyt ITuwdu Maku wywo yn
na'yn tuwat yara puo ta'atue'yi Sipiri kape. 40 Mi'i
hawyi uhyt Pauru tiky'esat uhyt Sira ra'yn teka-
tuwy wo. Mi'i hawyi Iesui mohey haria hétup
Tupana pe— Tupanai'atu'e eti'atupowyro kahato
aiwy Pauru aiwy Sira epotpap nug hamo i'atu'e.
Eti'atuky'e ro yne mu'ap upi. Mi'i hap uruhé&tup
epe waku i'atu'e. Mi'i hawyi Pauru toto uhyt Sira
wywo Iesui mohey haria moesaika hamo wuat'i
ywania kape. 41 Mi'i hawy1 i'atuewyry yi Siria puo
hawyi yi Sirisia puo i'atuewyry itotiaria Iesui mo-
hey haria atumoesaika Tupana ehay wuat hamo.

Yne uimikuap atiwan mesuwe uito Iruka.

16
1 Mi'i hawyi Pauru'in put'ok'i'atu'e i tawa Tepe
pe tawa Irita pe. Mi'i hawyi itote Pauru'in tipuéti
uhyt Timoteu. Ity ti Iesui mohey hat Iuteu ywa-
nia ma'ato i'ywot Kereku ywania. 2 Mi'i hawyi
tawa Irita piaria tawa Ikuniu piaria Iesui mohey

haria — Ta'i waku kahato ti rat Timoteu i'atu'e
itotiaria. 3 Mi'i hawyl Pauru to'e Timoteu pe —

To'iro uhupi kurum iwasu e. Ereto teran uhupi
pote Iuteuria ewy ro ereine'en aikotd ety ewy
ai'ywania Iuteuria mu'e hamo are e. Mi'i hawyi
ta'atuemurui sokpe tek Iuteuria eko ewy hawyi
Timoteu topyhu'at Iuteu wo toty ewy. Mi'i ta ti
Pauru tiky'esat Timoteu piit katupono toiky'esat
Iuteuria mimo6typot no topyhu'at Timoteu hap
e. Katupono toikuap ta'yn itotiaria tikuap wétup
ywania ne'i Timoteu ywot hap pote. 4 Mi'i hawyi
Pauru Sira Timoteu wywo hewyry sa'awy'iwuat
tewyry hap ko'i upi. Mi'itote ta'atuhenoi mekewat

Ierusaréi kaipywiat wo'ondpin hap miwan Iesui
yn ahehakyera'at kuap e hap miwan ta'atuhenoi.
Mekewat kat i'atu'e kat i'atu'e 12 ok takaria e hap
Iesui mohey haria akagnia e hap ta'atuhenoi itote.
>Mi'i hawyi ta'atuewyry hap upiaria Pauru'in ti'a-
tumoesaika po'og na'yn Iesui mohey hap ete. Mi'i
pote po'og na'yn i'atutypy'i itote. 6 Mi'i hawyi yi
Karata yi Wirisia upi Pauru'in i'atuewyry. Mi'i
hawyi yi Asia kape tuwat teran ma'ato Tupana
Pa'au Wakuat to'e — Yt ewehenoi tei'o uhehay
itote mesup mehi'in e. 7Mi'i pote tuwat tawa Misia
kape. Itote pyi tuwat teran yi Pitinia kape i ra'yn
ma'ato Iesui Pd'au wai'e i ra'yn. 8 Mi'i hawyi tawa
Misia sakpo tokoka'at ne'i. Mi'i hawyi tuwat teran
yi Turate kape ma'ato — Wai'e i Iesui Pd'du. 9 Mi'i
hawyi — Aikope waku pyno watuwat e yn tuwa-
nétup hawe. Mi'i hawyi Pauru ta'akasa tomu'etu
watym muo wétup ok yi Masétunia piat y'am miat
kape. Mi'i hawyi toikuap ithay — Eriot ro meikowo
urue'yi Masétunia kape urupowyro hamo mehi e
toikaykay. 10 Mi'i hawyi tuwehymut ra'yn Pauru
hawyi mio td to'e — Meremo urutuwat teran ka-
hato yi Masétunia kape. Mi'i haype ti uruikat
kahato aikota miat uruwat hamuat. Katupono Tu-
pana urukaykay ra'yn i'atuowawi tehay wakuat
enoi hamo hap uruikuap ta'yn e. 11 Mi'i hawyi
meilpepyi uito Iruka areto ra'yn Pauru'in wywo.
Yara wato puo hdpyk pe urutuwat ra'yn wasere
upi y'y wato yi hit Samutasia kape. Mi'l hawyi
ihot'ok hawyi wétup tawa Neapuri kape urutuwat
yi Masétunia sese kape. 12 Mi'i hawyi urutuwat
tawa wato yi Masétunia wywuat tawa Wiripu
kape. Mi'i hawyi urutuwehyt'ok tawa Wiripu pe

Humanu ywania mu'e Iesui etiat hamo. Itote
urutukupte'en mot'i. 13 Mi'i hawyi Sapatu e'at
pe urutuwat y'y hit i kape aikope Iuteu ywania
I'atuehay Tupana kape hap kape. Mi'i hap kape
urutuwat tawa pyi. Mi'i tote uruta'apyk hawyi
meiliran t0'@ t0'€ haryporia'in. Mi'iria urui'atu-
mu'e ra'yn. 14 Wétup ok i'atupy'asetpe toine'en
mana Iritia. Mana Iritia ti tawa Tiatira pywiat.
Sokpe hup ikahu rakat weneru hat. Tupana
motypot hat sese mi'i. Mi'i ipap kahato Pauru
mienoi upi hawyi Tupana tomoherep ta'yn meke-
wat sehay mana pe. 1>Mi'i hawyi mana Iritia timo-
heylesuiyneto'yat piaria wywo hawyi tuweset'ok
y'y pe to'yat piaria torania wywo. Mi'l hawyi
— Mimi'in e Pauru'in me koitywy ti atomohey
kahato ra'yn Aika'iwat atipy piat e. Mi'i tupono
uimohey ehepiat pote eweikupte'en no meitipe
ui'yat piaria yatype mimi'in e mana Iritia Pauru'in
me. Thay awdi hawyi urutopyhu'at i'yat pe.

16 Mi'i hawyi wétup e'at pe urutuwat i ra'yn
ailipe Tupana wywuat sehay hap kape mekewat
y'y hitikape. Mi'i hawyi mu'ap upi uruipuéti pi'a
ahiag pa'du ipiit piat rakat e. Mi'i pi'd mimoherep
ahiag kaipywiat wyti aikota aikota e hap ko'i ika'i-
waria ha'up sat kahato. 17 Mi'i hawyi mekewat
pi'a toto Pauru'in upi. Mi'ihap tote mu'ap upiihay
haty wo irania'in me mu'ap upiaria pe — Mi'iria
miit'in ni Tupana sese ywaitiat eropat haria sese e
ahiag pad'aupi'd wé pyi. Mi'iria wyti Tupana kapiat
mu'ap moherep haria e mekewat pi'd. 18 Mi'i e
hap ewy ti yne e 'at pe mio ta e ihay Pauru'in upi.
Ihay po'og po'og moity'i pote Pauru yt tiky'esat i
po'og. Mi'i hawyi tuwemorem howawi hawyi to'e

— Uito ti morekuat Iesui mipo'oro. Mi'i tupono
are'e — Ereto ro meiliwat pi'a piit pyi e ahiag
pa'du me. Mio td e hawyi tuwétem na'yn meremo
ipiit pyi. 19 Mi'i pote pi'd ka'iwaria te'ero'e —
Pyno ihdite ra'yn pi'd. Yt naku i yt kat i ra'yn
ahiag pa'au p1'a piit pe i'atu'e to'ope. Mi'i hawyi
ta'atusat Pauru Sira. Mi'i hawyi iherep mo ta'a-
tueropo'ok yi upi morekuaria kape wuat'i weneru
hap kape. 20 Mi'i hawyi te'ero'e morekuaria pe
Pauru'in ete — Meimuéwuaria Iuteuria yt naku
i kahato i'atu'e. Pywo ti wu'uka hap nug haria
sese mi'iria 1'atu'e sa'ag. Aimoweuka'i ahetawa
etiat haria mi'iria i'atu'e. 21 Uruto wyti Huma-
nu'in. Pyno ti yt naku ii'atuwat i'atueko watunug
meilipe uhyt'i'in i'atu'e. Ta'atuhenoi sa'ag ne'i
ahepe i'atu'e surara'in me. 22 Mi'i hawyi itotiaria
I'atuehay pirik Pauru Sira ete. I'atupy'ahak ka-
hato. Mi'i hawyi morekuaria tuwat Pauru'in es-
okpe hiot hiot pun hamo. Mi'i hawyi te'ero'e —
Pyno waku eweipoityk poityk to aria'yp moi'atu'e
ta'atuesurara'in me. 23 Mi'i hawyi ta'atupak pak
kahato ra'yn Pauru'in hawyi ta'atupag iheg me
ra'yn wo'opyhyp hawe. Mi'i hawyi eti'atu'apykok
to i'atu'e ra'yn wo'opyhik hap ka'iwat pe. 24 Mi'i
pote tohytmoi ra'yn iheg muo sese ra'yn oka'apy
pe. Mi'i hawyi wo'opyhik hap aria'yp kawiat
pe toi'atupyhik. 25 Mi'i hawyi watym hake turan
Pauru Sira te'eruwehum kahato hap wywo te'e-
ruwepy Tupana kape. Mi'i pote i'atupyhik haria
itotiaria ikuap yne i'atuwepy hap. 26 Mi'i hawyi
meremo yi huruk huruk'e. Po'og na'yn hawyi
mekewat wo'opyhik hap yi hewo hewo ra'yn. Mi'i
hawyi i'ahot'e ra'yn. Tuwe'okenhyp'ok yne ra'yn

mekewat wo'opyhik hap tuwewi. Mi'i hawyii'atu-
po'i po'i hap hewo hewo yne ra'yn itote. 27 Mi'i tu-
ran tuwehymut ra'yn wo'opyhik hat surara akag
hawyi to'e tuwepe — Te'eruwe'okenhyp'ok ta'yn
sig pdi e. Yt naku i kahato katupono uimipyhik
ko'i tuwat tuwat yne ra'yn som e. Mi'i hawyi totat
tekyse'yp tuwe'auka teran haype — Yt naku i aru
uhete katupono morekuat ikuap hawyi ui'apiheg
moty'i ui'auka meremo hamo uimipyhik ko'i te'e-
ruwepopy pote e. 28 Mi'i pote — Yt era'auka tei'o
uhyt e Pauru tuwak popuo. Urutukupte'en meitipe
torania uruto mehi e. 29 Mi'i hawyi — Eweterut
aridty uhowawi e wo'opyhik hap yat apykok hat
temiit pe. Mi'i hawyi meremo teke hawyi toto
Pauru Sira kape hawyi tuwepy'atutuk tyryto'e
popuo. 30 Mi'i hawyi toteropo'ok ta'yn i'atupyhik
hap kaipyi to'yat kape. Mi'i hawyi apo'e i'atuepe
— Aikotd som waku atunug uhehakyera'at hamo
e. 31— Pyno etomohey ro Iesui yn na'yn hawyi
etunug Eka'iwat no Iesui mi'i pote yn ehakyera'at
hap toine'en uhyt. I'ewyte e'yat piaria toi'atueha-
kyera'at e wo'opyhik hat pe Pauru. 32 Mi'i hawyi
Pauru'in henoi kahato Tupana ehay wo'opyhik
hat yat piaria pe. 33 Mi'i hawyi wo'opyhik hat
ti'atusei ra'yn i'atu'ahyk ahyk hawywiat i'atusuu
I'atupiit etiat. Mi'i hawyl huhywirip hap ko'i
toikoho yne e. Mi'i td tutunug hawyi Pauru'in
het'ok ta'yn yne i'yat piaria wywo y'y wo. 34 Mi'i
hawyi te'era'aipok ta'yn wo'opyhik hat yat kape.
Mi'i hawyi ta'atu’atumoenuk ta'yn Pauru Sira.
Mi'i hap tote te'eruwehum kahato ra'yn Tupana
ete katupono toimohey kahato Tupana to'yat pi-

aria wywo.

35 Thot'ok hawyi morekuaria ti'atupo'oro ra'yn
wo'opyhik hat kape ta'atuemiit'in — Waku ti
tuwend'é ra'yn ga'atpuat aimiahykahyk ko'i aimi-
pyhik ko'i ta'atu'e haype ta'atu'atupo'oro. 36 Mi'i
hawyi wo'opyhik hat henoi ra'yn Pauru'in me
— Morekuaria tipo'oro ra'yn sehay uhyt'i'in e.
Pyno waku mesup eweiwat i ra'yn uruetawa
pyl e. Pyno waku ra'yn eweiwat i ro uiwy-
ria'in e wo'opyhik hat. 37 Ma'ato Pauru to'e —
Yt urupap i rat e. Uruto ti Humanu ywania'in
eiperia ewywuaria e. Ga'atpo morekuat yt hétup
hin i uruepe aikotd urueko ewy e. Kat potei
morekuat pyno uru'ahyk ahyk kahato e. Yt naku
1 ere'e ro morekuaria pe e. Kat potei pyno
urupyhik mesuwe ga'atpo yt apo'ei'e rokiré i e
Pauru. Mi'i hawyi mesup morekuat — Ewei-
wat ro uruetawa pyi yt uwe mikuap mo i e
uruepe. Mi'i pote waku ti morekuaria td'é€ meitipe
uruendtem hamuat e. Pyno ewehenoi ro urue-
hay morekuaria pe e Pauru. 3% Mi'i hawyi toto
ra'yn morekuaria kape. Mi'i hawyi tohenoi ra'yn
I'atuepe Pauru e hap. Ta'atukuap ta'yn Pauru'in
Humanu ywania hawyi i'atuwuwu kahato ra'yn
morekuaria katupono Humanu ywania yt naku i
wati'apiheg e morekuat koro Sesa. 39 Mi'i hawyi
morekuaria tuwat Pauru'in kape i'atuhep wo'o-
pyhik hap pywiat hamo ta'atuwese kahato popuat
Pauru'in puksithamo — Uhyt'i'in waku ti eweiwat
ra'yn ahetawa pyii'atu'e morekuaria Pauru'in me.
40 Mi'i hawyi tuwat mana Iritia yat kape ta'atu-
pyhik hap kaipyi. Mi'li hawyi ta'atukaykay yne
Iesui mohey haria ta'atuewawi hawyi ta'atu'atu-
moesaika Tupana ehay se wywo itotiaria. Mi'i

hawyi tuwat ra'yn mekewat tawa Wiripu pyi.
Mi'i td hap ewy are uito Iruka.

17

1 Mi'i hawyi Pauru Sira tuwat ra'yn tawa Aw-
ipuri sakpo tawa Apurunia sakpo tuwat. Mi'i
hawyi put'ok'i'atu'e tawa Tesaronika pe ra'yn.
Itote toine'en Tupana motypot yat Iuteuria wat.
2 Mi'i pe Pauru teke towat teko ewy ra'yn nug
hamuat. Mi'i tote miwan Tupana ehay kaipyi
Pauru ti'atumu'e. Mi'i hawyi mye'ym Sapatu
e'at to'owesat wesat Pauru wywo. 3 Mi'i hawyi
Tupana etiat miwan mot'i kaipyi toi'atumu'e —
Uiwyria'in e Tupana Mipo'oro Aiporekuat nuat
piat ho'opot hamuat hap tohenoi mesuwe miwan
me e. ['ewyte ti tuwétem irane gu'uro pyi hamuat
hap tohenoi meikowat miwan me. Eweikuap uwe
mi'i t4 hamuat e. Ta'i Iesui uimimoherep ehep-
iat wyti mesuwe e. Tohenoi mi'i ti Aiporekuat
no e Pauru Iuteuria pe. 4 Mi'i hawyi te'eruwa-
nétup hawyi — Pywo i'atu'e irania'in. Mi'i hawyi
Pauru'in upiaria topyhu'at Kereku ywania'in Tu-
pana motypot haria ahyt. I'ewyte haryporia'in
we'eg haria ahyt topyhu'at Iesui mohey haria wo
ra'yn itote. 5 Ma'ato irania'in Iuteuria yt imohey
i Iesui. Mi'i hawyi Pauru'in ete i'atueha'ywywi
kahato. Mi'i hawyi ta'atukat mu'ap upiaria yt
ipotpap i rakaria yt nakuaria i wu'uka hap nug
hamo. Mi'i hawyituwat uhyt Iasti yat kape. Miit'in
typy'l kahato tuwat. Mi'iria yne td'é t0'é tawa
piaria Pauru'in kupte'en hap kape Pauru'in etiat
ta'atuhoiro hamo. Mi'i hawyi tuwehyt'ok haty wo
Iast yat pe ma'ato Pauru'in yt uwe i ta'atupuéti.

6 Ma'ato Iasli yn na'yn irania'in toywyt'in nywo
ta'atu'atupuéti. Mi'i hawyi Iasii'in ta'atueropo'ok
iherep mo morekuat kape yi upi. Mi'i hawyi
ta'atuput'ok hawyi ta'atukuasa ta'atuehay wo —
Yt naku i yt naku i mi'iria wo'omo'akag'aia haria
mi'iria i'atu'e. Mio ti t0'é ahetawa kape i'atu'e
uhyt Iast yat pe i'atu'e. 7Yt naku i mi'iria i'atu’e.
Morekuat Sesa wo'ondpin hap yt ta'atunug i katu-
pono wétup — Aipotypot Iesui yn ni waku i'atu'e
mi'iria ta'atuehay pirik wo Iasli'in piat pe. 8 Mi'i
hawyi morekuaria itotiaria i'atupy'ahak kahato
Pauru'in ete. 9 Mi'i hawyi iheg me ta'atupag.
Mi'i hawyi meiiiran tuwat yne hawyi ta'atukaykay
Iast'in. Mi'i hawyi morekuat to'e — Pyno waku
eweiwat ro i'atu'e Iasli'in me. 10 Mi'i pote Iesui
mohey haria ti'atupowyro uhyt Pauru uhyt Sira
i'atupopy hamo tawa Tesaronika pyi. Mi'i hawyi
tuwat tawa Pereia kape watym upi. Mi'i hawyi
Pauru'in put'ok'i'atu'e hawyi te'eruwehyt'ok Iu-
teuria Etupana mdotypot yat pe. 11 Tawa Pereia
totiaria ta'atu'atupuéti po'og yti'akag hegirakaria
tawa Tesaronika piaria kai. Mi'iria ti Tupana ehay
wakuat iky'esat kahato. Mi'iria ti te'eruwemu’e
kahato wuat'i e'at pe sa'awy'iwuat mienoi ete.
Tupana etiat ta'atukuap teran koitypuo pywo pe
koitypuo yt Pauru'in henoi hap ta'atukuap teran.
12Mi'i tupono tiitotiaria typy'i kahato Iesui mohey
haria ipakuptia te'eropyhu'at Kereku ywania sok
haryporia'in wakuaria ihainia'in wakuaria te'e-
ropyhu'at Iesui mohey haria itote. 13 Mi'i hawyi
ti tawa Tesaronika piaria Iuteuria tikuap ta'yn
aikowo Pauru'in wat hap. I'ewyte ta'atukuap ta'yn
tawa Pereia pe aikotd toi'atumu'e itotiaria Tupana

ehay wuat hap ta'atukuap. Mi'i hawyl tuwat
ra'yn hupi Pauru etiat miit'in mdpy'ahak hamo.
14Mi'i hawyiIuteuria ti'atumo'akag'aia miit'in sok
tawa Pereia pe. Mi'li hawyi Pauru ywyt'in Iesui
mohey haria tipo'oro ta'atueyke'et Pauru meremo
y'y wato kape. Mi'i hawyi tuwat ra'yn Pauru
wywo iwyria'in i'apykok hamo ma'ato Timoteu
Sira topyhu'at tawa Pereia pe. 15 Put'ok'i'atu'e
Atena pe hawyi Pauru apykok haria te'era'aipok
teran i ra'yn. Mi'i hawyi Pauru to'e i'atuepe —
Pyno ewehenoi o uhehay uhyt'i'in Timoteu uhyt
Sira pe e. Atiky'esat t0'é merep meikowo hap
0 ewehenoi i'atuepe e Pauru. Mi'i hawyi te'era-
'aipok i ra'yn tawa Pereia kape Pauru ehay enoi
hamo. 16 Mi'i hawyi itote tuweran na'yn Pauru
toine'en towyria'in ekatup hamo. Mi'i turan itote
Pauru ta'akasa tupanaria id'dkap yn mu'ap upi
hawyi toto mohaty kahato miit'in miat imohey
sa'ag hap ko'i. 17 Mi'i hawyi ti yne e'at pe Pauru
ti'atumu'e Iuteuria Kereku ywania wakuaria Tu-
pana motypot yat pe. I'ewyte mu'ap upiaria pe
tohenoi iky'esat haria pe. 18 Mi'i hawyi itotiaria
wo'ondpin hat potmu'eria tokoka'at Pauru kape
ihay kuap hamo. Mi'i hawyi te'ero'e to'ope mu'ap
upi — To'iro ihay at ka'ap takat ehay kuap hamo
I'atu'e. Ta'l mi'l ti wétup ywania kawiat tupa-
naria moherep hat i'atu'e to'ope katupono Pauru
henoi itote Iesui etiat aikotd gu'uro pyi tuwétem i
hap etiat. 19 Mi'i hawyi Pauru ta'atu'ykesat eroto
wo'oehay wo'oehay hap kape yity'ok Areopaku
e hap kape. Itote ta'atuereke Pauru ta'atupy'a-
setpe hawyi te'ero'e tope — Uhyt pyno ehenoi ro
koitywy aikota aikotd hap sehay pakup uruepe

i'atu'e. 20 Yt kardpe i uruikuap ehay ewywuat ihay
rakat. Mi'i pote ti ehay ewy hap uruehay uruiky-
'esati'atu'e. 21 Katupono Atena piaria tikuap teran
kahato yne kaipywiat sehay kat e kat e hap enoi
hap ko'i i'atu'e. I'ewyte yne hewyry rakaria ito-
tiaria tikat kahato sehay pakup itote. 22 Mi'i hawyi
I'atupy'asetpe ipoi'dm na'yn Pauru mi'i hawyi to'e
— Uhyt'i'in woroho'okuap ta'yn aikota eipe tupa-
naria 14'dkap ko'l ne'i wyti eweimotypot e Pauru
Atena piaria pe. 23Ta'i ga'atpo tiuhewyry ehetawa
puo hap tote ti ara'akasa kahato ehetupanaria
1d'dkap ko'l e. Wétup heiam me ti yt kat i tupana
1d'dkap itote atipuéti ma'ato itote toine'en iwan yn
— Yt uwe mikuap i Tupana eiam mesup e itote.
— Yt ai'akasa hap i Tupana motypot hap eiam
mesup e iwan me itote e Pauru. Yt eweikuap
1 ti mi'i eipe ma'ato ti eweimdtypot mi'i e. Mi'i
wyti mesup atomoherep ehepe. 24Ta'imi'i Tupana
sese ti aipytyp nug hat. Ta'i wuat'i mesuwarote
iminug ko'l toine'en e. MIi'i ti atipy piat yi totiat
morekuat sese. Ta'i Tupana sese yt toine'en kuap i
aipo wuat aiminug teiam me e. 25 Mi'i wyti wuat'i
ereko hat. Ikai ti tukup yne sekat. Yt kat i wyti
iwat iweteweru hap ipo pe e. Ikaipyi ti watoi-
ne'en. Ikaipyi ahehdite hap. Torania ikaipywiat
ko'i e. Ta'i yt miit'in minug kaipyi i wyti Tupana
toine'en e. 26 Wétup ok miit kaipywiat yn ni yne
ywania tohytpok mesuwat yi totiaria tukupte'en
e. Ta'l sa'awy'ite ti Tupana sese yne ywania ahyt
elam mesuwat yi totiat nug hat. Aikope aikope
wuat'i ywa'nia e'yi toine'en hap Tupana tunug
sa'awy'l tuwanétup hap kaipyi. Ikupte'en porap
ne'i mesuwat yi totiat hamuat hap tutunug tuwa-

nétup hawe nimo te e Pauru. 27 Mi'i ta tutunug
tuwemoherep teran miit'in kapiat haype. Toiky-
'esat kahato ti miit'in miat tuwewowiat hap e.
Toiky'esat wuat'i ywania tikat mu'ap tuwewowiat
hap e. Toiky'esat topuéti hap e. Yt pya hin i ti
Tupana toine'en miit'in kai. 28 Ta'i Tupana sese
kaipyi ti aheiam ahewyry hap aheine'en hap e.
Aikota sa'awy'iwuat eimu'e haria pypy'e hap nug
haria te'ero'e hap ewy — Tupana mépyt'in aito e
hap ewy. 29 Kat potel eiwanétup hawyi Uru kawiat
Tupana toine'en ewei'e eiwanétup hap kaipyi ne'i.
Aito ti meimé Tupana mépyt'in ko'l e. Aito ti
Tupanaid'akap ko'i e. Yt Parata kawiatiti Tupana.
Yt nu kawiat i ti Tupana e. Yt mo wuat minug i
ti Tupana e. 30 Sa'awy'ite ti miit'in yt we'eg i sese
tepiat haria pe Tupana sese yt kat e i te. Ma'ato
mesup ti ewei'atoiat ro yt we'eg i hap ehetupa-
naria e ra'yn yne miit'in me Tupana. 31 Mio ti
Tupana wat miit'in airo hat toine'en na'yn hépyk
kahato. Mi'i ti aru meiiiran miit'in airo Tupana
wano sio yt e hat. Hapyk kahato ti aru tohenoi
Tupana pe e. Mi'i td hamuat wyti watikuap ta'yn
katupono gu'uro pywiat Tupana mihep ta'yn mi'i
e Pauru Atena piaria pe. 32 Mio td e hawyi ira-
nia'in to'okyry'i kahato Pauru ete. Gu'uro pywiat
ieine'eniwat e hap ete. — Toran na'yn uhyti'atu'e
apuete. Ta'l uruikuap ti aru wétup e'at pe mio e'e
hap etiat i'atu'e irania'in Pauru pe. 33 Mi'i hawyi
Pauru toto ra'yn i'atupy'asetpyi ma'ato wétup ok
wétup ok tuwemu'e ra'yn Pauru wywo. 34 Mi'i
hawyi wétup ok mehi Tiunisiu tawa Areopaku
piat timohey ra'yn Iesui. I'ewyte wétup ok mana
Tamari timohey ra'yn Iesui irania'in nywo.

Mi'i ta hap etiat atiwan mesuwe uito Iruka.

18

1 Mi'i hawyi Pauru tuwétem na'yn tawa Atena
pyi. Mi'i hawyi put'ok’e tawa Kurintiu pe ra'yn.
2 Mi'i hawyi itote toipuéti wétup ok Iuteu uhyt
Akira e hap het rakat tawa Puntu kaipywiat. Katu-
pono mi'i kaipyi sa'awy'i yi Itaria kape toto Akira.
Mekewat e'at pe ma'ato toine'en morekuat Kautiu
itote. Mi'i morekuat ma'ato yt iwese i Iuteuria
ete. Mi'l pote toi'atupo'oro ra'yn tetawa Huma
pyi. Mi'i pote uhyt Akira tehary'i Pisira wywo
tuwat ra'yn tawa Kurintiu kape. 3 Mi'i tote ipot-
pap sokpe kawiat getap nug hap ete. Mi'i hawyi
Pauru ti'atupuéti itote ra'yn tomisepap nug hap
ete. Mi'i hawyi topyhu'at i'atu'yat pe ra'yn i'atu-
powyro hamo. Mi'i turan i'atupotpap kahato itote
sokpe kawiat getap nug hap ete. 4 Ma'ato itote
yne Sapatu e'at pe Pauru toto Tupana motypot
yat kape to'ywania atumu'e hamo. Toi'atuporero-
kosap teran tehay wo Kereku ywania Iuteu ywa-
niaIesui kape. 5Mi'i hawyi uhyt Sira uhyt Timoteu
put'ok'eitote yi Masétunia kaipyi. Itote ta'atupuéti
hawyi Pauru ihay kahato topy'a pyi — lesui ti
Tupana Mipo'oro Aiporekuat nuat e. 6 Mi'i pote
Pauru ete i'atuhoiro kahato. Wai wai'i'atu'e Iu-
teuria. Ytnakuiurumu'emi'itai'atu'e. Mi'i hawyi
Pauru tekamisa wato hep hawyi toipehuruk pe-
huruk i'atuewawi. Mi'i hawyi to'e i'atuepe —
Eiwepyi kahato ti eiwemoewasat eipe. Pyno yt
uhehay pyiira'yn Wytl aria kape eweiwat e. Mi'i
hawyi ti aru irania'in ywania kape ra'yn pyno
areto i'atuepiat henoi hamo e Pauru Iuteuria pe.

7 Mi'i hawyi toto Pauru irania'in ywania mu'e
hamo. Mi'i hawyi toto tekatuwy uhyt Titu wétup
set Iutu yat kape imu'e hamo. Katupono mi'i
Tupana mohey hat toine'en. I'ewyte torania i'yat
piaria tuwat kahato Tupana motypot yat meke-
wat Iuteu ywania wat kape. 8 Meiliran Tupana
motypot yat ka'iwat uhyt Kiripu tomohey ra'yn
Iesui yne to'yat piaria wywo. I'ewyte ipoity ra'yn
tawa Kurintiu piaria imohey haria. Mi'i hawyi
te'eruweset'ok yne ra'yn. 9 Mi'i hawyi watym muo
imu'etu Pauru pe to'e Aika'iwat — Yt ereken'é
tei'o miit'in mupi. Yt epo'inik tei'o. Eti'atumu'e
o haty wo e. 10 Ta'i Uito areine'en ewywo. Yt
uwe kuap i esaty'i saty'i mehi e katupono ti ipoity
meiliwat tawa pe uimohey hanuaria e Iesui Pauru
pe imu'etu. 11 Mi'i pote wétup anu hawyi 6 ewaty
Pauru ti'atumu'e kahato tawa Kurintiu piaria Tu-
pana ehay wo. 12 Mi'i hawyi itote toine'en wétup
ok yi Akaia etu'isa Kariu e hap het rakat. Mi'l
hawyi Iuteuria Pauru ete i'atupy'ahakira'yn. Mi'i
hawyi ta'atuereto ra'yn Kariu kape Pauru hd'ag
hamo. 13 — Meiliwat miit wyti wdi'ai'e hap yt
ewy i inug kahato i'atu'e. Aiwat aheko yt ewy
hin i toiky'esat miit'in miat Tupana motypot hap
i'atu'e Iuteuria Kariu pe Pauru piat pe. 14 Mi'i
hawyi Pauru ihay teran ma'ato Kariu apuete e.
Mi'i hawyi to'e Iuteuria pe Kariu — Miit'in yt
nakuat i sese ko'l pyhyp hat ti uito e. Yt atiky'esat
hin i eweterut uhewowi — Mi'l miit yt hépyk i
uruwanétup hawe katupono urueko yt tutunug i
kahato ewei'e hap het rakat e. 15 Eiperia eiwu'uka
kahato sehay po'ypyi set po'ypyi seko po'ypyi. Yt

atikuap teran hin i wai'ei'e hap ko'i e Iuteuria pe.
Pyno koitywy eipo pe ra'yn eiwu'uka sehay wuat
hap e Kariu. 16 Mi'i hawyi toi'atuporend'é ra'yn
to'yat pyi. 17 Ma'ato tuwat turan itotiaria Kereku
ywania topytyk Iuteu Tupana motypot yat ka'iwat
uhyt Sotene. Mi'i hawyi Kariu ehamo ta'atu'ahyk
ahyk itote. Ma'ato Kariu yt wdi'e hin i i'atuepe.
18 Mi'i hawyi mekewat e'at pe toine'en mot'i Pauru
toywyt'in Iesui mohey haria yatype. Mi'i hawyi
Pauru tuwenoi i'atuepe hawyi toto ra'yn yara puo
yi Siria kape. Ma'ato totioto toywyt Akira ihary'i
Pisira wywo. Mi'i hawyi put'ok'i'atu’'e tawa Sekeia
pe. Mi'i hawyi itote Pauru to'e Tupana pe —
Atunug wyti aru ui'e epiat hap Uika'iwat e. Mi'i
pote ati'ateneg pywo ti aru atunug ui'e hap kuap
epiat hamo e. 19 Mi'i hawyi tuwat i ra'yn tawa
Ewesu kape. Mi'i hawyi itote Pauru ti'atumu'e
Iuteuria Tupana motypot yat pe. 20 Mi'i hawyi
itotiaria te'ero'e — Uruiky'esat en ereine'en mot'i
meilipe urumu'e hamo i'atu'e. Ma'ato Pauru yt
tiky'esat i. 21 Mi'i hawyi to'e — Pyno are'e ehepe
Tupana tiky'esat pote ti aru ara'aipok te ehowawi
uiwyria'in e Pauru. Mi'i hawyi tuwenoi mehi
Akira mana Pisira pe irania'in me hawyi teke yara
wato pe hawyi toto ra'yn tawa Ewesu pyi. 22 Mi'i
hawyi toto i ra'yn tawa Sesareia kape ira'yn. Mi'i
hawyi put'okto'e hawyi tuwé&powat Iesui mohey
haria kape. Mi'i hawyi toto i ra'yn tawa Antiokia
kape yi upi. Mi'i hawyi itote toine'en mot'i porap'i
hawyi toto i ra'yn. 23 Mi'i hawyi yi Karata puo yi
Wirisia puo hewyryira'yn yne Iesui mohey haria
atumoesaika hamo. 24 Wétup e'at pe hawyi mehi

Aporu put'ok'e tawa Ewesu pe Aresatiria piat
1'ywa'l rakat sa’'awy'itewuat Tupana etiat miwan
kuap hat put'ok'e. 25 Mi'i hawyi ihay se kahato
ihay itote iwanétup hap hesaika kahato. Mi'i ti
Iuteu ywania. Topy'a pyi toi'atumu'e itote haty
wo lesui ete. Toikuap yne Iuwau wo'oset'ok hat
piat miit'in set'ok hap ko'i ma'ato mi'i yn toikuap.
26 Mi'i hawyi wétup e'at pe Tupana motypot hawe
toi'atumu'e haty wo. Itote mehi Akira mana Pisira
tipuéti. Mi'i hawyi ta'atuereto ta'atuwywo Tupana
piat henoi po'og hdpyk hamo. 27 Mi'i hawyi Aporu
toto teran yi Akaia kape pote Iesui mohey haria
tawa Ewesu piaria tunug popera Aporu miereto
wo yi Akaia piaria Iesui mohey haria kape. Mi'i
td wyti i'atu'e miwan me — Mehi'in ereke ro
uhyt ewei'e 0 Aporu pe i'atu'e. Kat pote Aporu ti
ai'ewywuat Iesui mohey hat. Mi'i tupono waku
ei'yatype toine'en uruto'e i'atu'e mekewat miwan
me. Mi'l1 hawyi Aporu toto Akaia kape tawa Kur-
intiu kape. Put'ok'e itote hawyi toi'atupowyro
kahato Tupana wehum hap kaipywiat Iesui mo-
hey haria. 28 Toimoherep kahato Iuteuria pe Tu-
pana ehay sa’'awy'itewuat kaipyi aikota aikota Tu-
pana tipo'oro Iesui Miit'in Porekuat no hap etiat
toimoherep yne miit'in ehamo. Sa'awy'i to'o’ewy
e ma'ato tohenoi yne hawyi yt kat i'atu'e kuap 1
ra'yn. Mi'i td mehi Aporu ti'atumu'e topy'a pyi.

Mi'i hap ewy Aporu are mesuwe uimiwan me
uito Iruka.

19

1Uruwy Aporu ti'atumu'e kahato tawa Kurintiu
piaria pe turan Pauru hewyry kahato yity'ok totiat

mu'ap upi tawa Ewesu kape. Put'ok'e itote turan
toi'atupuéti itotiaria imohey haria. 2 Mi'i hawyi
apo'e i'atuepe — Eweimohey hawyi apo ewehe-
waku ra'yn Tupana Pa'au Wakuat e ipotmu'eria
pe. Mi'i hawyi ta'atuwesat — Yt uruikuap i ti
Tupana Pa'au sio toine'en sio yti'atu'e. 3— Uwe set
upi kahu pyno eipe eiwo'oset'ok e Pauru. — Ta'i
Iuwdu mienoi ewy ti urutoria uhyt i'atu'e. 4 Mi'i
hawyi Pauru to'e — Are pdi luwdu ti henoi mio ta
e — Uhaipepe ti aru wétup ok Tupana Mipo'oro
Miit'in Porekuat nuat tut e Pauru. Mi'i ro —
Eweimohey e ti [Juwdu. Mi'i tupono ewei'atoiat
ro yt nakuap i ko'i eiminug hawyi woroho'o-
set'ok e ti [Juwdu miit'in me e. Mi'i ti Iesui ra'yn
uhyt'i'in e Pauru. 5 Ta'atukuap hawyi ti Aipo-
rekuat Iesui set upi i ra'yn to'oset'ok. 6 Mi'i
hawyi Pauru tuweponug mi'i hawyi Tupana Pa'au
wakuat put'ok'e ra'yn i'atuete. Mi'i hawyi ta'atu-
moherep kahato Tupana ehay irania'in pusu puo.
7Mi'iria ti 12 ok ihainia'in itote tukupte'en. & Mi'i
hawyi Pauru henoi miit'in me itote aikotd Tu-
pana toine'en miit'in me hap itote. Aikotd Tupana
toine'en Miit'in Porekuat no hap. Mye'ym ewaty
ipypap 1 kahato mekewat Iuteuria wat Tupana
yat kape. Toi'atumu'e haty wo toi'atuekyi miit'in
Tupana etama kape. 9 Ma'ato irania'in itotiaria
Pauru mienoi yt ta'atumdotypot i. To'okyry'i ka-
hato miit'in Iesui enoi hap ete. Yt ta'atumohey hin
i. Mi'i pote Pauru hok'iwat ra'yn irania'in Iesui
mohey haria wywo. Mi'1t hawyi mehi Tiranu wo'o-
mu'e hawe yne e'at pe Pauru ti'atumu'e. 10 Typy
anu ra'yn Pauru ti'atumu'e Aipotypot ehay ete.
Mi'i tupono yne itotiaria Iuteuria ywania tikuap

ta'yn i'ewyte Kereku ywania ikuap ta'yn wy e.
11 Mi'i hawyi miit'in te'eruwanétup kahato katu-
pono Pauru tunug yt kat kuap i topo wo wakuap
ma'ato Tupana esaika hamo yn tutunug. 12 Mi'i
hawyi i'ahu rakaria kape Pauru esokpe ta'atue-
reto hawyi ta'atupag i'atupiit pe. Mi'i hawyi mer-
emo ra'yn i'atu'ahu kosap. I'ewyte ahiagnia pa'au
wywuat haria toi'atuporendtem na'yn miit'in myi.
13 Mi'i hawyi paini hu'at teran Iesui set ahiag syt-
pok hamo. Mi'iria Iuteuria uruto e haria ma'ato
yt mi'i sese i. 14 Sewa sa'yru'in 7 ok takaria Iu-
teuria epa'i koro sa'yru'in mi'iria. 15 Mi'i hawyi
ma'du sa'ag te'eruwépowat 7 ok takaria kape —
Uruikuap ti emisu'at ko'l sehay i'atu'e. Iesui set
Pauruseturuikuapi'atu'e ma'ato eipe yt uruikuap
1 pdi uwel eipe Uwe'in eipe pyno e ahiag miit piit
pyi. 16 Mio ta ta'atu'e hawyi ma'du sa'ag ipiit piat
rakat peso'e mekewat paini wato sa'yru'in kape.
Mi'i hawyi ha'yru'in tu'uka mekewat miit wywo
ma'ato po'og hesaika i'atukai. Mi'i hawyi te'eru-
wehep ta'yn mekewat miit po pyi yt kat ta'atue-
sokpe wywo ii'atupak pak hap yn na'yn i'atupiit
ete. 17 Mi'i hawyi tawa Ewesu piaria Iuteuria
Kerekuria tikuap ta'yn hawyi 'atuwuwu ra'yn
Iesui set pupi. Yt to'okyry'i teran i po'og. 18 Mi'i
pote typy'i poity'i te'eropyhu'at imohey haria itote
tawa Ewesu pe. Mi'i hawyi wuat'i mikuap mo
te'ero’e— Ytnakuatinugkahato sa'awy'iwuat hat
uito aikotd aikota sa'ag nug hap sepap hat sese ti
uito i'atu'e. Ma'ato mesup ti atoiat ra'yn mekewat
mu'ap sa'ag wétup i'atu'e to'ope. Mi'i tupono ti
atiwuk ta'yn ehehamo paini miium popera sok

i'atu'e to'ope. 19 Mi'i hawyi ta'atukat karania
upi rakat paini miwan ko'i i'atumiwuk ko'i. Mi'i
hawyi ta'atupuéti sa'up iwato kahato 50 miu e'at
I'atupotpap mi'i td kyi'at hamo i'atu’'e. Ma'ato ta'a-
tuwuk yne ra'yn. 20 Tupana sese yn waku Ahetu-
pana wo i'atu'e. Mi'i ehay upi yn watopyhu'at
teran i'atu'e. 21 Wétup e'at pe Pauru to'e topy'a
pe — Pywo ti Tupana Pa'du tiky'esat areto tawa
Ierusaréi kapiat hap yi Masétunia puo yi Akaia
puo e. Mi'i ré Ierusaréi kaipyi ti aru areto tawa
Huma kape Tupana Pa'au miky'esat ewy e tuwepe.
22 Mi'i hawyi Pauru tipo'oro typy ok tekatuwyria
yi Masétunia piaria kape. Wetup ok Timoteu
weétup ok Eratu toipo'oro ma'ato Pauru topyhu'at
porap'i tawa Ewesu pe. 23 Mekewat e'at pe tu'uka
kahato tawa Ewesu piaria Iesui pu'ap upiaria ete.
24 Wétup ok itote tupanaria id'akap nug hat toine'en
Temetiu e hap hetrakat. Mi'i ti tupana mana Tiana
yat nug hat. Mi'l ti tupanaria eiam Parata kawiat
nug hat koro i'atu'e. Mi'i nug hap kaipyi hemiit'in
hekat rakaria wo te'eropyhu'at. 25Mi'i hawyi toi'a-
tukaykay tuwewawi topotpap tuwyria'in irania'in
tupanaria eiam nug haria. 16'é hawyito'e i'atuepe
— MehT'in e watikuap ta'yn koitywy aikotd wato-
pyhu'at aito mesup hekat rakaria wo ra'yn hap e.
26 Ta'i aipo wuat aiminug kaipyi wyti ahekat ra'yn
e. Mi'i hawyi ewei'akasa ra'yn Pauru potpap hap.
Eweikuap ta'yn ihay aikotd tohenoi tawa Ewesu
piaria pei'ewyte wuat'i yi Asia wato hap ok ta hap.
Mio td e — Mo wuat minug tupanaria wyti yt Tu-
pana kahato i e hap eweikuap ta'yn e. Mi'i hawyi
ti mesup ta'yn miit'in toiat kahato ahetupanaria.
— Waure'i'atu'e ra'yn e. 27 Mi'i hap ewy ti meifiran

aiwat aipotpap ytkatiarutopyhu'at paie. Ytnaku
1 topyhu'at aru katupono meiiiran tupana mana
Tiana yat pe yt uwe 1 imdtypot hanuaria péi e. Yt
kat i imotypot hap hawyi yt naku i ahepe. Yi Asia
piaria etupana mana Tiana i'ewyte yi wato ok ta
miit'in timdtypot kahato mana Tiana e Temetiu
tupanaria nug haria pe. 28 Mi'i e hap ta'atukuap
hawyii'atupy'ahak kahato Pauru ete Iesui mohey
haria ete. Mi'li hawyi i'atuehay pirik kahato itote
— Wakuat wakuat ti ahetupana mana Tiana tawa
Ewesu wat i'atu'e haty wo. 29 Mi'i hawyi t5'é
t0'é kahato miit'in. Mi'i hawyi topyhu'at tawa
Ewesu pe sehay sa'ag yn na'yn. Mi'i hawyi Pauru
wyria'in mehi Kaiu mehi Aritaku yi Masétunia
kaipywiaria ta'atupytyk. Mi'l hawyi ta'atuereto
yi upi ta'atuwa'atunug hap kape. Mi'i hawyi
meremo tuwehyt'ok ta'yn mekewat yat wato pe.
30 Mi'i hawyi Pauru teke teran i'atuwe'atunug yat
pe miit'in sok ndpin hamo towyria'in Kaiu Aritaku
powyro hamo. Teke teran ma'ato irania'in Iesui
mohey haria yt tiky'esat i. 31 I'ewyte tu'isaria
itotiaria Pauru kuap haria tipo'oro sehay Pauru pe
— Mehii'atu'e yt naku i ereke i'atuwa'atunug hap
yat wato pe i'atu'e. Yt uruiky'esat i uruto i'atu'e
tu'isaria. 32Mi'i hawyiitotei'atuehay pirik kahato.
Ipat'ok wétup sehay etiano. Yt ta'atukuap i kahato
itotiaria kat hamo kat hamo te'eruwa'atunug hap
e. 33 Mi'i hawyi Iuteuria tiky'esat uhyt Aresatere
ihay itotiaria kape hamo. Mi'i hawyi ipoi'dmi'atu-
py'asetpe tehay hamo. Topoi'dm haype topo wo
toi'atumopo'inik teran ihay pirik takaria. Ma'ato
yt ta'atuky'esat i Aresdtere ehay hap katupono
Iuteu ywania ne'i mi'i. 3¢ Mi'i hawyi po'og na'yn

I'atuehay pirik typy ora kape itote. Wétup ehay yn
I'atuehay itote — Wakuat wakuat ahetawa Ewesu
etupana mana Tiana i'atu'e ta'atuehay pirik wo.
35 Mi'i hawyi wétup ok popera piat sehay moheg
hat tawa Ewesu piat ihay teran i'atuepe. Ta'a-
tukuap ta'yn hawyi i'atupo'inik ta'yn. Mi'i hawyi
ihay ra'yn — Uiwyria'in e tawa Ewesu piaria ti
aito pdi e. Ta'i watikuap kahato wuat'i miit'in
mesuwat yi totiaria aikotd Tupana wakuat hary-
poria kawiat mana Tiana motypot haria aito hap.
36 Ta'i ta'atukuap kahato aikotd sa'awy'i ahem-
ana Tiana ta'at waikiru kaipywiat hap e. Wuat'i
miit'in mi'i hap kuap haria te'eropyhu’at mesuwe
e. Kan hamo pyno mio td ehehay pirik at mesuwe
e. Eiwe'eg wo o eweikupte'en e. Yt ewetunug
nei'o mopy'ahak hap sehay e. 37 Ta'i meimuéwaria
miit'in eimipyhyp ko'i ti yt kat i'atu'e i ahetupana
Tiana ete. Yt kardmuo i wyti ta'atuse'ero'ok ahetu-
panaria yat ko'i e. 38 Pyno mehi Temetiu woro-
ndpin neran. Mi'i hawyi kardpeil wétup ok eimo-
py'ahak hat toine'en meikope pote waku eweterut
wo'ondpin hap getap kape mi'i hat e aikotd hamuat
kuap tuereto hap kape e. Mi'i hawyi waku itote
ewehenoi aikotd aikotd eiwanétup hap waku sio
yt kuap hamo e. 39 Katupono wo'ondpin hap e'at
toine'en mesuwat tawa pe. Mi'i pote mekewat e'at
pe waku eweterut eiwewywo i'aparap hat e. Mi'i
hawyi itote waku wati'atundpin mi'i miit'in pyhik
hat akag wywo e. 40Yt naku i mesup ewetunug
mesuwe mi'iria ete. Eiwe'eg wo o eipotpyhik hap
pupi mehi'in e. Kat wato'e aru wo'opyhik hat ete.
Yt kat wato'e kuap i aru wo'opyhik hat akag me
mesuwat e'at piat hap ete e popera piat sehay

moheg hat itotiaria pe. 41 Mio ta e i'atuepe hawyi
— Waku eweiwat e. Mi'i hawyi i'atuperup i ra'yn
tuwat itote pyi.

Aikotd hap atiwan mesuwe uito Iruka.

20

1 Pyno i'atupo'inik typy'i rakaria. Mi'i hawyi
Pauru tikaykay Iesui potmu'eria. Put'ok'i'atu'e
hawyi toi'atu’ahi'ypysat. Waku yne ra'yn hawyi
toi'atundpin na'yn i'atumoesaika hamo. Mi'i
hawyi toto yi Masétunia kape tawa Ewesu pyi.
2 Mi'i hawyi tawa ko'i sakpo toto wuat'i puat Tu-
pana ehay enoi hamo. Mi'i hawyi toto yi Kereku
kape. 3Mi'i tote toine'en mye'ym ewaty. Mi'i hawyi
ta'aipok teran i ra'yn yi Siria kape ma'ato teke
irane yara wato piat turan Pauru tikuap Iuteuria
ehay to'auka irane hap. Mi'i hawyi ta'aipok yi upi
tawa Masétunia puo. 4 Tuwat Pauru wywo 7 ok
miit yi Asia kape wétup set Sopaturu uhyt Piru
sa'yru tawa Pereia pywiat. Mi'i hawyi Aritaku
mi'i hawyi Siklitu tawa Tesaronika kaipywiaria.
Mi'i hawyi Kaiu tawa Tepe piat. Mi'i hawyi Timo-
teu mi'i hawyi Tikiku i'ewyte Towimu Asia piaria
tuwat. > Mi'iria uruekatup tawa Turate tote katu-
pono tuwat urue'yianme. 6 Mekewat man teneg u
hap e'at ko'i tokosap hawyi urutuwat i ra'yn tawa
Wiripu pyi y'y upi. 5 e'at hawyi put'ok'uruto'e
tawa Turate wa tote. Itote urutukupte'en wétup
semana. ’ Mytu'u e'at piat uruwe'atunug man pik
pik hap e'at pe turan Pauru ti'atumu'e ka'ap ka-
hato Iesui mohey haria. Toto teran mikite wétup
tawa kape haype yt iwépohep ta i te. 8 Mi'i hawyi
watym turan aridty ipoity kahato meiéwat okipy

ywaiti rakat pe uruwa'atunug hap tote. 9 Mi'i tote
toine'en wétup ok kurum Eutiko e hap het rakat
wanétup hat. Mi'i hawyi Pauru ehay pot'i pote
kurum toket ne'i ra'yn. Mi'i hawyi ta'at ywaiti pyi
apyk piat mye'ym okipy hap totepyi yi kape. Mi'i
hawyi iku'uro sese ra'yn. 10 Pauru ta'apyk hawyi
tuwepy'atutuk hawyi totat ra'yn kurum at hat
iku'uro rakat topo pe hawyi to'e irania'in itotiaria
pe — Wai yt eweiwak tei'o. Yt iku'uro i rat e. Mio
td to'e hawyi kurum at hat waku i ra'yn. 11 Mi'i
hawyita'amihawyi toipik pik man hawyita'atu'u.
Mi'i hawyi ihay ywop hawyi iwépohep ihot'ok pote
ra'yn. 12 Mi'i hawyi iku'uro rakat toto wy irania'in
wywo ta'atu'yat kape. Ihdite 1 ra'yn pote i'atu-
wepit kahato itotiaria. 13 Mi'i hawyi Pauru toto
yi upi tomiky'esat ewy e ma'ato uruto urutuwat
yara wato puo tawa Asu kape itotiat Pauru pag
hamo. 14 Mi'i hawyi tawa Asu pe uruto'opuéti i
ra'yn. Mi'i hawyi Pauru teke yara wato pe hawyi
urutuwat yi Mitirene kape. 15 Itote pyi urutuwat
ira'yn. He'ihot'ok pe urutokoka'at ywypyi'a Kiu
e hap rape. Mi'i hawyi meiiiran urutuwehik tawa
Samui pe. Mi'i hawyi urutopyhu'at tawa Tokiriu
pe. He'ihot'ok pe put'ok'uruto'e tawa Miretu tote.
16 Mi'i hawyi Pauru to'e uruepe — Wai yt eiwehik
tei'o tawa Ewesu tote e. Yt areine'en mot'i teran
1yi Asia tote e. Atiky'esat arokosap lerusaréi me
ienuk man teneg u hap e'at pe e uruepe. 17 Mi'i
hawyi tawa Miretu pyi toi'atukaykay tuwewawi
Iesui mohey haria akag ko'i. Tawa Ewesu piaria
toi'atukaykay. 18 Put'okta'atu'e hawyi Pauru to'e
— Eweikuap te apo aikotd sa'awy'i ariot ehe'yi
Asia turan wuat hap e. Ta'i eipy'asetpe wuat'i e'at

pe areine'en meilipe eiwywo e. 19 Eweikuap ka-
hato ti mi'i pote aikotd uipotpap kahato Aika'iwat
miky'esat motpap wiat hap perup'i puo uiwak
popuo woroho'omu'e hap e. Mi'i turan tut ra'yn
uhd'dg hap ko'l katupono Iuteuria ui'auka teran
itote e. 20 Mi'i turan yt uiwépohep hin i henoi hap
ko'l ete ma'ato ahenoi yne eimoesaika hamuat
hap e. Ahenoi yne uimikuap wakuap etiat ko'l
Wuat'i ehamo i'ewyte wuat'i getap we woroho-
'omu'e e. 21 Ta'i eweikuap ta'yn aikotd ahenoi
henoi Iuteuria ywania pe Kereku ywania piat hap
e. Mio td are — Ewei'atoiat ro yt nakuap i ko'l
are. Eweimoheyro Iesui. Mi'i ti Eika'iwat nuat are
itote e Pauru. 22 Mesup ti uipo'oro ra'yn Tupana
Pa'du tawa Ierusaréi kape e Pauru. Mi'i pote areto
hamuat howawi ma'ato yt atikuap i aikotd aru
arokosap itote hap. 23 Ma'ato mi'i td e hap atikuap
Tupana Pa'dau Wakuat uimu'e — Ereto Ierusaréi
kape hap tote ti epyhik hamuat eho'opot hamuat
yn topyhu'at itote e uhepe wuat'i tawa puo e
Pauru. 24 Ma'ato yt areken'¢ hin i uiku'uro hap
pupi katupono atunug yne teran kat kat som mot-
pap Aika'iwat Iesui miium uhepiat uipo'oro hap
ko'i. Mi'i ti tutum sehay wakuap aiky'e Tupana
piat hap uimienoi wuat. Mi'i pote ti atunug yne
teran e Pauru. 25 Ta'i uimimu'eria Tupana yn ni
waku Aiporekuat no e hap ahenoi kahato ehepe.
26 Mio atikuap ta'yn mesup areto ra'yn hawyi aru
ma'ato yt kardpe i ra'yn ewei'akasa uhowawi e.
27Pywo pe ti koity'i e'at pe yt kat i miit'in suu uipo
ete katupono yt kardmuo i uiwépohep Tupana
ehay enoi hap ete. Ta'li ahenoi henoi yne kahato

ra'yn Tupana wo'ondpin hap ehepuo e. 28 Pyno
eiwe'eg wo o. Ewei'apykok Tupana hiiria Tupana
P4'du miium eipo puat ko'i. Ewei'atupoi o Tupana
hiiria Iesui mikyi'at tosuu wuat ko'i ihay wo Tu-
pana emiit'in e. 29 Katupono atikuap ta'yn uhaipe
kai ti aru to'é t0'@é awahuru ko't wo'o'u haria
ehowawi e Pauru. Mi'iria ti aru yt iky'e hin i Tu-
pana hiiria e. 30Ta'i eipy'asetpyi wyti aru te'eruwe-
moherep heso rakaria wo'oma'at hanuaria te'eru-
wewawiat ehekyi hamo e. Mi'i hawyi ti aru tuwat
irania'in eipy'asetpyi i'atumima'at ko'i e. 31 Mi'i
tupono eiwatetup o. Yt waure'ewei'e tei'o uhepiat
eimu'e hap ete. Katupono mye'ym anu watym
muo ihot'ok at puo woroho'omu'e woroho'onépin
uiwak popuo e Pauru tawa Ewesu kaipywiaria pe.
32 Uiwyria'in e koitywy areto ra'yn eipy'asetpyi.
Ma'ato ti woroho'o'atoiat eipe Tupana po pe. Tu-
pana ti eiky'e hap hum kahato ehepe. Tutum
ahepe tehay wakuat aimoesaika hamo aimohépyk
yt nakuap i kaipywiat hamo. Mi'i pote watoine'en
hemiit'in no irania'in imimoewaku ko'i saipe-
piaria wo mesup e Pauru tawa Ewesu piaria pe.
33 Yt kardpe i kue atiky'esat ehetineiru ehesokpe
pdi e. 34 Pyno pywo eweikuap ta'yn aikota uipo
wo uipotpap hap e. Mi'i sa'up mo kue atikyi'at yne
uhekare'en ko'i uimi'u ko'i i'ewyte uhekatuwyria
wano atum yne uipotpap kaipyi. 35 Atimoherep
kahato ehepe uipotpap hap aikotd waku watum
yt kat i ereko haria pe aimiereko ko'i hap e. Ta'i
waku aiwatetup Aika'iwat Iesui ehay kape aikota
sa'awy'ito'e hap kape — Aimiium wyti po'og aimo-
wepit aimikyi'at ko'i kai e Iesui e Pauru. 36 Mio ta
to'e hawyi tuwepy'atutuk Pauru i'atuwywo. Mi'i

hawyi ihay Tupana kape. 37 Mi'i hawyi te'eruwak
yne kahato. Mi'i hawyi ta'atu'ahi'ypysat hawyi
ta'atu'apytsin Pauru. 38 Ta'atumohaty ihay — Yt
ewei'akasaira'yn aru uhowawi e hap. Mi'i hawyi
ito pote tuwat hupi yara wato kape.

Mi'i hap etiat atikuap yne katupono areine'en
itote are uito Iruka.

21

1 Mi'i hawyi urutuwenoi yne ra'yn hawyi uru-
tuwat 1 ra'yn yara wato puo. Mi'i hawyi hapyk
urutuwat tawa Kui kape. He'ihot'ok pe urutuwat
tawa Hutei kape. Itote pyi urutuwat yi Patara
kape. 2 Mi'i hawyi uruipuéti itote wétup yara wato
yi Wenisia kapiat. Mi'i pe urutuwehyt'ok hawyi
urutuwat ra'yn. 3 Mi'i turan uruta'akasa ywypyi'a
wato Sipiri e hap. Mi'i hawyi urutuwat moran
kai yi Siria kape. Mi'i hawyi put'ok'uruto’e tawa
Tiru tote. Mi'l tote ta'atuendtem yne ta'atueka-
re'en. 4 Tawa Tiru tote uruipuéti Iesui mohey
haria hawyi urutukupte'en itote 7 e'at. Mi'i hawyi
itotiaria te'ero'e Pauru pe — Wai yt ereto tei'o
tawa Ierusaréi kape mehi i'atu'e Tupana P&a'au
mienoi puo. S5 Tokosap mekewat e'at ko'i hawyi
urutuwat i ra'yn. Yne Iesui mohey haria tuwat
yne uruwywo ihainia'in haryporia'in hirakaria
pya ra'yn tawa kai. Mi'i tote urutuwepy'atutuk
yi kyt'ok tote. Mi'i hawyi itote uruehay Tupana
wywo. 6§ Urutuwenoi uruwo'ope hawyi urutuwe-
hyt'okira'yn yarawato pe. Mi'it hawyi te'era'aipok
ira'ynta'atu'yat kape. 7Mi'i pytkai urutuwat ra'yn
tawa Puturemaita kape tawa Tiru pyi. Mi'l tote
uruto'opuéti ra'yn uruwyria'in Iesui mohey haria

wywo. Itote urutukupte'en wétup e'at i'atuwywo.
8 He'ihot'ok pe urutuwat i ra'yn tawa Sesareia
kape. Put'ok'uruto'e itote hawyi urutuwat Tupana
ehay sytpok hat Wiripi yat kape. Sa'awy'iwuat 7
ok takaria Wiripi yat kape. 9 Mi'i hawyi Wiripi
saki'yt'in itote tukupte'en 4 ok haryporia makup-
tiaria Tupana ehay moherep haria. 10 Mi'i tote
urutukupte'en turan put'ok’'e yi Iuteu kaipywiat
wétup ok miit Tupana ehay moherep hat Akapu
e hap het rakat. 11 Tut uruewawi hawyi totat
Pauru we'ok kytyt hap. Mi'i hawyi toikytyt topy
ko'i topo ko'i Pauru we'ok kytyt hamo. Mi'i hawyi
to'e Pauru pe — Meiko ta ei uhepe Tupana Pa'au

henoi e. Meiko td aru Iuteuria Ierusaréi miaria
ekytyt aru ereto tawa Ierusaréi kape hawyi e.

Mi'i hawyi ti aru ta'atuium na'yn irania'in ywania
surara'in me e Tupana ehay moherep hat Akapu
Pauru pe. 12 Mi'i hawyi — Wai yt ereto tei'o
Ierusaréi kape mehi uruto'e Pauru pe. I'ewyte
itotiaria wai'i'atu’'e. 13 Ma'ato Pauru uruwesat —
Wai yt eweiwak tei'o katupono haty ti uipy'a pe
e. Tupana tiky'esat uipyhik hap pote i'ewyte uito
atiky'esat e. Yt areken'€ i ui'auka hap pupi tawa
Ierusaréi note Uika'iwat Iesui set motypot hap ete.
14Mi'i pote uruto'e Pauru pe — Pyno yt eropyhu'at
teran i uruehay upi mi'i pote etunug no Aika'iwat
miky'esat ewy mehi uruto'e. 15 Tokosap mekewat
e'at ko'l Wiripi yat piat hawyi urutunug waku
yne hawyi urutuwat ra'yn Ierusaréi kape. 16 Mi'i
hawyimu'ap upiirania'in Iesui mohey haria tawa
Sesareia pywiaria tuwat uruwywo Ierusaréi kape.
I'ewyte wétup miit Manasii e hap het rakat tawa
Sipiri piatyianmiatIesuimohey hat tuti'atuwywo

wy e. Mi'i pote te'ero’'e — Mi'i yat pe som waku
watopyhu'at i'atu'e. 17 Put'ok'uruto'e Ierusaréi
note hawyi itotiaria Iesui mohey haria te'ero'e —
Eiwehyt'ok to i'atu'e ta'atuwepit popuo. 18 He'i-
hot'ok pe Pauru toto uruwywo Tiaku owa kape.
Mi'i rokiré itote te'eruwa’atunug yne Iesui mohey
haria akagnia. 19 Mi'i hawyi waku kahato sig
woroho'opuéti mehi'in e. Mi'i hawyi Pauru henoi
kahato aikotd Tupana tunug wakuap irania'in
ywania yt Iuteuria i haky'era'at hap ete. 20 Pauru
mienoi ta'atukuap hawyi — Waku kahato i'atu'e
Tupana pe Tiaku'in. Mi'l hawyi te'ero’e Pauru
pe — Uhyt i'atu’'e mio wyti typy'i kahato Iesui
mohey haria meilipe Iuteuria ai'ywania. Mi'iria
ti imohey kahato Iuteuria eko. 21 Ma'ato mi'iria ti
ytikuap i kahato etiat kat ere eti'atumu'e Iuteuria
ywania irania'in py'asetpiaria hap. — Ewei'atoiat
ro Musei eindpin hap ko'i e'e i'atu'e. Mi'i hawyi
wai yt ewehemurui dpytek tei'o esa'yru'in e'e hap
ko'i 'atu'e. Wai yt ereke tei'o Iuteuria eko pe e'e
hap i'atu'e Pauru pe. 22 Aikotd aru pyno watunug
katupono ta'atukuap ti aru put'ok'e e hap. Mi'i
hawyiti aru td'é kahato endpin hamoi'atu'e Pauru
pe. 23 Pyno po'og waku etunug no urueko ewy
uhyt i'atu'e. Katupono uruto wuaria py'asetpe
tukupte'en 4 ok ihainia'in. Mi'iria ti aru inug ta'a-
tupy'a piat — Urutunug aru ta'atu'e Tupana piat
hap. 24 Pyno erepukpuk'ok kahato ro i'atuwywo
Iuteuria eko ewy. Mi'i hawyi waku etum mi'i hap
sa'up i'atu’e. Mi'li hawyi ti aru waku era'ateneg
I'atu'e. Mi'l td etunug mote ti aru meremo ekuap
urueko nug hat en hap i'atu'e Pauru pe. Mi'i pote
ti aru aheko ewy ra'yn Pauru tunug i'atu'e to'ope

ta'atundpin. 25 Ta'i uruhenoi ra'yn sa'awy'i ira-
nia'in ywania pe Iesui mohey haria pe. Yt ewetu'u
tei'o yne tupanaria ia'dkap piat miium mi'u pu'i
ko'i uruto'e. I'ewyte huu sapo wo yt naku i aimi'u
wo uruto'e. I'ewyte mi'ut'yp nik piat mi'auka pu'i
yt naku 1 watu'u uruto'e. I'ewyte ihainia iwary
wary haryporia he'aito he'aito yt naku i uruto'e.
Mi'i hawyiirania'in Iuteuria eko waku eweiwaure
uruto'e sa'awy'i urumiwan me irania'in ywania
pe uhyt i'atu'e Ierusaréi miaria. 26 Mi'i hawyi
he'ihot'ok pe Pauru toto 4 ok ihainia wywo. Mi'i
hawyi te'eruwepitpit'ok yne hawyi tuwehyt'ok
ta'yn Tupana motypot hawe. Ta'atuhenoi teran kat
e'at pe waku ta'atuium Tupana pe ta'atuhli suu
ta'atuwepitpit'ok hap enoi hamo — 7 e'at aru uru-
tunug uru'e hap ewy hap enoi hamo. 27 Put'ok'e
irane ra'yn i'atupitpit'ok hap e'at. Mi'i hawyi
t0'é Iuteuria yi Asia kaipyi. Put'ok'i'atu'e hawyi
te'era'akasa Pauru Tupana motypot hawe. Mi'i
hawyi ta'atumo'akag'aia Ierusaréi miaria Pauru
etiat i'atupy'ahak hamo. Mi'i hawyi ta'atupytyk
ta'yn Pauru. 28 Mi'i hawyi te'ero'e ta'atuehay pirik
w0 — Surara'in urupowyro ro eipe meitiwat miit
pyhik hamo i'atu’e. Kat pote wuat'i puo yt naku
1 sehay enoi hat meit i'atu'e ta'atuehay pirik wo.
Ta'l ai'ywania ete aheko ete Tupana yat ete ihay
sa'ag sa'ag hat wyti meili miit i'atu'e. Kereku ywa-
nia kawiat rei'o ti totopag Tupana motypot hawe.
Mi'i pote toimohun kahato meiliwat seiam wakuat
i'atu'e Pauru piat pe. 29 Sa'awy'i te'era'akasa uhyt
Towimu tawa Ewesu kaipywiat Pauru wywo Ieru-
saréi me. Mi'i hawyl te'eruwanétup yt pywo pe i
— Ta'i Pauru tioto ra'yn ti mekewat wétup ywania

Tupana yat kape i'atu’e te'eruwanétup yt pywo pe
i. 30Mi'i hawyi to'owenka wenka Ierusaréi miaria
yne hawyi ta'atupytyk Pauru hawyi ta'atuherep
yiupi hawyi ta'atu'okenhyp ta'yn Tupana motypot
hap yat. 31 Mi'i hawyi ta'atu'auka teran na'yn
ma'ato put'ok'e ra'yn i'auka teran hat surara'in
akag ete. Ta'i tu'uka irane ti yne Ierusaréi mi-
aria i'atu'e surara'in me. Mi'i hawyi surara akag
koro teropo'ok tesurara'in i'atu'akag ko'i wywo.
32Mi'i hawyi tuwehyt'ok meremo ipy'ahak takaria
py'asetpe. Surara'in akag koro te'era'akasa hawyi
meremo i'atupohep ta'yn Pauru pak pak haria.
33 Mi'i hawyi put'ok'e surara'in akag koro hawyi
tokosap Pauru kape. Mi'i hawyi to'e temiit'in me
— Ewetat ro mesuwat miit e. Eweipo'i po'iro typy
saity iheg nakat wo e. Mi'i hawyiapo apo'e — Uwe
kel e pyno meit e. Kat kel tutunug pyno e. 34 Mi'i
hawyi irania'in typy'i rakaria haty wo yt to'o’ewy
ita'atuwesat. Mi'i pote surara akag koro yt tikuap
1 aikotd hamuat hap. Mi'i hawyi to'e temiit'in
me — Ewetioto ro meitiwat ai'yat iheg nakat
kape e Pauru piat pe. 35 Mi'i hawyi tuwat ra'yn
hawyi put'ok'i'atu’'e ra'yn. Mi'i hawyi surara'in
hupit ta'atu'okpe tote Pauru miit'in py'ahak typy'i
poity'i pote. 36 Mi'i hawyi miit'in typy'i rakaria
tuwat hupi ta'atuehay pirik wywo — Ewei'auka
ro ewei'auka ro i'atu'e. 37 Mi'i hawyi Pauru ta'a-
tuereto irane ra'yn surara'in yat kape turan to'e
i'atu'akag koro pe — Uhehay teran ewywo uhyt
e Pauru i'atupusu puo Kereku pusu puo. Mi'i
hawyi surara akag koro to'e 33— Etikuap apo pyno
urupusu Kereku ehay e. En apo pyno yt Esitu piat

ie. Nimuat miit'in mdpy'ahak morekuat etiat hat i
apo en. Yt4000 wo'opot'auka haria akagiapoene
Pauru pe ikoro. 39Mi'i hawyi Pauru tiwesat — Uito
rat Iuteu e tawa Tasu piat yi Sirisia piat. Ta'i tawa
ypy wakuat piat uito e. Pyno uhehay teran kahato
meimuéwaria miit'in typy'i rakaria kape e Pauru
surara akag koro pe. 40 Mi'i hawyi — Waku uhyt
e Pauru pe. Mi'i turan Pauru y'am me toine'en am
hap tote.

Mi'i hawyi Pauru henoi itotiaria pe. Aikota mi'i
totiat hap etiat atiwan mesuwe are uito Iruka.

22

1 Mi'i hawyi Pauru ihay haty wo to'ywania Iu-
teuria pe topusu puo — Ui'ywot'in uheywyt'in e
mesup ahenoi teran uhetiat sehay ehepe e. Mi'i
pote eweikuap to uhehay e to'auka teran haria
pe. 2Ta'atukuap ta'yn ihay ta'atupusu puo Epereu
pusu puat hawyi po'og i'atupo'inik ta'yn po'og
I'atuewaure ka'a. Mi'i hawyi to'e i Pauru miit'in
sem me. 3— Uito rat ei'ewy Iuteu ywania kawiat
e. Ul'ywal Wytl tawa Tasu pe yi Sirisia pe e.
Ma'ato ultag meiliwat tawa Ierusaréi me. Meilipe
wo'omu'e hat Kamarieu uimowe'eg hat yatype
areine'en. Mi'i hawyi yne wo'ondpin hap nimuat
ko'i ai'ywania ko'i wanuat wo uimu'e hapyk ka-
hato. Mi'i ko'i atunug na'yn haty wo Tupana
ewawi aikotd ewetunug mesup hap ewy te atunug
e. 4Sa'awy'i uipotpap kahato mesuwat mimohey
pakup moma hamo. Mi'i pote haty wo ati'atu-
po'i po'i ihainia'in haryporia'in mu'ap pakup mo-
hey haria. Mi'iria ati'atumohan kahato. Areto
ra'yn i'atupyhik pyhik hamo i'atu'uka hamo e.

> Uiminug ko'i pa'i koro tikuap yne. I'ewyte yne
nagnia ikuap e. I'atukaipyi ti sa'awy'i atat popera
hé to e hap ai'ywania tawa Tamaku piaria kapiat
nuat. % Mi'i hawyi areto tawa Tamaku kape e.
Yt pya i ra'yn turan atposake irane turan ifite'en
atipy kaipyi hétyhot kahato ui'apypueriwoe. 7Mi'i
pote ara'at yi tote. Itote atikuap ihay to'e uhepe
— Sauru Sauru kat potei uhaty'i haty'i en e. 8 Mi'i
hawyi apo'are — Uweil en kat el eset Uhyt are. Mi'i
hawyi uiwesat — Uito ti meil Iesui tawa Nasare
piat emisaty'i saty'i e. 9 Uiwywuat wat haria te'e-
ra'akasa hétyhot hap kape ma'ato yt ta'atukuap
i ithay uiwywuat hap. Mi'i hawyi apo'are 10 —
Kat aru atunug pyno Uika'iwat are. Mi'l hawyi
uiwesat— Pyno erepoi'dm no hawyi ereto ro tawa
Tamaku kape e. Itote ti aru wétup ok henoi epe
kat ko'i kat ko'l uimiky'esat ko'l eminug wuat e
uhepe e Pauru. 11 Mi'i tote ti yt uhehapytig i
ra'yn aridty hot hap poity'i hawyi. Mi'i hawyi
tl ui'ykesat eroto ra'yn Tamaku kape uiwywuat
wat haria e. 12 Mi'i hawyi put'ok'are e Pauru.
Mi'i hawyi itotiat wétup ok uhyt Anania Tupana
wo'ondpin hap nug hat toine'en itotiaria Iuteuria
mimd&typot kahato. 13 Wuat'i Iuteuria mimdotypot
mi'i put'ok'e uheine'en hap tote uhowakai hawyi
to'e — Ehapytig i ro uheywyt Sauru e. Mio ta e
hawyi meremo uhehapytig i ra'yn hawyi araha'at
ra'yn howawi e. 14 Mi'i hawyi to'e uhepe Anania
— Aha'ase'l'in Etupana ti e'airo ra'yn tomiky'esat
kuap hamo. Toiky'esat wyti era'akasa hapyk takat
miit kapiat hap e uhepe. 15 Toiky'esat etikuap
iwé pyi ihay e. Meiliran aru etimoherep akasa

hap ko'l emikuap ko'i wuat'i miit'in me hap uhyt
e. 16 Koitywy kat potel ereine'en mot'i mesuwe
e. Epoi'dm no hawyi ereset'ok to e. Ehétup to
Eka'iwat pe — Uiminug sa'ag ko'i etikoho yne ro
mehi ere ro e Anania uhepe. 17 Mei{iran ara'aipok
1 ra'yn Ierusaréi kape tawa Tamaku pyi. Mi'i
hawyi Tupana motypot hap yat pe areine'en. Itote
ara'akasa uimu'etu. 18 Ara'akasa ihay uiwywuat
rakat — Erétem no merep tawa lerusaréi myi
katupono ti aru yt ta'atumohey i ehay uhetiat
emienoi e uhepe. 19 Mi'i hawyi atiwesat — Ma'ato
mehi ta'atukuap kahato uhetiat meitipe aikota
sa'awy'l ati'atupyhik ati'atupak pak emohey haria
wuat'i wo'omu'e hawiaria hap ta'atukuap ta'yn.
20 T'ewyte ta'atukuap ta'yn aikotd sa'awy'i ehay
enoi hat Etewau suu okpun turan uito itote hé
to waku ewei'auka ro are hap ta'atukuap. Ta'i
i'auka haria esokpe uipo pe toine'en itote ta'atu-
'‘auka Etewau turan. Mi'i hap ta'atukuap uhyt are
Uika'iwat pe e Pauru. 21 Ma'ato uiwesat — Motoro
e katupono woropo'oro pya kahato yt Iuteuria i
mu'e hamo e uhepe e Pauru Iuteuria pe.

22 Mio ta e pote i'atuehay pirik kahato Pauru
ete. Katupono sehay yt Iuteuria i mu'e hamo e
hap ete. Mi'i hawyi te'ero’'e — Yt naku i ti mio ta
e'e hap i'atu'e ta'atuehay pirik wo. 23 Mi'i hawyi
ta'atuekamisa hep hawyi ta'atuporokpun. Mi'i
hawyi yi wo mak mak'i'atu'e ywaipe. Ta'atupy-
'‘ahak Pauru etiat haype. 24 Mi'i pote surara'in
akag koro ti'atupo'oro temiit'in Pauru erut sura-
ra'in yat koro kapiat hamo. Mi'i hawyi toi'atu-
po'oro temiit'in Pauru pak pak hamo. Toiky'esat

kat e Pauru topusu puo Iuteuria mdpy'ahak hap
toikuap hamo. 25 Mi'i hawyi ta'atupo'i po'i Pauru
saity mi'at pe kawiano. Mi'i turan Pauru apo'e
weétup ok surara akag me — Waku apo som ui'ahyk
ahyk yt morekuat sehay upi i katupono uito Hu-
manu ywania pote yt naku i uipokpok Humanu
ywania morekuat wywuat yt ahehay rokir€ i te
morekuat yt ehay pyiite e Pauru surara akag me.
26 Tepiat ikuap hawyi toto henoi hamo surara'in
akag koro kape. Mi'i hawyi to'e— Mehiewe'eg wo
o katupono meié ihainia ti sio Humanu e'ywania
e. 27Mi'i hawyi tut ra'yn ikoro apoto'e Pauru piat
hamo — Pywo apo en Humanu'in e. Mi'i hawyi
toiwesat— Ta'imi'itirat uito e. 22 Mi'i hawyi ikoro
to'e — Ta'i uito ti i'ewyte atikyi'at wyti Humanu'in
set ha'up woity kahato e Pauru pe. Mi'l hawyi
Pauru tiwesat — Uito ti Humanu ywania ui'ywot
kaipywiat e. Uito yt atikyi'at i e katupono ui'ywot
Humanu e.

29 Mi'i hap surara'in tikuap hawyi te'eruwepik
meremo Pauru yatypepyi ipak pak teran haria.
Mi'i hawyi ikoro token'é kahato kat pote tehay
pywiat Pauru po'i po'i pote. Yt naku i roso Huma-
nu'in watipo'i po'i i'atu'e. 30 He'ihot'ok pe ikoro
tikat kahato sehay kat pote Pauru Iuteuria ti'auka
teran kahato hap. Mi'i hawyi toipo'i po'i hawyi
toi'atuwenka pa'i kororia wo'ondpin haria. Mi'i
hawyi toterut kary Pauru. Mi'i hawyi toimoherep
i'atuepe.

Mi'i hap aikotd ta'atunug Pauru ete atiwan
mesuwe uito Iruka.

23

1 Mi'i hawyi Pauru iha'at kahato wo'ondpin
haria kape. Mi'i hawyi to'e i'atuepe — Uheywyt'in
e. Nimo pyi te meii te areine'en Tupana ehamo
yt kat i atunug sa'ag uiwemdti hamo e. 2 Ma'ato
pa'i koro Anania to'e — Eweiwépetek to e Pauru
yatypiaria pe. 3 Mi'i hawyi Pauru to'e pa'i koro
pe — Ta'i Tupana ti aru e'ahyk e. En wyti yi
pype ikytsig nakat ewy. Meiépe ereine'en apyk
pe uikuap hamo aikotd uito waku sio yt nakuat
1 hap kuap hamo e. Ma'ato iwan miat aindpin
hap kaipyi yn ni watikuap miit'in waku sio yt
naku i hap ko'l uhyt e. Mio eweiwépetek to ere
yt aiwo'ondpin hap ewy i ra'yn e Pauru pa'i koro
Anania pe. 4 Mi'i hawyi Pauru yatypiaria te'ero'e
tope — Ehay sa'ag apo Tupana mi'airo ahepa'i
koro ete i'atu'e. 5 Mi'i hawyi Pauru tiwesat —
Yt atikuap 1 wyti pa'i koro meiti hap uiwyria'in
katupono miwan me — Yt ehay ko'l ko'i tei'o
eiporekuat ete e ti aindpin hawe e Pauru. 6 Mi'i
hawyi Pauru tikuap ta'yn typy sehay mohey haria
tukupte'en itote hap — Aiku'uro hawyi yt kat i
aheine'en i hap e haria i'ewyte wo'ondpin haria —
Ta'i aiku'uro hawyi aheine'en hap sese watipuéti e
haria tukupte'en itote. 7 Mi'i pote to'e haty wo —
Uheyke'et'in uito ti wo'ondpin hat i'ewyte ui'ywot
mi'i te e. Ta'i atomohey kahato aiku'uro hawyi
Tupana aimoieine'en i hap. Mi'i atomohey pote
yt naku i i'atu'e uhepe meifipiaria e. & Mio ta e
hawyi miit'in tuwepat'ok kahato itotiaria tu'uka
sehay wuat hamo katupono ipat'ok te'ero'e — Yt

kat i rat aiku'uro rokiré wuat aheine'en 1 hamuat
hap e haria. I'ewyte yt uwe i Tupana mipo'ororia

atipy kaipywiaria e haria. Yt kat i rat ipd'au
toine'en e haria. Ma'ato ipat'ok imohey kahato
yne meimuéwat mio wat ko'l. Ta'atuhenoi yne
meimuéwat ko'i yn. 9 Mi'i pote i'atuehay pirik
kahato itotiaria. Mi'i hawyi i'atupoi'dm irania'in
wan'i wan'i'e haria te'ero'e haty wo hamo. Mio
td i'atu'e — Yt kat e i ti meiliwat ihainia ti'aparap
uruwanétup turan i'atu'e. Pyno atipy kaipywiat
sut hat apo ihay tope imienoi wuat i'atu'e sio
ipd'au henoi tope yt watikuap i wen ma'ato hapyk
kahato ihay watipuéti i'atu'e wan'i wan'i'e haria.
10 Mi'i hawyi to'opy'ahak kahato ra'yn to'ope. Mi'i
pote surara akag koro token'é€. Ta'atuhep hep
irane sio Pauru to'etu. Mi'i hawyi toi'atupo'oro
tesurara'in Pauru ero'ok ipy'ahak takaria yatype
pywiat hamo ipag surara'in eiam iheg nakat piat
hamo. 11 Mi'i hawyi mekewat ewdtym Aika'iwat
toine'en Pauru ywytpe y'am me. Mi'i hawyi to'e
— Yt ereken'é tei'o Pauru katupono woropo'oro
hamuat tawa wato Huma piaria kape e. Aikota
Ierusaréi miaria pe ehenoi uhetiat mi'i hap ewy
atiky'esat ehenoi tawa Huma piaria pe uhetiat e.
Mi'i tupono eremowepit yn no e Pauru pe Aika-
'iwat. 12Thot'ok turan ipat'ok Iuteuria te'eruwa'a-
tunugira'yn Pauru auka hamuat kuap hamo. Mi'i
hawyite'ero'e to'ope — Pywo yt watenuk ii'ewyte
yty'yiwytiwatu'ui'atu'e. Wati'auka Pauru rokiré
waku watenuk 1 ra'yn i'atu'e to'ope Pauru auka
teran haria. Pywo wahenoi ra'yn Tupana pe —
Urutunug aru uru'e hap ewy i'atu'e to'ope ta'i
urui'auka irane Pauru i'atu'e. Yt urui'auka pote
waku uru'auka Tupana i'atu'e Pauru auka neran
haria Tupana pe. 13 Pauru auka teran haria 40

sakpo te'eruwa'atunug itote. — Pywo wati'auka
ra'yn aru e haria. 14 Mi'i pote mi'iria tuwat pa'i
kororia kape nagnia kape. Mi'i hawyi te'ero'e —
Urutunug aru uru'e hap sehay pywo sese uruto'e
uruto'ope. Yt kat i urutu'u hamuat Pauru auka
re'ym ne uruto'e urupy'a pe i'atu'e. 15 Mi'i pote
koitywy ewehenoi ro surara akag koro pe wo'o-
ndpin haria pe — Uruehay teran Pauru wywo
ewei'e ro uruepiat ikuap kahato hamo ewei'e
ro i'atuepe. Mi'i pytkai ti aru uruto waku pe
ra'yn urutukupte'en mu'ap upi Pauru auka hamo
i'atu'e pa'i kororia pe. 16 Ma'ato Pauru inyt mépyt
tikuap yne Pauru auka hamuat hap i'atuehay ko'i.
Mi'i hawyi toto surara'in yat wato kape Pauru
piat henoi hamo. 17 Mi'i toikuap hawyi Pauru
tikaykay surara akag 100 hemiit rakat tuwewawi.
Mi'i hawyi to'e — Mehi etioto ro meiliwat kurum
eka'iwat koro kape katupono toil sehay imienoi
wuat e Pauru surara akag me. 18 Mi'i hawyi to-
tioto kurum surara akag koro kape. Mi'i hawyi
to'e — Aimipyhik Pauru uikaykay hawyi uipo'oro
meiliwat kurum erut ewawiat hamo katupono to-
henoi teran epe tomikuap sehay e. 19 Mi'i hawyi
ikoro ti'ykesat ipo ete ta'atuweran hap kape. Mi'i
hawyi apo'e — Kat e hap som ehenoi teran uhepe
kurum e. 20 Mi'i hawyi toiwesat — Miiki'ite ti
aru Iuteuria akag ko'i te'ero’e epe — Etomoherep
Pauru wo'ondpin haria kape uruepiat ihay kuap
kahato hamo i'atu'e ti aru e. Ma'ato ti yt pywo pe
i katupono ta'atu'auka teran haype ne'i e. 21 Mi'i
pote o yt eropyhu'at tei'o i'atuehay upi e. Kat pote
40 miit Pauru auka teran haria tukupte'en mu'ap
tote. Pywo pe — Yt watenuk i yt wate'y'u i ti aru

Pauru auka re'ym ne e haria ti tukupte'en itote
e. Pyno ti mio ehay yn Pauru moherep hamuat
hap ta'atuhekatup i'auka hamo e kurum ikoro pe.
22 Mi'i hawyi ikoro tiwesat — Kurum waku ereto
ma'ato wdi yt ehenoi tei'o. Yt uwe pe tei'o ehenoi
— Ta'i ahenoi ra'yn surara akag me yt ere tei'o
e ikoro Pauru mimoehapy'ap we. 23 Mi'i hawyi
surara akag koro tikaykay typy ok tesurara'in
akag. Mi'i hawyi to'e i'atuepe — Atiky'esat mesup
watym hake turan waku pe eweikupte'en 200
surara yi totiaria 70 surara aihii kawaru totiaria
irokiré 200 surara mory'a wato wywuaria. Mi'i
hawyi waku eweiwat tawa Sesareia kape watym
muo hap atiky'esat e. 24 Mi'i pote waku ewetunug
kahu aihli kawaru ko'i Pauru ereto hamo. Atiky-
'esat ewetioto mi'i miit morekuat Werisi kape
tawa Sesareia kape e surara akag koro. 25 Mi'i
hawyi mekewat surara akag tipo'oro ra'yn tehay
miwan ete. 26 Mio td e surara akag — Uito ti
surara akag koro uhyt Kautiu Irisia e hap het
rakat e. Uito atipo'oro miwan ewawi morekuat
Werisi. Waku kahato en. Ehdite hap yn atiky'esat
mehi e tomiwan ete. 27 Meiliwat ihainia atipo'oro
ewawi mehi. Iuteuria tat hawyi ta'atu'auka teran
meremo pote e. Mi'i turan ma'ato ariot uhesura-
ra'in nywo katupono atlkuap ta'yn mi'i ai'ywania
Humanu hawyi meremo i'atupo pyi atipowyro yt
atiky'esat i i'auka hap pote uhyt e. 28 Mi'i hawyi
atikuap teran kat pote ta'atu'auka teran mi'i miit
hap. Mi'i pote atioto Iuteuria wo'ondpin haria
kape mi'i hap kuap hdpyk hamo. 29 Kat pote
atikuap ta'yn kat pote ta'atu'auka teran hap. Ta'i

Iuteuria eko ete yn toi'aparap. Mi'i atikuap hawyi
yt atiky'esat i kat pote yt kat 1 sa'ag sese tutunug
ikytyt hamo i'auka hamo e. 30 Mi'i hawyi atipo-
'oro mi'i miit ewawi ilite'en ne'i e. Mi'i hawyi ti
atikaykay teran i'auka teran haria Iuteuria hawyi
ati'atupo'oro hamuat ewawi henoi hamo kat pote
ta'atu'auka teran hap enoi hamo e. Toran na'yn
mehi e Kautiu Irisia e tomiwan me. 31 Watym
muo surara'in tioto Pauru tawa Atipatire kape
ta'atu'akag koro miky'esat ewy. 32 He'ihot'ok pe
te'era'aipokira'yn surara'in yi upi hewyry rakaria
ta'atu'yat kape ma'ato irania'in kawaru totiaria
tuwat Pauru upi tawa Sesareia kape. 33 Put'okta'a-
tu'e hawyi ta'atuium popera morekuat Werisi pe.
I'ewyte ta' atumoherep Pauru. 34 Popera mow&pap
hawyi apo'e morekuat — Aiko piat meili miit e
I'atuepe. Mio td e pote — Yi Sirisia kaipywiat
i'atu’'e. Mi'i toikuap hawyi to'e Pauru pe 35 —
Pyno aru arewanétup ehay kape e'auka teran
haria put'ok'i'atu'e turan e Werisi. Mi'i hawyi
to'e temiit'in me — Waku eweipyhik meitiwat miit
morekuat Eroti wo'ondpin hap yat pe e.

Mi'i hap etiat atikuap kahato. Mi'i hawyi atiwan
mesuwe uito Iruka.

24

1 Mi'i hawyi 5 e'at rokiré pa'i koro Anania
put'ok'e nagnia wywo i'atuehay enoi hat Teturu
wywo. Mi'i hawyi Teturu henoi morekuat Werisi
pe Pauru etiat. 2 Ta'atukaykay Pauru hawyi
Teturu ihay sa'ag kahato Pauru mohit hamo.
Toimoherep teran Pauru piat i'aparap hap ito-
tiaria pe. Mio td e — Morekuat Werisi e waku

kahato en mehi e. Uruporekuat kahato en e mi'i
pote urutukupte'en waku pe kahato yne uru'y-
wania wywo e. Ta'l epo pe urutukupte'en mote
po'og waku meilipe torania tawa kai e. 3 Nimo
pyi te uruikuap kahato yne tawa puo ewaku hap

mehi e. 4Ta'i urutuwehum kahato ete e. Ma'ato
yt woromosero teran i uhehay wo pote meremo

atimoherep uhehay epe epiat ikuap hamo mehi
e. > Mi'i miit Pauru wyti uruikuap kahato yt
naku i hap ete e. Ta'i sakpo e yt nakuat i mi'i

miit Pauru e. Mi'li miit wuat'i Iuteuria wuat'i
etawa puo Iuteuria toi'atumo'akag'aia tehay wo

e. Pywo ti rat aiwu'uka hap nug hat mi'i miit
Pauru ha'awytepyi e. Mekewat tawa Nasare piat
yn waku Aipotypot e hat ehay enoi haria akag
wyti mi'i miit Pauru mehi e. ¢ Ga'atpo uruipuéti
mi'i miit Tupana motypot yat koro pe hawyi itote
sa'ag kahato tutunug tuwekaipyi e. Mi'i pote
uruipytyk ta'yn hawyi urutioto teran wo'ondpin
hap kape apo'uru'e hamo sio waku tutunug sio
yt urueko ko'i ewy i hap kuap hamo e. 7 Ma'ato
urutuwat turan tut ra'yn surara akag koro Irisia
uruewawi e. Mi'i hawyi tesurara'in sok esaika
hamo toihep urupo pyi meitiwat miit Pauru e.
8 Mi'i pote mesup urutd'é ewawi — Pauru ti yt

nakuikahatouru'e hamo meh1 e Teturu morekuat
Werisi pe. Mi'i hawyi irania'in Iuteuria — Pywo

tiratto'e hap ewy te'ero'e. Ta'i yt naku hin i Pauru
i'atu'e. Pywo kahato aiwy Teturu mienoi epiat
mehi i'atu’'e morekuat Werisi pe. 10 Mi'i hawyi
morekuat Werisiipo merura'yn Pauru kape waku
ehay to'e hamo. Mi'i hawyi Pauru ihay ra'yn
— Atikuap kahato etiat mehi katupono nimo pyi

te urundpin hano ereine'en. Mi'i pote waku ka-
hato ahenoi ehamo uiwetiat e. 11 Pyno atiky'esat
etikuap aipok wo areto Ierusaréi kape hap. Yt
mot'i hin 1 areine'en itote. Pywo pe ti 12 e'at yn
areine'en Tupana motypot yat koro pe e. 12 Apo'ere
torania itotiaria pe pote meremo ta'atuhenoi epe
aikotd perup'i puo areine'en itote hap e. Ta'i itote
tl yt uwe i uipuéti yt naku i nug hap ete e. Yt kat
are'e hin i itote miit'in nywo uhehay e. Yt ati'atu-
mo'akag'aia hin i miit'in itote e. Waku pe areine'en
itote. Yt miit'in wu'uka hamo i areine'en itote.
I'ewyte yt tawa wato pe 1 wyti yt wo'omu'e hawe
i wyti ati'atumo'akag'aia pdi e. 13 Ma'ato uikuasa
i'atuepiat hap yt ta'atumoheg kuap i e. 14 Pywo
piat hap wétup yn ta'atuhenoi uhetiat aikota ati-
mohey kahato mekewat tawa Nasare piat hap.
Pywo kahato ta'atuhenoi uhetiat aikotd mekewat
uimimohey yn waku mu'ap uru'ywot'in Etupana
kapiat hap. Mi'i ti atimohey kahato. Mi'i ete yn
pywoi'atu'ee. Ta'iatomohey kahato yne urue'ase-
'1'iIn mienoi Iuteu ywania wanuat miwan uruwo-
'ondpin hap Tupana ehay e. Atomohey kahato
wuat'i nimuaria miwan e. Mi'i td aru e hap Tu-
pana ehay miwan miat atipywo yne mehi e Pauru
morekuat Werisi pe wuat'i ehamo. 15 Atomohey
kahato Tupana — Atunug aru e hap e. Ta'i ato-
mohey kahato ahehdite te aiku'uro rokiré wuat
hap i'ewyte miit'in wakuaria yt nakuaria ii'ewyte
te'eruwehymut re aru e hap atomohey kahato
uito e Pauru. Ta'i i'ewyte meimuéwaria Iuteuria
mimohey atimohey kahato mehi e. 16 Nimo pyi
te mesup te yt ati'aparap teran i uhepiat imohey
hap ete kat pote yt aremati hin i uipy'a pe miit'in

mupi e. Ta'l Tupana tikuap pywo ui'e hap e.
17 Areline'en mot'i irania'in nywo hawyi ara'aipok
tawa lerusaréi kape e. Mye'ym anu areine'en
irania'in tama pe hawyi aterut urumiium wuat
uru'ywania kape Tupana pianuat e. 18 Mi'i tu-
ran irania'in Iuteuria yi Asia kaipywiaria uipuéti
Tupana motypot hamuat uiwepitpit'ok hap turan
e. Waku pe uipuéti itote yt kat i my'ahak hap
ete areine'en turan e. 19 Yt kat i sa'ag nug hap
ete areine'en itote uipuéti turan e. Ma'ato uipuéti
hawyi i'atupy'ahak kahato ra'yn uhete yt kat i
atunug pytkaie. Mi'i pote koity'imi'iria yt t6'é hini
meikowo mekewat sehay uhetiat enoi epiat hamo
mehi e. Eraha'at ro e yt t9'é hin i mi'iria kat pote
te'eruwemoti kahato mesup yt nakuaria i pote
e. 20 Ma'ato yne meitiwat Iuteuria uhehay kuap
haria ha'awytepyi te pdi e. Wuat'i ehamo ahenoi
uimimohey ete pote e. Mi'i tupono waku te'ero'e
epe katko'i kat ko'i som uiminug yt nakuihap ko'l
ta'atukuap pote e. Ma'ato yt ta'atukuap i pote yt
t0'é i ewawi mehi e. Mi'iria sa'awy'i tukupte'en
wo'ondpin hap tote uikuasa turan e. 21Itote sa'a-
wy'l are'e i'atuepe haty wo aiku'uro rokiré watu-
wehymut i aru are uipy'a pyi mio td are hawyi
meremo i'atupy'ahak uhete hawyi ui'auka teran
e. Mi'l uimimohey hap atomohey pote uherut
mesup ewawi mehi katupono ui'auka teran ato-
mohey kahato aiku'uro hawyi watoine'en i hap
mehi e Pauru morekuat Werisi pe.

22 Mi'i hawyi morekuat Werisi to'e — Porap
atikuap yne e'e hap Pauru e. Mi'i hawyi to'e ira-
nia'in me Pauru auka teran haria pe — Uiwyria'in
put'ok'e uhesurara'in akag Irisia hawyi iwywo

atikuap kahato yne mesuwat etiat uhyt'i'in e
I'atuepe katupono Werisi tikuap kahato ha'awy-
tepyi Pauru mimohey etiat aikotd wétup yn mu'ap
Tupana kapiat hap etiat. Mi'i pote yt tutumiPauru
i'atuepe. 23 Mi'i hawyi morekuat Werisi to'e wo'o-
pyhyp hat surara akag me — Etioto ro meitiwat
Pauru ipyhik hamo uhyt e. Waku kahato etunug
tuete. Waku iwyria'in topiok hawyi ta'atupoi itote
e morekuat Werisi.

24 He'ihot'ok he'ihot'ok tokosap rokiré
morekuat Werisi tut tehary'i Tusira Iuteu ywania
piat wywo Pauru ehay kuap hamo. Mi'li hawyi
toikaykay Pauru tuwewawi katupono toikuap
teran po'og Aipotypot Iesui mohey hap etiat.
25 Mi'i hawyi itote Pauru henoi i'atuepe aikota
mi'iria Tupana wywuat i'atupyhu'at hapyk
hamuat hap i'ewyte aikotd waku waiwato'e
aiwanétup sa'ag hawe hap katupono meitiiran aru
Tupana tomoherep uwe uwe temiit'in sese hap
ko't uwe uwe yt temiit'in 1 hap ete Pauru henoi
kahato i'atuepe. Mi'i hawyl morekuat Werisi
token'€ imienoi pupiat haype to'e — Apuete Pauru
yt uipohepap i te rat e'e hap kuap hamo e. Mi'i
pote meiliran aru worokaykay i ra'yn mi'i e'e hap
kuap sese hamo e token'é to'apiheg aru Tupana
piat hap pupi. 26 Ma'ato topy'a pe morekuat
Werisi tohekatup Pauru kaipyi ha'up nug hap —
Pauru tum uhepe ha'up iwato hawyi atihep mi'i
wo'opyhyp hap py1 e tuwepe haype. Mi'l pote
t01kaykay merep '1 merep'i to'oehay iwywo hamo
yne e'at pe sa'up iwato hap ky'ewi.

27 Typy anu tokosap rokiré morekuat Posiu
Wetu e hap het rakat topyhu'at morekuat Werisi

saipe piano. Mi'i hawyi morekuat Werisi toto
ra'yn ma'ato totoiat Pauru iheg me katupono
toiky'esat toky'e kahato Iuteuria piat hap po'og
po'og toky'e Tupana piat hap kai.

Mi'i hap etiat atiwan mesuwe uito Iruka.

25

1 Mye'ym e'at morekuat pakup Posiu Wetu
toine'en morekuat no hawyi ipot'am tawa leru-
saréi kape tawa Sesareia pyi. 2Put'ok'e hawyi pa'i
kororia Iuteuria akagnia henoi ra'yn morekuat
Posiu Wetu pe aikotd aikotd Pauru mi'aparap
ko'i. 3 Mi'i hawyi ta'atuhé&tup kahato morekuat
Posiu Wetu pe — Mehi i'atu'e uruiky'esat kahato
Pauru meilipe uruetawa Ierusaréi me i ra'yn mer-
emo i'atu'e morekuat pakup we katupono ta'atu-
'‘auka teran Pauru mu'ap totiat haype. 4 Ma'ato

morekuat Posiu Wetu ti'atuwesat — Ma'ato Pauru
iheg me kahato toine'en mesup uhetawa Sesareia

pe e. Ma'ato meiliran wyti aru ara'aipok i uhetawa
kape. 5 Mi'i hawyi waku ewei'atupo'oro ehetu-
'isaria uiwywo uhetawa Sesareia kape meke-
wat Pauru mi'aparap ko'l moherep itotiat hamo
mehi'in e. Pauru yt naku i pote ti aru waku wati-
'apiheg kahato itote uhetawa Sesareia pe e tawa
Ierusaréi miaria akag ko'i pe.

6 Mi'i hawyi morekuat Posiu Wetu toine'en tawa
Ierusaréi me 8 e'at sio 10 e'at saike hawyi toto i
ra'yn tawa Sesareia kape. Mi'i hawyi he'ihot'ok pe
ta'apyk sehay hap tote morekuat eiam note aikope
morekuaria wakumi'imiiti'atu'e sio ytnakuimi'i
miiti'atu'e hap tote ta'apyk morekuat Posiu Weitu.

Mi'i hawyi to'e tesurara akag me — Pyno waku
eterut uhowawi mekewat uimipyhyp Pauru e.
7Put'ok'e Pauruitote hawyi meimuéwat Iuteuria
akag ko'l tawa lerusaréi kaipywiaria ti'apypueri
Pauru hawyi ta'atunug sehay sa'ag tuete ma'ato
yt ta'atumoheg kuap i Pauru kuasa hap. & Mi'i
hawyi Pauru ta'am na'yn i'atupy'asetpe hawyi
ihay kahato tuwenoi i'atuepe — Yt kat hin i ti rat
sa'ag atunug e. Yt pywo pe i uikuasa e. Yt katii
atunug sa'ag ei'e hap ewy e. Yt kardpe i uhehay
sa'ag atunug ui'ywania Iuteuria wo'ondpin hap ete
Tupana aindpin hap ete i'ewyte yt kardpe i uhehay
sa'ag atunug Tupana motypot yat koro ete i'ewyte
wyti yt kardpe 1 wétup sehay sa'ag atunug wuat'i
porekuat koro mesuwat yi totiat Sesa ete e. Pywo
ti rat yt kat ete i uhehay ko'i ko'i uhyt'i'in ei'e
hap ewy e Pauru haty wo tuwenoi. 2 Mi'i hawyi
morekuat Posiu Wetu topyhu'at teran Iuteuria
upi. Toiky'esat kahato itotiaria towyria'in wo hap
toiky'esat kahato tuwemowato hap i'atuwanétup
hawe. Mi'i haype to'e Pauru pe — Uhyt Pauru e
en apo epot'am neran lerusaréi kape. Itote wyti
aru are'e epe sio en waku sio en yt nakuihap ete e
morekuat Wetu Pauru pe. 10 Ma'ato Pauru tiwe-
sat — Yt areto teran i ra'yn Ierusaréi kape mehi
ma'ato wuat'i potypot koro Sesa po pe areine'en
neran mi'i piat uikuap hamo sio uito waku sio yt e
hamo mehie. Pywo tirat etikuap ta'yn yne uhetiat
aikota yt kat i1 uiminug sa'ag ui'ywania Iuteuria
ywania ete hap mi'i pote yt areto teran i tawa
Ierusaréi kape mi'iria upi ma'ato areto teran aipo-
rekuat koro Sesa kape hawyi iwé pyi atiky'esat
sehay pywuat sio uito waku sio yt e hap. 11 Uito

yt nakuat i pote waku ui'apiheg ma'ato pywo tirat
yt kat i atunug sa'ag e. Pywo ti rat mekewat wai'e
hap iwatorakat ete ati'atu' aparap sa'ag mote pyno
waku ui'auka uiminug sa'ag po'ypyi. Ma'ato yt
atunug i pote yt naku i ui'auka e Pauru. Ma'ato yt
pywuatiuikuasa hap ete yt naku i uhum Ierusaréi
miaria pe e. Mi'l pote koitywy uipopap kahato
aiporekuat koro Sesa kape uikuap hamo waku sio
yt e hamo e Pauru morekuat Wetu pe. 12 Mi'i
hawyi morekuat Wetu ihay ra'yn tondpin haria
wywo temiit po'og ikuap takaria wywo hawyi toi-
wesat Pauru pe — Pyno ereto teran aipotypot Sesa
kape pote pyno waku woropo'oro Sesa kape to'e
hap kuap hamo en waku sio yt e hamo e morekuat
Posiu Wetu Pauru pe.

13 He'ihot'ok he'ihot'ok pe morekuat Eroti
Akipa tehary'i Perenisi wywo put'ok'i'atu'e
tawa Sesareia pe tawa lerusaré myi to'oehay
to'opiat Wetu wywuat hamo. 14 Tukupte'en
porap'i itotiat hawyi morekuat Wetu henoi
ra'yn i'atuepe yne Pauru etiat — Uhe'yianmiat
morekuat Werisi toto meilipepyi turan totoiat
uipo pe wétup ok miit tomipyhik e. 15 Mi'i hawyi
areto tawa lerusaréi kapiat turan pa'i kororia
nagnia wywo t6'é uhowawi Pauru kuasa hamo
e. 16 Ta'atuky'esat ui'e Pauru piat hap i'auka
hamo hap e ma'ato ati'atuwesat — Wai ne yt mi'i
td 1 urutoria Humanu'in inug. Kat pote urueko
ti mi'i td4 hap ete urutunug sa'awy'i uruterut
miit mi'apiheg neran nakat ikuasa haria wywo
morekuat kape i'atuehay kuap hamo pywo sio
yt hap kuap hamo. Mi'i td ti urutunug uruto.
Mi'i hawyi waku i'atumikuasa henoi morekuat

pe tewaku hap i'atuehamo are Iuteuria pe tawa
Ierusaréi notiaria pe e. 17 Mi'i hawyi put'ok'i'atu'e
to'owywo mi'i hawyi meremo he'ihot'ok pe
ara'apyk morekuat ehay nug hap tote hawyi
are'e — Eweterut ro mekewat ihainia Pauru e.
18 Trokiré i'atupol'dm Pauru etiat ihay rakaria
hawyi yt kat i ta'atuhenoi iwato Pauru minug
sa'ag uhepe ma'ato uimiekatup sehay yt te'ero'e
hin i e. 19 Ma'ato Iuteuria wemohey hit hap etiat
sehay ko'i i'atueko etiat sehay yn ta'atuhenoi
uhepe. Mekewat miit Iesui e hap het rakat ku'uro
hap etiat yn ta'atuhenoi itote ma'ato Pauru to'e
— Iku'uro wen ma'ato iku'uro sese hawyi ihdite
1 ra'yn Iesui katupono tuwétem i ra'yn gu'uro
pyl e i'atuepe e morekuat Wetu morekuat Eroti
Akipa'in me. 20 Mi'i hawyi uhehay teran waku sio
yt e hap enoi hamo pai ma'ato yt kat are kuap i
kat pote yt atikuap kahato ii'atueko hit ko'i e. Mi'i
pote apo'are Pauru pe — Epap apo tawa lerusaréi
kape itotiaria piat ikuap kahato hamo wakuat en
koitypuo yt e hap kuap hamo e. 21 Ma'ato Pauru
to'e uhepe — Ytuipapitawa Ierusaréi kape ma'ato
areto teran aiporekuat koro Sesa kape katupono
mi'i yn ni waku ikuap uhetiat e mi'i pote uipap
kahato howawi e uhepe. Mi'i hawyi— Pyno waku
e'e hap ewy are'eitote hawyi mesup meitipe Pauru
atimoheg na'yn e. Meiliran wyti atipo'oro teran
wuat'i porekuat koro kape ui'e Iuteuria piat hap
ewy e morekuat Wetu. 22 Mi'i hawyi morekuat
Akipa tiwesat — Uito i'ewyte arewanétup teran
meiéwat Pauru ehay kape meilipe mehi e. Mi'i
hawyi Wetu tiwesat — Pyno waku mehi e waku
miiki'ite aru pyno eweikuap mehi yne uimipyhik

Pauru ehay e.

23He'ihot'ok pe hawyi tut ra'yn morekuat Akipa
tehary'i Perenisi wywo morekuat Wetu yat wato
kape mekewat miit'in wo'ondpin hap yat kape
ta'atuesokpe kahuria wywo td'é. Te'eruwepainug
kahato morekuaria ewy. Mi'l hawyi tuwehyt'ok
wo'oehay hawe surara akagnia wywo. Wuat'i
tawa Sesareia kaipywiaria tu'isaria wywo tuwe-
hyt'ok. Mi'i hawyi Wetu to'e tesurara koro pe —
Eterut ro uhowawi uimipyhyp Pauru meikowo e.
Mi'i hawyi toterut Pauru hawyi toipag wuat'i 6'é
haria py'asetpe. 24 Mi'i hawyi Wetu to'e wuat'i
ehamo — Morekuat Akipa uhehay teran ewywo
I'ewyte meilipiat gupte'en haria wywo e. Ewei'a-
kasa ro meitiwat ihainia Pauru kape e. Ga'atpo
Iuteuria — Waku eti'auka mi'i miit i'atu'e uhepe
meifipiaria Ierusaréi kaipywiaria e. 25— Ma'ato
yt naku i are katupono yt kat i tutunug sa'ag
sese i'auka hamo are. Mi'i are'e hawyi Pauru
to'e uhepei'atuehamo— Uipap kahato aiporekuat
koro Sesa kape uito waku uito sio yt naku i e
hap kuap hamo e uhepe e. 26 Mi'i pote atipo-
'oro aru are'e itote e Wetu. Pyno atipo'oro aru
e ma'ato mesup te ti meiliwat miit etiat yt kat e
hap kuap i te atiwan Sesa kape e. Pyno uipowyro
ro kat som waku atiwan miwan me e. Pyno
apo ere'e ro Pauru pe e Wetu Akipa pe katupono
yt kat 1 tutunug sa'ag morekuat Sesa wai'e hap
ete e. 27 Pyno waku watiwan aiwanétup hap
morekuat Sesa kape kat som kat som watipuéti
sa'ag Pauru minug hap ok td e. Mi'i watunug
hawyi waku pe areine'en Sesa wanétup hawe ahet
yne wywo atipo'oro miwan hawyi e. Ma'ato

atipo'oro uimipyhyp Pauru morekuat Sesa kape
yt kan hamo i hawyi yt iwe'eg hin i rakano aru
areine'en ui'akag wanétup hawe e morekuat Wetu
morekuat Akipa'in me.

Pauru minug sa'ag sio yt hap kat hap etiat ati-
wan mesuwe uito Iruka.

26

1 Mi'i hawyi morekuat Akipa to'e — Pauru
e mesup ta'yn waku ehay ewetiat uruepe e.
Waku en pote etimoherep to ewaku hap uruepe
e morekuat Akipa. Mi'i hawyi Pauru tuwe-
mopoi'dm tehay hamo to'ywania Iuteuria eko
ewywuat. Mi'i pote itotiaria i'atupo'inik kahato.
2 Mi'i hawyi Pauru ihay ra'yn — Morekuat Akipa
e waku kahato uruipuéti en mehi katupono Iuteu
ywania eko kuap kahato hat en. Ha'awytepyi
uruikuap uruwanétup hap kuap kahato hat en
hap e. Mi'i pote uhehay kuap kahato hano aru
ereine'en e. Mi'l pote yt areken'é@ hin i uhehay
moherep epiat hamo uru'ywania ky'e hat en mote
e. Ui'ywania Iuteu ywania i'atuehay ko'i ko'l
kahato mesup uhete mehi ma'ato yt pywo pe i
hap e. 3 Uimowepit ro en katupono etikuap po'og
irania'in kai Iuteuria eko ko'l to'oehay awdai awai
hapko'ie. Mi'i pote ehekatup kahato pyno uhehay
mehi e katupono areine'en epo pe uheko kuap
hamo sio uito waku rakat areine'en sio yt hap kuap
hamo mehie. Pyno ewetum no ehewaure ka'a ko'i
uhepe mehi'in mana'in e. 4 Ta'i Ierusaréi miaria
Iuteu ywania uikuap kahato sa'awy'ipyi ui'ywa'l
pyi te uitag hap uheine'en hap ta'atukuap kahato
torania tawa lerusar&i miaria e. > Sa'awy'ipyi

te mesup te uikuap kahato ui'ywania Iuteuria e.
Mi'i hap ta'atuhenoi teran mote ta'i ta'atuhenoi
kuap kahato katupono uimotag haria mi'iria e.
Ha'awytepyi areine'en po'og i'atueko kuap kahato
hano torania kai areine'en e. Ta'i mi'i pote uinug
sa'awy'l i'atueko yne moherep hat akag wo e.
Ta'iuhet'ok itote sa'awy'i ui'ywania wo'ondpin hat
koro i'atu'e sa'awy'i e. Ui'ywania tikuap kahato
aikotd ha'awytepyi wuat'i e'at pe 1'atueko yne yne
atunug at ka'ap hap. ¢ Morekuat Akipa etikuap
apo aikotd uru'ywania irania'in wo'ondpin haria
timohey kahato aiku'uro hawyi aipiit tuwétem i
gu'uro pyi hap e. Ma'ato irania'in uru'ywania
aiku'uro hawyi aikahuro sese ra'yn wuat'i e'at pe
e hap ta'atumohey hap etikuap e. Pyno mi'iria yt
i'atuwese hin i uhete mehikatupono atimohey ka-
hato aiku'uro hawyi Tupana aimoieine'en i aipiit
wywo hap e. Ta'i atimohey yne uipy'a puo katu-
pono sa'awy'i Tupana to'e uru'ywania urue'ase-
'I'iIn me — Atimoieine'en aru eipiit eiku'uro hawyi
e mesup te ahepe yne e. 7 Ta'i uru'ywania Iu-
teuria 12 ywania urutukupte'en are mi'iria timo-
hey kahato Tupana e hap — Woroho'omoieine'en
aru e hap i'ewyte uito atimohey kahato Tupana
piat — Atimopakup i aru eipiit e hap uru'ywania
ewy e. Mi'l pote ti rat irania'in — Urutoria yt
imohey 1 haria — Wai'i'atu'e uhepe at ka'ap e.
Ma'ato ati'atumu'e te pote irania'in [uteuria uipun
neran ui'auka teran ehay pyi e. Morekuat Akipa
e mesup ta'yn koitywy ti put'ok'e ra'yn Tupana
piat — Atunug aru e hap. Ga'atpo toihep ta'yn
gu'uro pyi Tosa'yru sese ipiit wywo e. Mi'i ui'e
hap monik hamo ui'auka teran mesup eipo wo

uiwyria'in e Pauru. & Kat potel yt eweimohey i
mekewat iku'uro rakaria yne aru Tupana ti'atu-
hymut gu'uro pyi e hap. Kat pote yt imohey haria
wo i eweikupte'en eipe e. Kat potel yt eweimohey
1 watoine'en ne aiku'uro hawyi e hap e katupono
ainug hat Tupana aimoieine'en kuap katupono
toha'awynug na'yn toihymut ra'yn Tosa'yru to'e
hap ewy e. Mi'i tupono eweimohey ro e. ° Sa'a-
wy'ite ma'ato ei'ewy yt atimohey hin i e. Meke-
wat e'at pe ti yt uiwese hin i areine'en yne imo-
hey haria ete e. Pywo ti rat sa'awy'li mekewat
Iesui tawa Nasare kaipywiat ewanikap koro wo
areine'en e. Mekewat e'at pe ati'atumoma teran
Iesui set mesuwat yi totepyi e. Mi'l haype ati'a-
tumoweityk teran yne yne imohey haria e. Yt
naku i yn atunug Iesui ete sa'awy'i e. 10 Sa'awy'i
tawa Ierusaréi me ati'atu'uka Iesui emiit yt naku
i hap ewy atunug mi'iria ete e. Irania'in ati'atu-
pyhyp wo'opyhyp hawe imohey haria wakuaria
Tupana ewywuaria pytkai e. Mekewat e'at pe
pa'i kororia — Waku wati'atu'uka mi'iria sio yt
I'atu'e uhepe. Mi'i pote — To'iro wati'atu'uka are'e
yn. Mi'i hawyi pa'i kororia mi'airo wo areine'en
Iesui mohey haria moweityk tawa Ierusaréi piat
hamo e Pauru. 11 Karania wo wewua'i ati'atupak
pak imohey haria wuat'i Iuteuria wat yat Tupana
motypot yat pe e. Atiky'esat kahato waure'i'atu'e
mekewat i'atuepiat Iesui mohey hap ete hap e.
Marak'a wo sese areine'en i'atuete. I'atuehay sa'ag
Tupana etiat hap atiky'esat kahato e. Sa'awy'i
tawa irania'in ati'atupugha ati'atu'apiheg imohey
haria e. 12 Mi'i hawyi areto tawa Tamaku kape
imohey haria itotiaria atusaty'i saty'li hamo e.

Uipo pe atioto miwan pa'i kororia kaipywiat uipo-
'oro hap imohey haria yne apiheg hamuat hap e
Pauru. 13 Mi'i hawyi ma'ato atposake turan uito
mu'ap upi turan ara'akasa aridty hapyke kahato
rakat kape po'og po'og at hapyke hap kai hap kape
araha'at mehi e. Yt uheso hin i morekuat Akipa
e katupono irania'in surara'in uhupiaria tikuap
yne mesuwat ui'e hap pywuat e hap katupono
mi'iria i'ewyte te'era'akasa yne mekewat mu'ap
upiat aridty hapyke uhetiat hap kape e. 14 Mi'i
ariaty put'ok'e kahato uhete hawyi ara'at kahato
ra'yn yi kape hawyi atikuap sehay uity pusu puo
mekewat uru'ywania Epaiku pusu puo — Sauru
Sauru e kat e hap upi kat e hap upi uimosaty'i
saty'i kahato en mehi e. Kardpe wati'atumoewyry
aihtiria kawaru ko'i mory'a koro idi wo hawyi
tuwat meremo ma'ato aihdi yt toto teran i hawyi
tu'uka to' Opy Wywo mekewat mory'a ete. Mi'i
hawyl po‘og po og haty hap t01puet1 e. Miie

hap ewy ereine'en. Mi'i pote po'og haty ra'yn
eete mehi e uhepe mekewat aridty toine'en kahato
uhete turan e. 15 Mi'i hawyi apo'are — Uwel
En Uika'iwat are. 16 Mi'i hawyi uiwesat — Uito
ti Iesui emi'apiheg apiheg e hawyi erepoi'dm no
Sauru e katupono woronug neran en uheropat
hano e. Mesup woro'airo en uhemiit no uhehay
moherep hamo uimoherep wuat'i ywania kapiat
hamo woro'airo mesup Sauru e uhepe. Atiky-
‘esat etimoherep miit'in me ewa'akasa mesuwiat
hap i'ewyte atiky'esat etimoherep miit'in me yne
uhepiat emo'akasa mesuwiat hap mehi e uhepe
e. 17Waku e'ywania kape i'ewyte irania'in ywa-
nia kape woropo'oro ma'ato areine'en aru ewywo

ewanikaptia po piat ereine'en turan. Epowyro hat
areine'en aikope aikope ereto hap upi e uhepe.
18 Woropo'oro en wuat'i miit'in kape e. Mi'iria
tukupte'en aikota yt ihapytig i rakaria ewy katu-
pono yt karape i te'era'akasa te Tupana ta'atupy'a
pe yt ta'atumohey i pote. Mi'i pote woropo'oro en
I'atumoehapytig hamo mekewat i'ypyrywiat hap
kaipyi uhe'aridty hot kapiat i'atumo'akasa hamo
e. Mesuwarotiaria yt uimohey ite haria yne ahiag
po pywiaria tukupte'en e. Mi'i pote woropo'oro
en ahiag pohari hamo e. Mi'i hawyi ti aru uipo
piaria wo ra'yn mi'iria tukupte'en uhyt e uhepe
itote e. Mi'i hawyi ti aru wakuaria uimépyt'in
no ra'yn te'eropyhu'at e. Uimohey haria ti aru
uha'yru'in uhaki'yt'in sem ko'i my'asetpe ahytmoi
wuat'i e'at pe eti'atumu'e uhetiano hawyi e uhepe.
Mi'i ta ti aru atunug uhyt e uhepe mekewat mu'ap
upi tawa Tamaku kapiat uhewyry turan e Pauru.
19 Morekuat Akipa e mi'i hawyi uimiétup atipy
kaipywiat sehay yt atiwaure hin i mehi e. Ta'i
to'e uhepe e hap ewy atunug at ka'ap ha'awytepyi
mesup te mi'i yn atunug mehie. Ta'i atunug na'yn
Tupana mimoherep imiky'esat ok td e. 20 Mi'i
hawyi areto ra'yn tawa Tamaku kape hawyi itote
ati'atumu’e kahato itotiaria — Ewei'atoiat ro yne
eiminug sa'ag ko'l hawyi ewei'aipok to Tupana
kape hawyi ewetunugno eipy'a pyi wakuat miit'in
me eimimohey moherep wuat'i piat hamo are
yn tawa lerusaréi miaria pe. I'ewyte yi Iuteu
totiaria i'ewyte aikope aikope irania'in ywania
tukupte'en hap totiaria ati'atumu'e Uruka'iwat ete
e. 21 Mi'i hap upi ga'atpo irania'in ui'ywania
Iuteuria tawa lerusar&i miaria i'atupy'ahak ka-

hato uhete hawyi ta'atupo’oro surara'in ui'auka
hamo e. 22 Ma'ato Tupana uhehakyera'at ra'yn
porap ui'auka hap turan i'atupo pyi e. Ta'i ui-
hep esurara'in i'atupo pyi e. Waku kahato rasig
Tupana katupono mesup areine'en mesuwe ihay
moherep hamo to'e hap ewy e. Weétup ehay yn
ahenoi kahato ihaky'e'i rakaria pe hekat rakaria
pe. Wétup ehay yn ahenoi henoi mekewat sa'awy-
'iwuat sehay Tupana mimoherep yianmiaria ehay
nimuaria ehay ewywuat Musei ehay ewywuat yn
ahenoi henoi wuat'i pe i'ewyte ehepe e Pauru.
23 Aikota yianme ta'atuenoi — Aipotypot Tupana
Mipo'oro tut aru ho'opot hamo gu'uro pywiat
wétem sa'awy'iwuat hanuat i'atu'e hap ewy are'e
yn e. Aikotd sa'awy'i Tupana ehay moherep
haria ta'atuhenoi hap ewy aikotd Tupana Mipo-
'oro topyhu'at aru hetyhot rakat ewy Iuteu ywa-
nia pe i'ewyte irania'in ywania pe i'ypyryp hap
hep hamo hap ta'atuhenoi yianme hap ewy yn
uhehay e. 24 Sa'awy'iwuaria mienoi ewywuat yn
ahenoi kahato te mesup morekuat Akipa e Pauru
turan morekuat Wetu ihay tek ta'yn tehay pirik
wo — Pauru eso'ok kahato ra'yn uhyt e. Ta'i
eremoeso'ok ta'yn eremu'e poity'i pote e Wetu.
25Ma'ato Pauru tiwesat — Yt uheso'ok hin i pytkai
imorekuat wakuat Wetu e. Ma'ato ti ahenoi ehepe
pywuat sese sehay. Yt heso'ok takat ehay ewy i
uhehay e. 26 Ta'i morekuat Akipa tikuap kahato
pywuat ui'e hap yne katupono mi'i pote yt aremaoti
hin i uhehay pupi katupono yt mig'i wo hin i Iesui
tuwétem gu'uro pyi e. I'atu kahato Iesui kapiat
akasa haria Ierusaréi me e. I'ewyte morekuat
Akipa ti'atukuap kahato yne Mi'i Miit etiat are e

Pauru morekuat Wetu pe. 27 Mi'i hawyi Pauru
to'e — Morekuat Aklpa etlpywo apo Tupana ehay
moherep haria sa'awy'iwuaria mienoi ko'i Mi'i
Miit etiat e. Ta'i atikuap kahato uipy'a pe imohey
hat ereine'en hap e Pauru. 28 Mi'i hawyi morekuat
Akipa tiwesat — Pai porap uinug Iesui mohey
hano en e Pauru pe. 29Mi'i hawyi Pauru tiwesat —
Mi'i hap yn ah&tup Tupana pe e. Atiky'esat kahato
yne eipe urupotypot lesuimohey haria ui'ewy hap
yn ahétup at ka'ap Tupana pe. Waku pe kahato
Tupana Mipo'oro mohey sese haria eweikupte'en
ui' ewy hap pai. Atiky'esat uipy'a pe yne eipe
ui'ewy hap e. Ma'ato yt atiky'esat i e1pe wo'opyhyp
hawe uito ewy hap e. Toran na'yn ui'e hap mehi'in
mana'in e Pauru.

30 Mi'i hawyi morekuat Wetu ipoi'dm morekuat
Akipa ehary'i Perenisi wywo hawyi yne itotiaria
I'atupoi'dm hawyi tuwat yne ra'yn Pauru pyi.
31 Morekuaria tuweran hawyi — Pywo ti rat
yt kat e i toi'aparap i'atu'e to'ope. Yt naku i
mi'i miit ewywuat wo'opyhik hawe i'atu'e to'ope.
Yt kan hamo i wati'auka mi'i miit Tuteu ywa-
nia miky'esat ewy katupono yt toi'aparap hin i
i'atu'e morekuaria to'ope Pauru piat pe. 32 Mi'i
hawyi morekuat Akipa to'e morekuat Wetu pe —
Meiéwat emipyhyp Pauru waku pe toine'en uiwa-
nétup hawe e. Pyno waku etihep mekewat wo'o-
pyhyp hap wyi. Etiky'esat pote waku ra'yn mipo'i
pok wen ma'ato toto teran morekuat koro Sesa
kape pote waku watipo'oro mi'i miit imiky'esat
ewy e morekuat Akipa morekuat Wetu pe.

Mi'i hap etiat atiwan yne mesuwe uito Iruka.

27

1 Mi'i hawyi morekuat Wetu to'e tesurara koro
Iuriu pe — Mehi e atipo'oro teran uimipyhik
Pauru i'ewyte irania'in uimipyhik ko'i aipotypot
koro Sesa kape ahetama Itaria kape e. Pyno
etikaykay ro ahesurara'in sem hawyi etum no
Paurui'ewyte irania'in i'atuepe hawyi eweipo'oro
ro mi'iria yne ahe'yara koro pe aipotypot Sesa
kape ahetama Itaria kape e. 2 Mi'i hawyi urutuwe-
hyt'ok ta'yn yara wato tawa Atamitinu kaipywiat
pe. Mi'i hawyi urutuwat yi Asia hypopy upi. Mi'i
hawyiurutuwe'apun ihy pya kape. Uruwywo toto
Aritaku yi Masétunia tawa Tesaronika kaipywiat.
3 He'ihot'ok pe put'ok'uruto'e tawa Sitdu me. Mi'i
hawyi surara koro Iuriu iwese kahato tomipyhik
Pauru ete — Waku ereto ewyria'in yat kape e.
Waku erenuk itote e Pauru pe. ¢ Mi'i hawyi
urutuwat i ra'yn yara koro puo tawa Sitdu myi
ma'ato wasere yt urupowyro i kahato. Uruowa
kape pote urutuwat yi hit y'y py'asetpiat Sipiri
kape wasere re'ym me yity'ok og muo urutuwat.
5 Yi hit Sipiri totepyi urutuwat y'y wato sakpo
pya wuat yi Sirisia kape yi Pawiria upi. Itote pyi
put'ok'uruto'e tawa Mira yi Irisia tote. ¢ Tawa
Mira tote surara akag tipuéti wétup yara wato
tawa Aresdtira kaipywiat yi Itaria kapiat. Toipuéti
hawyi urupag yara wato pe. 7 Mi'i hawyi uru-
tuwat hepamo karania e'at ne'i urutuwat wasere
owa kape yi hit y'y py'setpiat yi ywypyi'a Kereta
kape. Mi'i hawyi porap put'ok'uruto'e yi a tawa
Nitu ete ma'ato wasere wato poity'i pote urutuwat
y'y sakpo wasere ywyt puo yi a y'y py'asetpiat
Kereta kape urutuwat ywypyi'a Saumuna sakpo.

Yity'ok og muo urutuwat teran ma'ato niatpo ka-
hato urutuwat. 8 Mi'i hawyi put'ok'uruto'e wétup
wa note miset'ok wa wakuat e hap tote yt pya i
tawa Iraseia pyi. 9 Mi'i hawyi wasere poity'i y'y
ete pote aipohari kahato itote. I'aman mot hap
e'at yt pya i pote wasere kahato toine'en y'y wato
ete. Mi'i hawyi yt uruewyry kuap i at ka'ap. 10 Mi'i
hawyi Pauru to'e yara wato piaria pe — Uhyt'i'in
e atikuap ta'yn uipy'a pe yt naku i tut ahewyry
hap ete. Waho'opot kahato irane ti. Ta'i aipohari
irane hap ti atikuap ta'yn. Ta'i yt naku i hamuat
wyti ahekare'en ko'i ete ahe'yara koro ete i'ewyte
aheine'en hap ete tut hamuat e Pauru yara piaria
pe. 11 Ma'ato surara akag timohey po'og yara wato
dpokiat irokiré yara ka'iwat ehay po'og Pauru ehay
kai. Ma'ato Pauru ehay yt totomohey hin i Tupana
e hap pytkai. 12 Mi'i pote — Mekewat wa tote
yt naku i i'aman mot pe watukupte'en mesuwe
I'atu'e ta'atuehay wo. To'iro watuwat meilipepyi
i'atu'e porap yne. Mi'i pote waku waha'dg sio
put'okwato'e yi Wenise tote sio yt i'atu'e. Itote
waku kahato watokosap i'aman mot yi Kereta wa
note i'atu'e. Kat pote mekewat wa kaipyi wata'a-
kasa at apyk hap kape aikope wasere yt tut i hap
kape i'atu'e to'ope. Waikiru kawiat aria'yp posak
id'dkap kape heremo pote itote waku ahe'yara
wato eiam mo i'atu'e. Mi'i pote waku kahato
katupono wasere yt i'auka kuap i ahe'yara itote
I'atu'e torania yara koro akag ko'l to'ope. — Yt
naku i rat watuwat mesuwepyi mehi'in e Pauru
pytkai— To'iroi'atu'e yn. 13Mi'i hawyi wasere ran
put'ok'e at posak kaipyi urue'yara koro ete hawyi
— To'iro to'iro mesup ta'yn waku watuwat i'atu'e.

Mi'i hawyi ta'atuhep y'y pyi yara wato asaity nug
hap. Mi'i hawyi urutuwat i ra'yn ihypopy upi
yt pya i po'og yi ywypyi'a Kereta kai. 14 Mi'i
rokiré saike urutuwat hawyi wasere kahatoira'yn
put'ok'e uruowa ete ihyemyi'a koro kaipywiat tut
urumogyt hap. Mi'i hawyi te'ero'e to'ope — Yt
naku i kahato meié wasere i'atu'e. Mi'i hawyi
po'og na'yn put'ok'e haty wo hawyi ywytu uato
ra'yn ikohyeput kahato uruewa ete mekewat at
sakpo hap kaipyi waikiru wato ieine'en hap kaipyi
tut. 15 Mi'i hawyi mekewat ywytu uato te'eropun
haty wo urue'yara koro. Mi'i hawyi yt urutuwat
kuap i wasere owa kape. Mi'i pote urupohep yara
wato mohapyk hap ete hawyi uruereto wasere
yn na'yn. 16 Mi'i hawyi wétup yi ywypyi'a hit
Karauta e hap het rakat og muo urutokoka'at. Ni-
atpo kahato urutuwat wasere upi hawyi urutopag
urue'yara hit urumiekyi saity upi urue'yara wato
pe v'y pyi. 17 Mi'i hawyi uruimoheg urue'yara hit
iheg me hawyi uruipo'i po'i yne urue'yara koro
saity wato wo ipikpik hap pupi yne aria'yp moheg
hamo. Mi'i hawyi uruihep wasere eiam uruekyi
hap wasere upiat yara wato moewyry hap esokpe
wato katupono urutoken'é mekewat ywytu uato
hesaika kahato rakat pupi. Koran ti itu yt put'ok-
‘uruto'e i teran yi og me miit'in u hap yi perup y'y
kawiat hap pupi. Mi'i hawyi meremo urutuwat
wasere upi aikowo aikowo wasere miky'esat ewy.
18 Mi'i hawyi at ka'ap wasere wato ti'auka auka
y'y pe urue'yara koro. Mi'i hawyi he'ihot'ok pe
hawyi ipotyi kahato hawyi — Uruku'uro hap yt
pya hin i uruto'e uruto'ope. — Pyno to'iro wati-
pugha ahekare'en yne y'y pe yara koro pehoro'i

hamo. 19 Mye'ym e'at hawyi uruipugha ra'yn y'y
pe yara wato asaity ko'i uruipugha yne urupo wo
ywytu uato ipoity'i pote. 20 Mi'i hawyi karania
e'at ne'i ra'yn urutukupte'en itote i'ypyryp we yt
uruikuap hin i. Yt tuwekuap i at waikiru ko'i
hun moity'i pote. Itote ywytu uato pote wasere
uato kahato at ka'ap. Mi'i hawyi — Ta'i watopap
watopap irane wyti i'atu'e to'ope itote. Yt uwe i
meill aipowyro kuap hati'atu'e yara wato apykok
haria. 21 Karania e'at ne'i ra'yn itote yt kat i
I'atumi'uytte'erenukie. Mi'i hawyi Pauruipoi'dm
I'atupy'asetpe hawyi to'e — Uhyt'i'in pywo pe ti
are'e sa'awy'i ehepe — Yt eweiwat rei'o mesuwat
wa pyi y'y koro kape are'e sa'awy'i eindpin hap
are. Ma'ato uhehay upiat eweipyhu'at sa'awy'i
pote yt watuwat i sa'awy'i yi ywypyi'a Kereta pyi
mesuwat ahepiat ho'opot hamuat kape ahekat
ko'i pugha hamuat kape yt watuwat i e. 22 Ma'ato
meili woroho'ondpin i ra'yn. Pyno eiwepit ro
katupono ytuweiwytieipe wuaria iku'uroirane e
Tupanae. Pywo tiratahe'yarakoro yn aruiku'uro
e Pauru yianme. 23 Kat pote miiki meke atipy
piat Tupana emiit put'ok'e tehay uhepiat hamo
e. Pywo ti Tupana sese tipo'oro uhowawi temiit
sese atipy kaipyi katupono uito hemiit sese e.
24 Muki Tupana mipo'oro to'e uhepe — Yt ereken'é
tei'o Pauru katupono yt eku'uro hin i ti aru
mesup katupono woropo'oro en morekuat koro
Sesa mu'e hamo mehi e uhepe. Mi'i pote ti aru
Tupana tiehakyera'at yne ewywuaria mesuwat
yara koro piaria e uhepe miiki Tupana mipo'oro
e. 25 Uiwyria'in uito atomohey kahato Tupana
mienoi uhepiat aikotd Tupana to'e uhepe hap ewy

wytl aru tutunug yne to'e hap ewy topyhu'at aru
e. Mi'l pote eiwemowepit ro katupono Tupana
ahehakyera'at yne ywytu uato po pyi mesup to'e
hap ewy. 26 Pywo wyti aru put'okwato'e yne wétup
yi emyi'a ete e. Mi'i tote wyti aru ahe'yara koro
iku'uro sese ma'ato aito yt aiku'uro hin i e hap
yn atikuap ta'yn Tupana e hap ewy re e Pauru
yianmete.

27 Mi'i hawyi 14 e'at turan witym muo ywytu
uato popuo urukohyewyry kahato mekewat yara
koro puo mekewat hyemyi'a koro Atiatiku e hap
het rakat puo ma'ato yt minwato'e hin i. Mi'i
hawyi mekewat yara koro ka'iwaria tikuap ta'yn
yt pya i yi kawiat watoine'en hap. 28 Mi'i hawyi
ta'atupuny'y hy pyahapia'dghapy'y pe. mekewat
nu saity etiat hap ihy pya sio yt kuap hamo. Mi'i
hawyi had'ag ha'dg turan toine'en ihy pya hap 20
id'dg hap yi kape. Tuwat po'og na'yn yianme
hawyi ta'atuid'dg i ma'ato mi'i hawyi 15 id'dg hap
yn na'yn ihy pya hap ta'atupuéti. 29 Mi'i hawyi
te'eroken'€ kahato hawyi — Ta'i put'okwato'e aru
meremo yépe enu wato ete i'atu'e haty wo. Tuwe-
‘auka ti aru urue'yara ta'atu'etu. Mi'i pote ta'a-
tupun ta'atue'yara etu'a pyi i'asaity ipotyi rakat
imopyhu'at hap ko'i. Mi'i hawyi urue'yara topy-
hu'at iheg me tosaity ko'l ete. Mi'i hawyi merep
ta'yn ta'atuky'esat kahato ihot'ok hap. 30 Mi'i
hawyi yara koro ka'iwaria te'eropopy teran yara
koro pyi ta'atue'yara hit puo yt uwe ehamo i. Mi'i
pote ta'atumo'apyk mekewat yara hit y'y pe. Mi'i
hawyite'ero'e— Pywo pe tiidpo uruimoheg neran
ipotyi rakat i'asaity nug hap ete yara koro i'atu'e.
Ma'atoi'atueso ne'i te'eropopy teran haype. 31 Mi'i

hawyi Pauru to'e surara'in akag me — Wai nei'o
yara ka'iwaria e. Ma'ato eweiwat mekewat yara
hit pe pote ti aru eweipap yne yne ra'yn e Tupana
uhepe e. 32 Mi'i pote surara'in titek ta'yn yara hit
asaity ko'i. Mi'i hawyi yara hit ta'at ra'yn yara
koro pyi hawyi toto ra'yn y'y upi yt uwe wywo 1i.
33Mi'i hawyi yt pyaira'ynihot'ok turan Pauruto'e
i'atuepe — Mehl'in e to'iro watenuk e katupono
koity'i 14 e'at ra'yn yt kat i ra'yn mi'u ewetu'u kat
pote mu'ap upi ipoity'i pono yt ewehenuk teran i
e. 34 Mi'i pote woroho'ondpin ewehenuk to uhey-
wyt'in are katupono mi'i ewetunug mote ehesaika
ira'yn e. Pywo ti rat — Yt uwe i eipe iku'uro
meilipe 1'ewyte yt kat i ti aru haty ehete e Tupana
uhepe ga'atpo e Pauru yara piaria pe. 35 Mi'i
hawyi Pauru tat man topo pe hawyi to'e Tupana
pe — Waku emiium Uru'ywot e hawyi toipat'ok
pat'ok wuat'i ehamo hawyi tutu'u sa'awy'i wuat'i
ehamo. 36 Mi'i hawyi i'atuwepit kahato itotiaria
hawyi i'ewyte te'erenuk ta'yn Pauru wywo. 37 Mi'i
hawyi ta'atumorania yne miit'in yara koro piaria
hawyi ta'atupuéti itote 276 miit ipuo. 38 Mi'i hawyi
I'atu'ok hawyi ta'atupugha yne yara pyt'at ko'i
mi'uy'y pe ahe'yara wato ipoty'i kahato pote e.

39 Thot'ok hawyi te'era’akasa yi kape yara wato
pyima'ato yt ta'atukuap i uwe etama toine'en itote
hap. Mi'i hawyi te'era’akasa wétup ihy ypy hit.
Mi'i tote toine'en yi kyt. Mi'i hawyi te'ero'e to'ope
— To'iro yi kyt kape ahe'yara koro ehakyera'at
hamo i'atu'e. Waku apo itote watiherep ahe'yara
i'atu'e to'ope. 40 Mi'i hawyi ta'atutek ta'atue'yara
saity pytyk hap y'y piat hawyi ta'atuma'am sokpe



IESUI SAIPEPIARIAMINUG KO'T27:41clvilESUI SAIPEPIARIA MINUG KO'128:1

wato aria'yp ete. Mi'i hawyi — To'iro wasere
upi yi kyt kape i'atu’'e. Mi'i hawyi wasere tomoe-
saika tuetiat hawyi urutuwat yi kyt kape wasere
wato upi. 41 Mi'i hawyi put'ok'uruto'e yara koro
puo ihy esaika hap tote aikope y'y wo'opuéti hap
tote. Itote hik'e kahato iheg me ra'yn nu wato
ko'i tote topyhu'at idpo yt hyry'e i ra'yn. I'ywyt-
'okpype ihy esaika tipikpik ta'yn yara koro hetu'a
ete. 42 Mi'i hawyi surara'in te'ero'e ta'atuka'iwat
pe — To'iro wati'atu'uka yne yne aimipyhik ko'i
koran ti itu te'eropopy te'eruwe'yha wo ta'atu'etu
to'ope. 43 Ma'ato surara akag yt tiky'esat i tomi-
pyhik Pauru auka hap pote yt ewei'atu'uka tei'o
aimipyhik ko'i pdi e tesurara'in me. Mi'i hawyi
to'e uruepe — We'yha kuap haria peso'ewei'e ro
y'y pe. Put'ok'ewei'e mono yépe ete e. 44 Ma'ato
irania'in yt we'yha kuap i1 haria waku eweiwat ro
aria’yp pemu'e hat tote e surara akag uruepe yara
p1ar1a pe. Mi'i hawyl urutuwatra'yn yarawato pyi
y€pe kape aria'yp ko'i tote. Mi'i hawyi put'ok'uru-
to'e torania yépe ete yt wétup ok i iku'uro y'y pe.
Tupana ti'atuehakyera'at yne yne uruto to'e hap
ewy.

Pywo put'ok'i'atu'e yépe ete are uito Iruka. Mi'i
hap etiat atiwan mesuwe.

28
1 Mi'i hawyi put'ok'uruto'e mekewat yépe ete
yi kyt rote. — Waku kahato uruto'e yt wétup

1 aito iku'uro y'y wato pe waku kahato uruto'e.
Mi'i hawyi t6'é miit'in uruewawi mekewat yi a
etawa kaipywiaria hawyi — Kat el eiwat ehe'yi a
set uruto'e i'atuepe hawyi — Yi a Mauta urue'yi

a set mesuwe i'atu'e. 2 Mi'i hawyi waku ka-
hato uruipuéti meimuéwuaria yi ywypyi'a Mauta
totiaria. I'atuwese kahato itote urupowyro ka-

hato. Meremo ta'atu'uhu aria wato mekewat
yi kyt yepeke hawyi — Eiwemdpe ro meikowo

mehT'ini'atu'e uruepe katupono uruena'ak kahato
y'y wato pyi urutuwétem e. I'ewyte i'aman hewo
kahatoitote poteira'ak kahato topyhu'at. Mi'i pote
itotiaria meremo aria wato ta'atunug uruwemaope
hamo. I'atuwese kahato yi ywypyi'a Mauta wétup
ywania uruto pytkai waku kahato uruipuéti. 3 Mi'i
hawyi Pauru toto aria kat hamo. Toterut wétup
apeman aria hawyi toiporokpun yne aria wato
pe turan wétup moi miit auka rakat tuwétem aria
apeman ka'a pyi hawyi iporok'at Pauru po ete
haty wo. Mi'i hawyi ipo ete iheg me kahato
topyhu'at. 4Mi'i hawyi ywypyi'a totiaria mekewat
Mauta piaria te'era'akasa moi Pauru po etiat hai
heg hap kape hawyi te'ero'e to'ope — Pywo ti ewy
rat meiéwat miit wo'opot'auka hat toine'en i'atu'e.
Yt iku'uro hin i y'y koro pe ma'ato mesup iminug
sa'ag sa'awy'iwuat tuthowawii'auka hamoi'atu'e.
5 Mi'i hawyi meremo Pauru tipun topo ete pyi
mekewat moi aria wato pe hawyi yt haty i tuete
ipo ete. 6 Mi'i hawyi itotiaria te'eraha'at ka-
hato Pauru kape katupono ta'atuekatup ipuk aru
hawyi aru iku'uro meremo hap mekewat moi yt
naku i kahato rakat ta'atukuap pote ma'ato ta'a-
tuekatup pot'i pytkai yt kat i haty Pauru ete. Mi'i
pote wétup upi te'eruwanétup — Pauru ti Tupana
I'atu'e.

7 Mekewat e'at pe yt pya i yépe kai tukupte'en
itote go wato ko'l yi ywypyi'a akag Pupiriu e hap

het rakat wat. — Waku kahato uruka'iwat urupo-
rekuat Pupiriu i'atu'e itotiaria ywypyi'a piaria.
Ihot'ok hawyi urutuwat ra'yn morekuat Pupiriu
yat wato kape. Put'ok'uruto'e itote hawyi meremo
— Eiwehyt'ok to e uruepe. Mi'i hawyi Pupiriu
wywo urutokosap mye'ym e'at. Urutukupte'en
waku kahato itote. & Mi'i hawyi uruipuéti itote
morekuat ywot i'ahu kahato itote i'okpy su ka-
hato rakat ipiit sakup hap wywo. Mi'i hawyi
Pauru toto ta'akasa hamo hawyi — Tupana e
etimoehdite Pupiriu ywot hap ahétup epe e hawyi
tuwepoporokpun i'ahu kahato rakat rote hawyi
meremo ihdite i ra'yn. 9 Morekuat Pupiriu ywot
moehdite hap irania'in tikuap hawyi td'é to'é
Pauru kape i'ahu rakaria ywypyi'a piaria. Mi'i
hawyii'ewyte Tupana ti'atumoehdite yne itotiaria
Pauru po wo. 10 Mi'i hawyi itotiaria imotypot
kahato Pauru. Mi'i pote urutuwat hap e'at pe ta'a-
tuhytmoi kahato urue'yara pe urumiereto mu'ap
upiat urumi'u wuat kat ko'i kat ko'i urumiky'esat
ok td. 11 Mye'ym ewaty urutukupte'en ywypyi'a
Mauta tote hawyi urutuwat i ra'yn wétup yara
koro puo mekewat yara wato tawa wato Aresa-
tira kaipywiat e'yara puo hei'aman mot ywypyi'a
Mauta e hap totiat rakat puo. Mi'i yara wato set ti
Tupana mépyt paat e hap het rakat. Mi'i puo uru-
tuwat yi Mauta pyi. 12 Mi'i hawyi put'ok'uruto'e
tawa wato Sirakusa tote. Mi'i tote urutopyhu'at
mye'ym e'at. 13 Mi'i hawyi urutuwat i yi &peke
pyl wétup tawa kape hawyi put'ok'uruto’e at upi
mekewat tawa Iresiu tote. He'ihot'ok pe wasere at
posak pyi waikiru Kurusa id'dkap kaipyi tut ra'yn
mi'i pote urutuwat i ra'yn wasere upi. Typy e'at

}[w}[wyi meremo put'ok'uruto'e ra'yn tawa Puteuri
ote.

14Mi'i hawyi Tawa Puteuri totiaria Iesui mohey
haria urui'atukat. Mi'i hawyi i'atuwese kahato
uruete — Eweipyhu'at ro uruwywo uruywyt'in
i'atu'e. Mi'l pote urutukupte'en 7 e'at i'atu'yat
rote. Mi'i hawyi urutuwat i ra'yn tawa Puteuri
totepyi tawa koro Huma kape mekewat mu'ap yi
upi. 15 Mi'i hawyi Iesui mohey haria tikuap ta'yn
put'ok'uruto'e tawa Huma piat hap. Mi'i hawyi
t0'é t0'é kahato uruewawi urukat hamo. Mi'i
hawyi mekewat tawa hit Apiu e'oken note uruto-
'opuéti mekewat mye'ym ok weneru i weneru i
e hap het rakat rote. Mi'i hawyi Pauru ta'akasa
Iesui mohey haria sem ewawiat hawyi — Waku e
Tupana pe tuwehum kahato iwepitira'yn.

16 Tawa Huma piat put'ok'uruto'e hawyi surara
akag to'e Pauru pe — Woro'atoiat en uhesurara
wywo Pauru e. Uimipyhik sese ereine'enne ma'ato
waku uhesurara wywo ereine'en wuat'i e'at pe
aikope aikope emiky'esat ewy e Pauru pe surara
koro.

17 Mi'i hawyi Pauru toine'en Tawa koro Huma
tote mye'ym e'at rokiré toi'atukaykay tuwewawi
to'ywania meimuéwat Iuteuria akagnia toi'atu-
kaykay tuwewawi tuwenoi hamo. Te'eruwa'a-
tunug yne hawyi Pauru to'e i'atuepe — Ui'ywania
e yt kat no i ti atoma'at ai'ywaniaria tawa Ieru-
saréi miaria pytkai uipyhik ta'yn itote ui'auka
teran haype e. I'ewyte ai'ywot'in eko ewy atunug
torania uimotag hap ko'i mesup te e. Mi'i pytkai
uipyhik pe ariot ehowawi tawa Ierusaréi myi.
Humanu'in esurara po pe areine'en ne e Pauru

Iuteuria pe. 18 Iuteuria akagnia tawa Ierusaréi
miaria yt naku i i'atu'e uhepe — Ewei'auka ro
Pauru i'atu'e Iuteuria akagnia Humanu ywania
morekuaria pe. Mi'1hawyi Humanu ywania pore-
kuaria apo apo'i'atu’e uhepe. Ta'atukat uiminug
sa'ag ko'l itote wen ma'ato yt kat i sa'ag uhetiat
ta'atupuéti ta'atu'atukat kahato pytkai e Pauru.
19 Mi'i hawyi i'atupohep teran ma'ato wai yt eipo-
hep tei'o i'atu’'e ai'ywania Iuteuria Humanu pore-
kuaria pe ui'auka teran haype. Mi'i pote — Areto
teran pyno morekuat koro Sesa kape waku apo
uito sio yt kuap hamo are yn itote. Mi'i hawyi
morekuaria uipo'oro meikowo ta'atu'akag Sesa
kape ui'e hap ewy. Mi'i pote uhehay irane ikoro
wywo e. Ma'ato uiwetiat yn ahenoi morekuat Sesa
pe e. Yt kat are'e i aru sa'ag ehetiat ui'ywania
I'ewyte yt kat are'e i ai'ywania tawa Ierusaréi pi-
aria etiat ikoro pe e Pauru. 20 Mi'i tupono moroho-
'okaykay eipe meikowo mesup ui'ywania ei'akasa
hamo uhehay kuap hamo katupono ui'ywania
eipe pote e. Uiwyria'in ai'ywania timohey kahato
Tupana Mipo'oro Aiporekuat nuat Ahehakyera'at
kuap hat e. Mi'i pote mesup aito watomohey
kahato. I'ewyte Mi'i Miit yn uimiekatup katupono
atimohey kahato Mi'i e. Mi'i aimimohey etiano
mesup uipyhik hawe areine'en ehehamo e Pauru
to'ywania Iuteuria pe tawa koro Huma totiaria pe.
21 Mi'i hawyi ta'atuwesat Pauru — Yt kat i miwan
sa'ag ta'atupo’oro uruewawi yi Iuteu kaipyi uhyt
I'atu'e. Yt uwe 1 tut i'ewyte meikowo etiat enoi
sa'ag hamo i'atu'e. 22 Pyno uruiky'esat ehenoi
uruepe emikuap pakup i ko'i Mi'i Miit etiat katu-
pono teke aru wuat'i ywania pe miit'in muo meke-

wat emimohey e. Mi'i pote irania'in — Yt naku i
watomohey Mi'i Miit i'atu'e torania mekewat piat
pei'atu'e Paurupe. 22Mi'ihawyi Pauruti'atuwesat
— Waku kahato woroho'omu'e uimimohey ok ta e.
Waku ewei'atukaykay ai'ywania hawyi woroho'o-
mu'e Aimiekatup ete e. Mi'i hawyi — Pyno waku
i'atu'e to'ope hawyi tuwat.

Mi'i hawyi mekewat e'at put'ok'e hawyi td'é t6'é
kahato Pauru ywania sem i'yat sese kape. Mi'i
hawyi hune pyi te watym'i kape Pauru yn ihay
at to'ywania pe. Toi'atumu'e kahato aikota topy-
hu'at Tupana Aiporekuat no hap ete. Toiky'esat
itotiaria — Pywo ti rat uruimohey Iesui Tupana
Mipo'oro sese ahehakyera'at hanuat i'atu'e hap.
Mi'i pote Musei miwan myi i'ewyte Tupana ehay
moherep haria yianmiaria ehay pyi tohenoi yne
Aipotypot Iesui etiat. 24 Mi'i hawyiipat'ok itotiaria
timohey ra'yn Pauru ehay Iesui etiat ma'ato ira-
nia'in — Yt rat i'atu'e. 25 Mi'i hawyi itote sehay
wo tu'uka hap topyhu'at itote. Irania'in — Pywo
ti rat Iesui ti Tupana Mipo'oro Aimiekatup i'atu'e
ma'ato irania'in — Yt pywo pe i rat aimu'e i'atu'e.
Mi'i hawyi yt imohey i haria te'eruwenoi Pauru
pe — Urutuwat ra'yn mio i'atu'e haty wo. 26 Mi'i
hawyi Pauru to'e — Pywo ti sa'awy'ite Tupana
Pa'du henoi kahato ai'ywot'in me ehetiat e. Mio
td e Isaia pe — Woropo'oro en e'ywania Iuteuria
mu'e hamo e. Mi'i hawyi ehenoi ro i'atuepe
uhehay — Ehewaure ka'a tukupte'en ma'ato uhe-
hay yt teke kuap i ehewaure ka'a pe ere'e ro
e'ywania pe e. Ta'i eweikuap uhehay wen ma'ato
yt eweikuap kahato i katupono yt teke i eipy'a
pe eiwanétup hawe pote ere'e ro e'ywania pe e.

I'ewyte eheha pe toi yne yne heremo kahato wen
ma'ato yt ewei'akasa 1 te katupono yt teke i te
eipy'a pe eiwanétup hawe eiwa'akasa hap ko'i. Kat
pote yt uimohey sese i te pote ere'e ro e'ywania
pe e. 27— Eipy'a heg kahato ti ere'e ro i'atuepe.
Ehewaure ka'a puo ewehétup at ka'ap wen ma'ato
yt eweikuap hin i te katupono eipy'a pe yt ewei'a-
kasa teran i pote e. Ta'i yt ewehé&tup teran hin i
ehewaure ka'a puo uhehay. Mi'i pote yt ewetunug
neranieipy'ape e. Mi'i pote ti yt katieimopakup i
hap e. Mi'i pote ti yt woroho'oehakyera'at kuapie
ti Tupana sa'awy'i ai'ywot'in me ehetiat pe tehay
moherep hat Isaia miwan me e Pauru Iesui pun
haria pe. 28 Mi'i hawyi tuwat yt imohey i haria
turan Pauru to'e — Eiwanétup to ui'e hap kape e.
Tupana henoira'yn ehepe mesuwat sehay wakuat
ehehakyera'at hanuat etiat ma'ato yt ewetatimi'i
pote mio irania'in ywania yt Iuteu ywania i pe
ra'yn Tupana henoi teran tehay wakuat eimipun
e. Mi'iria ti aru haat ra'yn e. Pywo ti rat mi'iria
wyti aru imohey haria sese wo ra'yn tukupte'en e
Pauru to'ywania tehay pun haria pe. 29 Mio td e
hawyi tuwat tuwat ra'yn i'ywania Iuteuria Pauru
yat pyi ma'ato tuwat turan tu'uka to'ope sehay wo.

30 Mi'i hawyi typy i'aman mot pe Pauru tokosap
itote tawa koro Huma pe towat to'yat pe tomipuru
sa'up ete rakat pe toine'en surara piat topyhyp
hawe. Itote toi'atumu'e kahato miit'in. — Waku
eweihyt'ok Pauru kape e surara'in wuat'i miit'in
me. Mi'li hawyi itote toi'atuky'e yne topuéti haria
— Eiwehyt'ok to e yn torania tehay kuap teran
haria pe towyria'in me. 31 Mi'i tote tohenoi kahato
aikota Tupana topyhu'at Aipotypot no wuat'i pe yt

token'@ wywo hin i tohenoi. Yt uwe kuap 1 wéi'e
Pauru pe. Itote toi'atumu'e mu'e at Aika'iwat Iesui
ete Tupana Mipo'oro Aiporekuat nuat ete. Uito ti
Iruka uimiwan waku ra'yn Toran are.

